
ESSUULA 1

Awo Mukama n'ayogerera ne Musa mu ddungu lya Sinaayi, mu weema
ey'okusisinkanirangamu, ku lunaku olw'olubereberye olw'omwezi ogw'okubiri, mu mwaka
ogw'okubiri nga bamaze okuva mu nsi y'e Misiri, ng‘ayogera nti

2 Mubale omuwendo gw'ekibiina kyonna eky'abaana ba Isiraeri, ng'enda zaabwe bwe ziri,
ng'ennyumba za bakitaabwe bwe ziri, ng'omuwendo gw'amannya bwe guli, buli musajja,
ng'emitwe gyabwe bwe giri;

3 abaakamaze emyaka abiri n'okukirawo, bonna abayinza okutabaala mu Isiraeri, ggwe
ne Alooni mulibabala ng'eggye lyabwe bwe liri.

4 Era waliba wamu nammwe omusajja ow'omu buli kika; buli muntu omutwe gw'ennyumba
ya bakitaawe.

5 Era gano ge mannya g'abasajja abaliyimirira awamu nammwe: ku Lewubeeni; Erizuuli
mutabani wa Sedewuli.

6 Ku Simyoni; Serumiyeeri mutabani wa Zulisadaayi.
7 Ku Yuda; Nakusoni mutabani wa Amminadaabu.

8 Ku Isakaali; Nesaneri mutabani wa Zuwaali.

9 Ku Zebbulooni; Eriyaabu mutabani wa Keroni.

10 Ku baana ba Yusufu: ku Efulayimu; Erisaama mutabani wa Ammikudi: ku Manase;
Gamalyeri mutabani wa Pedazuuli.

I Ku Benyamini: Abidaani mutabani wa Gidiyooni.
12 Ku Ddaani; Akiyezeeri mutabani wa Amisadaayi.
13 Ku Aseri; Pagiyeeri mutabani wa Okulaani.

14 Ku Gaadi; Eriyasaafu mutabani wa Deweri.

15 Ku Nafutaali; Akira mutabani wa Enani.

16 Abo be baayitibwa ku kibiina, abakulu b'ebika bya bakitaabwe; gye gyali emitwe
gy'enkumi za Isiraeri.

17 Awo Musa ne Alooni ne batwala abasajja abo abaatuddwa amannya:

18 ne bakunnaanya ekibiina kyonna ku lunaku olw'olubereberye olw'omwezi ogw'okubiri,
ne baatula okuzaalibwa kwabwe ng'enda zaabwe bwe zaali, ng'ennyumba za bakitaabwe
bwe zaali, ng'omuwendo gw'amannya bwe gwali, abaakamaze emyaka abiri n'okukirawo,
ng'emitwe gyabwe bwe gyali.

19 Nga Mukama bwe yalagira Musa, bw'atyo bwe yababalira mu ddungu lya Sinaayi.

20 N'abaana ba Lewubeeni, omubereberye wa Isiraeri, okuzaalibwa kwabwe, ng'enda



zaabwe bwe zaali, ng'ennyumba za bakitaabwe bwe zaali, ng'omuwendo gw'amannya
bwe gwali, ng'emitwe gyabwe bwe gyali, buli musajja eyaakamaze emyaka abiri
n'okukirawo, bonna abaayinza okutabaala;

21 abaabalibwa ku bo, ku kika kya Lewubeeni, baali obukumi buna mu kakaaga mu
bitaano.

22 Ku baana ba Simyoni, okuzaalibwa kwabwe, ng'enda zaabwe bwe zaali, ng'ennyumba
za bakitaabwe bwe zaali, abaabalibwa ku bo, ng'omuwendo gw'amannya bwe gwali,
ng'emitwe gyabwe bwe gyali, buli musajja eyaakamaze emyaka abiri n'okukirawo, bonna
abaayinza okutabaala;

23 abaabalibwa ku bo, ku kika kya Simyoni, baali obukumi butaano mu kenda mu bisatu.

24 Ku baana ba Gaadi, okuzaalibwa kwabwe, ng'enda zaabwe bwe zaali, ng'ennyumba za
bakitaabwe bwe zaali, ng'omuwendo gw'amannya bwe gwali, abaakamaze emyaka abiri
n'okukirawo, bonna abaayinza okutabaala;

25 abaabalibwa ku bo, ku kika kya Gaadi, baali obukumi buna mu enkumi ttaano mu
lukaaga mu ataano.

26 Ku baana ba Yuda, okuzaalibwa kwabwe, ng'enda zaabwe bwe zaali, ng'ennyumba za
bakitaabwe bwe zaali, ng'omuwendo gw'amannya bwe gwali, abaakamaze emyaka abiri
n'okukirawo, bonna abaayinza okutabaala;

27 abaabalibwa ku bo, ku kika kya Yuda, baali obukumi musanvu mu enkumi nnya mu
lukaaga.

28 Ku baana ba Isakaali, okuzaalibwa kwabwe, ng'enda zaabwe bwe zaali, ng'ennyumba
za bakitaabwe bwe zaali, ng'omuwendo gw'amannya bwe gwali, abaakamaze emyaka
abiri n'okukirawo, bonna abaayinza okutabaala;

29 abaabalibwa ku bo, ku kika kya Isakaali, baali obukumi butaano mu enkumi nnya mu
bina.

30 Ku baana ba Zebbulooni, okuzaalibwa kwabwe, ng'enda zaabwe bwe zaali,
ng'ennyumba za bakitaabwe bwe zaali, ng'omuwendo gw'amannya bwe gwali,
abaakamaze emyaka abiri n'okukirawo, bonna abaayinza okutabaala;

31 abaabalibwa ku bo, ku kika kya Zebbulooni, baali obukumi butaano mu kasanvu mu
bina.

32 Ku baana ba Yusufu, ku baana ba Efulayimu, okuzaalibwa kwabwe, ng'enda zaabwe
bwe zaali, ng'ennyumba za bakitaabwe bwe zaali, ng'omuwendo gw'amannya bwe gwali,
abaakamaze emyaka abiri n'okukirawo, bonna abaayinza okutabaala;

33 abaabalibwa ku bo, ku kika kya Efulayimu, baali obukumi buna mu bitaano.

34 Ku baana ba Manase, okuzaalibwa kwabwe, ng'enda zaabwe bwe zaali, ng'ennyumba
za bakitaabwe bwe zaali, ng'omuwendo gw'amannya bwe gwali, abaakamaze emyaka
abiri n'okukirawo, bonna abaayinza okutabaala;

35 abaabalibwa ku bo, ku kika kya Manase, baali obukumi busatu mu enkumi bbiri mu
bibiri.

36 Ku baana ba Benyamini, okuzaalibwa kwabwe, ng'enda zaabwe bwe zaali,
ng'ennyumba za bakitaabwe bwe zaali, ng'omuwendo gw'amannya bwe gwali,
abaakamaze emyaka abiri n'okukirawo, bonna abaayinza okutabaala;

37 abaabalibwa ku bo, ku kika kya Benyamini, baali obukumi busatu mu enkumi ttaano mu
bina.

38 Ku baana ba Ddaani, okuzaalibwa kwabwe, ng'enda zaabwe bwe zaali, ng'ennyumba
za bakitaabwe bwe zaali, ng'omuwendo gw'amannya bwe gwali, abaakamaze emyaka
abiri n'okukirawo, bonna abaayinza okutabaala;



39 abaabalibwa ku bo, ku kika kya Ddaani, baali obukumi mukaaga mu enkumi bbiri mu
lusanvu.

40 Ku baana ba Aseri, okuzaalibwa kwabwe, ng'enda zaabwe bwe zaali, ng'ennyumba za
bakitaabwe bwe zaali, ng'omuwendo gw'amannya bwe gwali, abaakamaze emyaka abiri
n'okukirawo, bonna abaayinza okutabaala;

41 abaabalibwa ku bo, ku kika kya Aseri, baali obukumi buna mu lukumi mu bitaano.

42 Ku baana ba Nafutaali, okuzaalibwa kwabwe, ng'enda zaabwe bwe zaali, ng'ennyumba
za bakitaabwe bwe zaali, ng'omuwendo gw'amannya bwe gwali, abaakamaze emyaka
abiri n'okukirawo, bonna abaayinza okutabaala;

43 abaabalibwa ku bo, ku kika kya Nafutaali, baali obukumi butaano mu enkumi ssatu mu
bina.

44 Abo be baabalibwa, Musa ne Alooni be baabala, n'abakulu ba Isiraeri, abasajja kkumi
na babiri: buli muntu wa mu nnyumba ya bakitaabwe.

45 Bwe batyo bonna abaabalibwa ku baana ba Isiraeri; ng'ennyumba za bakitaabwe bwe
zaali, abaakamaze emyaka abiri n'okukirawo, bonna abaayinza okutabaala mu Isiraeri;

46 ponna abaabalibwa baali obusiriivu mukaaga mu enkumi ssatu mu bitaano mu ataano.
47 Naye Abaleevi ng'ekika kya bakitaabwe bwe kyali tebaabalibwa mu bo.
48 Kubanga Mukama yagamba Musa

49 nti Kyokka ekika kya Leevi tolikibala, so tolinoonya muwendo gwabwe mu baana ba
Isiraeri:

%0 naye Abaleevi obafuule abakulu b'ennyumba ey'obujulirwa, era ab'ebintu byayo
byonna, era ab'ebintu byonna ebigenderako: banaasitulanga ennyumba, n'ebintu byayo
byonna; era banaagiweerezanga, era baanasiisiranga okwetooloola ennyumba.

51 Era ennyumba bw'eneebanga etambula, Abaleevi be banaagisimbulanga: era
ennyumba bw'eneebanga esimbibwa, Abaleevi be banaagisimbanga: era munnaggwanga
anaasemberanga anattibwanga.

52 Era abaana ba Isiraeri banaasimbanga eweema zaabwe; buli muntu okuliraana
n'olusiisira lwe ye, era buli muntu okuliraana n'ebendera ye ye, ng'eggye lyabwe bwe liri.
53 Naye Abaleevi banaasiisiranga okwetooloola ennyumba ey'obujulirwa, walemenga
okuba obusungu ku kibiina ky'abaana ba Isiraeri: era Abaleevi banaabanga n‘'omulimu
ogw'okukuuma ennyumba ey'obujulirwa.

54 Bwe batyo bwe baakola abaana ba Isiraeri; nga byonna bwe byali Mukama bye
yalagira Musa, ne bakola bwe batyo.

ESSUULA 2

Awo Mukama n'agamba Musa ne Alooni nti

2 Abaana ba Isiraeri banaasiisiranga buli muntu okuliraana n'‘ebendera ye, awali
obubonero bw'ennyumba za bakitaabwe: banaasiisiranga okwolekera eweema
ey'okusisinkanirangamu enjuyi zonna.

3 Era abo abasiisira ku luuyi olw'ebuvanjuba okutunuulira enjuba gy'eva banaabanga ba
bendera ya lusiisira lwa Yuda, ng'eggye lyabwe bwe liri: era Nakusoni mutabani wa
Amminadaabu ye anaabanga omukulu w'abaana ba Yuda.

4 Era eggye lye n'abo abaabalibwa ku bo baali obukumi musanvu mu lukaaga.

> N'ekika kya Isakaali be banaasiisiranga okumuliraana: era Nesaneeri mutabani wa
Zuwaali ye anaabanga omukulu w'abaana ba Isakaali:



6 n'eggye lye n'abo abaabalibwa ku lyo baali obukumi butaano mu enkumi nnya mu bina:

7 n'ekika kya Zebbulooni: era Eriyaabu mutabani wa Keroni ye anaabanga omukulu
w'abaana ba Zebbulooni:

8 n'eggye lye n'abo abaabalibwa ku lyo baali obukumi butaano mu kasanvu mu bina.

9 Bonna abaabalibwa ku lusiisira lwa Yuda baali kasiriivu mu obukumi munaana mu
lukaaga mu bina, ng'eggye lyabwe bwe lyali. Be banaasookanga okusitula.

10 Ku luuyi olw'obukiika obwa ddyo we wanaabanga ebendera ey'olusiisira lwa Lewubeeni
ng'eggye lyabwe bwe liri; era Erizuuli mutabani wa Sedewuli ye anaabanga omukulu
w'abaana ba Lewubeeni.

I N'eggye lye n'abo abaabalibwa ku lyo baali obukumi buna mu kakaaga mu bitaano.

12 N'ekika kya Simyoni be banaasiisiranga okumuliraana: era Serumyeri mutabani wa
Zulisadaayi ye anaabanga omukulu w'abaana ba Simyoni:

13 n'eggye lye n'abo abaabalibwa ku bo baali obukumi butaano mu kenda mu bisatu:

14 n'ekika kya Gaadi: era Eriyasaafu mutabani wa Leweri ye anaabanga omukulu
w'abaana ba Gaadi:

15 n'eggye lye n'abo abaabalibwa ku bo baali obukumii buna mu enkumi ttaano mu
lukaaga mu ataano.

16 Bonna abaabalibwa ku lusiisira lwa Lewubeeni baali kasiriivu mu obukumi butaano mu
lukumi mu bina mu ataano, ng'eggye lyabwe bwe lyali. Be banaddiriranga bali okusitula.

17 Eweema ey'okusisinkanirangamu n'eryoka etambulanga, wamu n'olusiisira Iw'Abaleevi
wakati mu nsiisira; nga bwe basiisira, bwe banaasitulanga bwe batyo, buli muntu mu kifo
kye, awali ebendera zaabwe.

18 Ku luuyi olw'ebugwanjuba we wanaabanga ebendera ey'olusiisira lwa Efulayimu
ng'eggye lyabwe bwe liri; era Erisaama mutabani wa Ammikuddi ye anaabanga omukulu
w'abaana ba Efulayimu.

19 N'eggye lye n'abo abaabalibwa ku bo, baali obukumi buna mu bitaano.

20 N'ekika kya Manase kye kinaamuddiriranga: era Gamalyeri mutabani wa Pedazuuli ye
anaabanga omukulu w'abaana ba Manase;

21 n'eggye lye n'abo abaabalibwa ku bo baali obukumi busatu mu enkumi bbiri mu bibiri:

22 n'ekika kya Benyamini: era Abidaani mutabani wa Gidiyooni ye anaabanga omukulu
w'abaana ba Benyamini:

23 n'eggye lye n'abo abaabalibwa ku bo baali abukumi busatu mu enkumi ttaano mu bina.

24 Bonna abaabalibwa ku lusiisira lwa Efulayimu baali kasiriivu mu kanaana mu kikumi,
ng'eggye lyabwe bwe lyali. Be banaddiriranga bali nate okusitula.

25 Ku luuyi olw'obukiika obwa kkono we wanaabanga ebendera ey'olusiisira lwa Ddaani
ng'eggye lyabwe bwe liri: era Akiyezeeri mutabani wa Amisadaayi ye anaabanga omukulu
w'abaana ba Ddaani.

26 N'eggye lye n'abo abaabalibwa ku bo baali obukumi mukaaga mu enkumi bbiri mu
lusanvu.

27 N'ekika kya Aseri be banaasiisiranga okumuliraana: era Pagiyeeri mutabani wa
Okulaani ye anaabanga omukulu w'abaana ba Aseri:

28 n'eggye lye n'abo abaabalibwa ku bo baali obukumi buna mu lukumi mu bitaano:

29 n'ekika kya Nafutaali: era Akira mutabani wa Enani ye anaabanga omukulu w'abaana
ba Nafutaali:

30 n'eggye lye n'abo abaabalibwa ku bo baali obukumi butaano mu enkumi ssatu mu bina.

31 Bonna abaabalibwa ku lusiisira lwa Ddaani baali kasiriivu mu obukumi butaano mu



kasanvu mu lukaaga. Be banaasembanga ng'ebendera bwe ziri.

32 Abo be baabalibwa ku baana ba Isiraeri ng'ennyumba za bakitaabwe bwe zaali: bonna
abaabalibwa ku nsiisira ng'eggye lyabwe bwe lyali baali obusiriivu mukaaga mu enkumi
ssatu mu bitaano mu ataano.

33 Naye Abaleevi tebaabalibwa mu baana ba Isiraeri; nga Mukama bwe yalagira Musa.

34 Abaana ba Isiraeri bwe baakola bwe batyo; nga byonna bwe byali Mukama bye
yalagira Musa, bwe baasiisiranga bwe batyo awali ebendera zaabwe, era bwe batyo bwe
baasitulanga, buli muntu ng'enda zaabwe bwe zaali, ng'ennyumba za bakitaabwe bwe
zaali.

ESSUULA 3

Era kuno kwe kuzaala kwa Alooni ne Musa ku lunaku Mukama lwe yayogereramu ne
Musa ku lusozi Sinaayi.

2 Era gano ge mannya g'abaana ba Alooni; Nadabu, omubereberye, ne Abiku, Eriyazaali,
ne Isamaali.

3 Ago ge mannya g'abaana ba Alooni, bakabona abaafukibwako amafuta, be yayawula
okuweererezanga mu bwakabona.

4 Era Nadabu ne Abiku ne bafiira mu maaso ga Mukama, bwe baawaayo omuliro ogutali
gugwe mu maaso ga Mukama, mu ddungu lya Sinaayi, ne bataba na baana: awo
Eriyazaali ne Isamaali ne baweererezanga mu bwakabona mu maaso ga Alooni kitaabwe.

5 Mukama n‘agamba Musa nti

6 Sembeza ekika kya Leevi, obateeke mu maaso ga Alooni kabona, bamuweerezenga.

7 Era banaakuumanga ebyo ye bye yalagirwa, n'ebyo ekibiina kyonna bye kyalagirwa, mu
maaso g'eweema ey'okusisinkanirangamu, okukolanga okuweereza okw'omu nnyumba.

8 Era banaakuumanga ebintu byonna eby'omu weema ey'okusisinkanirangamu, n'ebyo
abaana ba Isiraeri bye baalagirwa, okukolanga okuweereza okw'omu nnyumba.

9 Era onoowa Alooni n'abaana be Abaleevi: baweereddwa ddala ye ku bw'abaana ba
Isiraeri.

10 Era onossaawo Alooni n'abaana be, era banaakuumanga obwakabona bwabwe: ne
munnaggwanga anaasemberanga anattibwanga.

I Awo Mukama n‘agamba Musa nti

12 Nange, laba, nze nziye Abaleevi mu baana ba Isiraeri mu kifo ky'ababereberye
abaggulanda mu baana ba Isiraeri; n'Abaleevi banaabanga bange:

13 kubanga ababereberye bonna bange; ku lunaku lwe nnattiramu ababereberye bonna
mu nsi y'e Misiri nneetukuliza ababereberye bonna mu Isiraeri, abantu era n'ensolo:
banaabanga bange; nze ndi Mukama.

14 Awo Mukama n'agambira Musa mu ddungu lya Sinaayi nti

15 bala abaana ba Leevi ng'ennyumba za bakitaabwe bwe ziri, ng'enda zaabwe bwe ziri:
buli mwana mulenzi eyaakamaze omwezi ogumu n'‘okukirawo onoobabala.

16 Musa n'ababala ng'ekigambo kya Mukama bwe kyali, nga bwe yalagirwa.

17 Era bano be baana ba Leevi ng'amannya gaabwe bwe gali; Gerusoni ne Kokasi ne
Merali.

18 Era gano ge mannya g'abaana ba Gerusoni ng'enda zaabwe bwe zaali; Libuni ne
Simeeyi.

19 N'abaana ba Kokasi ng'enda zaabwe bwe zaali; Amulaamu ne lzukali, Kebbulooni ne



Wuziyeeri.

20 N'abaana ba Merali ng'enda zaabwe bwe zaali; Makuli ne Musi. Ezo ze nda z'Abaleevi
ng'enayumba za bakitaabwe bwe zaali.

21 Mu Gerusoni mwe mwava enda y'Abalibuni, n'enda y'Abasimeeyi: ezo ze nda
Z'Abagerusoni.

22 Abo abaabalibwa ku bo ng'omuwendo gw'abasajja bonna bwe gwali, abaakamaze
omwezi ogumu n'okukirawo, abo abaabalibwa ku bo baali kasanvu mu bitaano.

23 Enda z'Abagerusoni banaassiisiranga nnyuma w'ennyumba ku luuyi olw'ebugwanjuba.
24 N'omukulu w'ennyumba ya bakitaabwe ey'Abagerusoni anaabanga Eriyasaafu
mutabani wa Laeri.

25 Era abaana ba Gerusoni kye baalagirwa mu weema ey'okusisinkanirangamu
kinaabanga ennyumba n'Eweema, ekigibikkako, n'eggigi ery'omulyango gw'eweema
ey'okusisinkanirangamu,

26 n'ezitimbibwa ez'oluggya, n'eggigi ery'omulyango gw'oluggya oluli ku nnyumba era
olwetooloola ekyoto, n'emigwa gyalwo olw'okuweereza kwalwo kwonna.

27 Ne mu Kokasi mwe mwava enda y'Abamulaamu, n'enda y'Abaizukaali, n'enda
y'Abakebbulooni, n'enda y'Abawuziyeeri: ezo ze nda z'Abakokasi.

28 Ng'omuwendo gw'abasajja bonna bwe gwali abaakamaze omwezi ogumu n'okukirawo
baali kanaana mu lukaaga abaakuumanga awatukuvu we baalagirwa.

29 Enda z'abaana ba Kokasi banaasiisiranga ku luuyi olw'eweema olw'obukiika obwa
ddyo.

30 Era omukulu w'ennyumba ya bakitaabwe ey'Abakokasi anaabanga Erizafani mutabaani
wa Wuziyeeri.

31 Era kye balagirwa kinaabanga sanduuko, n'emmeeza, n'ekikondo, n'ebyoto, n'ebintu
eby'omu watukuvu bye baweerezesa, n'eggigi n‘'okuweereza kwalyo kwonna.

32 Ne Eriyazaali mutabaani wa Alooni kabona ye anaabanga omukulu w'abakulu
b'Abaleevi, ng'alabirira abo abakuuma awatukuvu we balagirwa.

33 Mu Merali mwe mwava enda y'Abamakuli, n'enda y'Abamusi: ezo ze nda za Merali.

34 Era abo abaabalibwa ku bo, ng'omuwendo gw'abasajja bonna bwe gwali, abaakamaze
omwezi ogumu n'‘okukirawo, baali kakaaga mu bibiri.

35 Era omukulu w'ennyumba ya bakitaabwe ey'enda za Merali yali Zuliyeeri mutabani wa
Abikayiri: abo banaasiisiranga ku luuyi lw'ennyumba olw'obukiika obwa kkono.

36 N'omulimu ogulagirwa ogw'abaana ba Merali gunaabanga embaawo ez'ennyumba,
n'‘emisituliro gyayo, n'empagi zaayo, n‘ebinnya byayo, n'ebintu byayo byonna,
n'okuweereza kwayo kwonna;

37 n'empagi ez'oluggya olwetooloola, n'ebinnya byazo, n'enninga zaazo, n'emigwa gyazo.
38 N'abo abanaasiisiranga mu maaso g'ennyumba ku luuyi olw'ebuvanjuba, mu maaso
g'eweema ey'okusisinkanirangamu okwolekera enjuba ng'evaayo, banaabanga Musa, ne
Alooni ne batabani be, nga bakuuma awatukuvu we balagirwa, olw'okulagirwa kw'abaana
ba Isiraeri; ne munnaggwanga anaasemberanga anattibwanga.

39 Bonna abaabalibwa ku Baleevi, Musa ne Alooni be baabala olw'ekiragiro kya Mukama
ng'enda zaabwe bwe zaali, abasajja bonna abaakamaze omwezi ogumu n'okukirawo,
baali obukumi bubiri mu enkumi bbiri.

40 Mukama n'agamba Musa nti Bala abasajja ababereberye bonna ku baana ba Isiraeri
abaakamaze omwezi ogumu n'okukirawo, otwale omuwendo gw'amannya gaabwe.

41 Era olintwalira nze Abaleevi nze Mukama mu kifo ky'ababereberye bonna ku baana ba



Isiraeri; n'ebisibo by'Abaleevi mu kifo ky'embereberye zonna ku bisibo by'abaana ba
Isiraeri.

42 Awo Musa n'abala, nga Mukama bwe yamulagira, ababereberye bonna ku baana ba
Isiraeri.

43 N'abasajja bonna ababereberye, ng'omuwendo gw'amannya bwe gwali, abaakamaze
omwezi ogumu n'‘okukirawo, abo abaabalibwa ku bo, baali obukumi bubiri mu enkumi bbiri
mu bibiri mu nsanvu mu basatu.

4 Mukama n‘agamba Musa nti

45 Twala Abaleevi mu kifo ky'ababereberye bonna ku baana ba Isiraeri n'ebisibo
by'Abaleevi mu kifo ky'ebisibo byabwe: era Abaleevi banaabanga bange; nze Mukama.
46 N'olw'okununula ababereberye b'abaana ba Isiraeri bibiri mu nsanvu mu basatu,
abafikkawo ku muwendo gw'Abaleevi,

47 onoosoloozanga sekeri ttaano buli muntu ng'emitwe bwe giri; onoozitwalanga nga
sekeri ey'omu watukuvu bw'eri sekeri ze gera abiri:

48 era onoowanga effeeza enunula omuwendo gwabwe ogufikkawo Alooni ne batabani
be.

49 Musa n'abasoloozaako effeeza enunula abo abafikkawo ku abo abaanunulibwa
n'Abaleevi:

%0 ababereberye b'abaana ba Isiraeri be yasoloozaako effeeza; sekeri lukumi mu bisatu
mu nkaaga mu ssatu, nga sekeri ey'omu watukuvu bw'eri:

51 awo Musa n'awa Alooni ne batabani be effeeza enunula, ng'ekigambo kya Mukama
bwe kyali nga Mukama bwe yalagira Musa.

ESSUULA 4

Mukama n‘agamba Musa ne Alooni nti

2 Mubale omuwendo gw'abaana ba Kokasi ku baana ba Leevi, ng'enda zaabwe bwe ziri,
ng'ennyumba za bakitaabwe bwe ziri,

3 abaakamaze emyaka asatu n'okukirawo okutuusa ku myaka ataano, bonna abayingira
mu kuweereza okwo, okukolanga omulimu mu weema ey'okusisinkanirangamu.

4 Guno gwe mulimu gw'abaana ba Kokasi mu weema ey'okusisinkanirangamu, ogw'ebintu
ebitukuvu ennyo:

5 olusiisira bwe lunaasitulanga, Alooni anaayingiranga n'abaana be ne batimbulula eggigi
eritimbibwa, ne balibikka ku sanduuko ey'obujulirwa:

6 ne bateeka okwo amaliba g'ennonge okubikkako, ne baaliirira okwo olugoye olwa kaniki
lwonna, ne bayingiza emisituliro gyayo.

7 Ne ku mmeeza ey'emigaati egy'okulaga banaayaliirangako olugoye olwa kaniki ne
bateeka okwo essowaani, n'ebijiiko, n'ebibya, n'ebikompe eby'okufukanga nabyo:
n'emigaati egitavangawo ginaabanga okwo:

8 era banaayaliiranga ku byo olugoye olumyufu, ne balusabikako olwo n'amaliba
g'ennonge agasabika, ne bayingiza emisituliro gyayo.

9 Ne baddira olugoye olwa kaniki, ne basabika ku kikondo ky'ettabaaza, n'eby'ettabaaza
byakyo, ne makansi yaakyo, n'essowaani zaakyo ez'ebisiriiza, n'ebintu byakyo byonna
eby'amafuta, bye bakiweerezesa:

10 ne bakisiba kyo n'ebintu byakyo byonna mu maliba g'ennonge agasabika, ne bakiteeka
ku muti.



I Ne ku kyoto ekya zaabu banaayaliirangako olugoye olwa kaniki, ne balusabikako
amaliba g'ennonge agasabika, ne bayingiza emisituliro gyakyo:

12 ne baddira ebintu byonna eby'okuweereza, bye baweerezesa mu watukuvu, ne
babisiba mu lugoye olwa kaniki, ne babisabikako amaliba g'ennonge agasabika, ne
babiteeka ku muti.

13 Ne baggya evvu mu kyoto, ne bakyaliirako olugoye olw'effulungu:

14 ne bakiteekako ebintu byakyo byonna, bye baweerezesa emirimu gyakyo, emmumbiro,
n'eby'okukwasa ennyama, n'ebijiiko, n‘ebibya, ebintu byonna eby'ekyoto; ne bakyaliirako
amaliba g'ennonge agasabika, ne bayingiza emisituliro gyakyo.

15 Awo Alooni ne batabani be bwe banaamaliranga ddala okusabika ku watukuvu, n'ebintu
byonna eby'omu watukuvu, olusiisira nga lunaatera okusitula; oluvannyuma batabani ba
Kokasi ne balyoka bajja okubisitula: naye tebakomanga ku watukuvu, baleme okufa. Ebyo
gwe mugugu gwa batabani ba Kokasi mu weema ey'okusisinkanirangamu.

16 Ne Eriyazaali mutabani wa Alooni kabona by'anaateresebwa binaabanga mafuta ga
ttabaaza n'obubaane obw'akaloosa, n'ekiweebwayo eky'obutta ekitavaawo, n‘amafuta
ag'okufukako, anaateresebwanga eweema yonna, n'ebigirimu byonna, awatukuvu n'ebintu
byawo.

17 Mukama n'agamba Musa ne Alooni nti
18 Ekika eky'ennyumba z'Abakokasi temukisalako okukiggya mu Baleevi:

19 naye mubakole bwe mutyo, babenga abalamu, balemenga okufa, ng'abasemberera
ebintu ebitukuvu ennyo: Alooni ne batabani be banaayingiranga, ne balagira buli muntu
okuweereza kwe n‘omugugu gwe:

20 naye tebayingiranga n‘akamu kokka kulaba watukuvu, baleme okufa.

21 Mukama n'agamba Musa nti

22 Bala omuwendo gw'abaana ba Gerusoni nabo, ng'ennyumba za bakitaabwe bwe ziri,
ng'enda zaabwe bwe ziri;

23 abaakamaze emyaka asatu n'okukirawo okutuusa ku myaka ataano b'oba obala; bonna
abayingira okulwana olutalo olwo, okukola omulimu mu weema ey'okusisinkanirangamu.
24 Kuno kwe kuweereza kw'enda ez'Abagerusoni, mu kuweereza ne mu kusitula emigugu:
25 banaasitulanga amagigi ag'ennyumba, n'eweema ey'okusisinkanirangamu, ebisabika
ku yo, n‘amaliba g'ennonge agagisabikako waggulu, n'eggigi ery'oluggi lw'eweema
ey'okusisinkanirangamu;

26 n'ezitimbibwa ez'oluggya, n'eggigi ery'oluggi Iwa wankaaki w'oluggya, oluli ku weema
ne ku kyoto enjuyi zonna, n‘emigwa gyabyo, n'ebintu byonna eby'okuweereza kwabyo,
n'emirimu gyonna gye binaakolanga, ebyo bye banaaweerezanga.

27 Alooni ne batabani be be banaalagiranga okuweereza kwonna okwa batabani ba
Gerusoni, mu kusitula kwabwe kwonna ne mu kuweereza kwabwe kwonna: era mmwe
munaabagabiranga okusitula kwabwe kwonna okubakukwasa.

28 Okwo kwe kuweereza kw'enda za batabani ba Gerusoni mu weema
ey'okusisinkanirangamu: n‘'okulagirwa kwabwe kunaabanga wansi w'omukono gwa
Isamaali mutabani wa Alooni kabona.

29 Batabani ba Merali, onoobabala ng'enda zaabwe bwe ziri, ng'ennyumba za bakitaabwe
bwe ziri;

30 abaakamaze emyaka asatu n'okukirawo okutuusa emyaka ataano b'oba obala, buli
ayingira mu kuweereza, okukolanga omulimu ogw'eweema ey'okusisinkanirangamu.

31 Era kino kye kiragiro eky'okusitula kwabwe, ng'okuweereza kwabwe kwonna bwe kuli
mu weema ey'okusisinkanirangamu; embaawo ez'ennyumba, n'emisituliro gyayo,



n'empagi zaayo, n'ebinnya byayo;

32 n'empagi ez'oluggya olwetooloola, n'ebinnya byazo, n'enninga zaazo, n'emigwa gyazo,
wamu n'ebintu byazo byonna, n'okuweereza kwazo kwonna: era munaabagabiranga
ng'amannya gaabwe bwe gali ebintu bye banaalagirwanga bye banaasitulanga.

33 Okwo kwe kuweereza kw'enda za batabani ba Merali, ng'okuweereza kwabwe kwonna
bwe kuli, mu weema ey'okusisinkanirangamu, wansi w'omukono gwa Isamaali mutabani
wa Alooni kabona.

34 Awo Musa ne Alooni n‘abakulu b'ekibiina ne babala batabani b'Abakokasi, ng'enda
zaabwe bwe zaali, era ng'ennyumba za bakitaabwe bwe zaali,

35 abaali baakamaze emyaka asatu n'okukirawo, okutuusa emyaka ataano, buli
eyayingira mu kuweereza, okukolanga omulimu mu weema ey'okusisinkanirangamu:

36 era abo abaabalibwa ku bo ng'enda zaabwe bwe zaali baali enkumi bbiri mu lusanvu
mu ataano.

37 Abo be baabalibwa ku nda ez'Abakokasi, bonna abaaweerezanga mu weema
ey'okusisinkanirangamu, Musa ne Alooni be baabala ng'ekiragiro kya Mukama bwe kyali
mu mukono gwa Musa.

38 N'abo abaabalibwa ku batabani ba Gerusoni, ng'enda zaabwe bwe zaali, era
ng'ennyumba za bakitaabwe bwe zaali,

39 abaali baakamaze emyaka asatu n'okukirawo okutuusa emyaka ataano, buli eyayingira
mu kuweereza, okukolanga omulimu mu weema ey'okusisinkanirangamu,

40 abo abaabalibwa ku bo, ng'enda zaabwe bwe zaali, ng'ennyumba za bakitaabwe bwe
zaali, baali enkumi bbiri mu lusanvu mu asatu.

41 Abo be baabalibwa ku nda za batabani ba Gerusoni, bonna abaaweerezanga mu
weema ey'okusisinkanirangamu, Musa ne Alooni be baabala ng'ekiragiro kya Mukama
bwe kyali.

42 N'abo abaabalibwa ku nda za batabani ba Merali, ng'enda zaabwe bwe zaali,
ng'ennyumba za bakitaabwe bwe zaali,

43 abaakamaze emyaka asatu n'okukirawo okutuusa emyaka ataano, buli eyayingira mu
kuweereza, okukolanga omulimu mu weema ey'okusisinkanirangamu,

44 abo abaabalibwa ku bo ng'enda zaabwe bwe zaali, baali enkumi bbiri mu bibiri.

45 Abo be baabalibwa ku nda za batabani ba Merali Musa ne Alooni be baabala
ng'ekiragiro kya Mukama bwe kyali mu mukono gwa Musa.

46 Abo bonna abaabalibwa ku Baleevi, Musa ne Alooni n‘abakulu ba Isiraeri be baabala,
ng'enda zaabwe bwe zaali, era ng'ennyumba za bakitaabwe bwe zaali,

47 abaali baakamaze emyaka asatu n'okukirawo okutuusa emyaka ataano, buli eyayingira
okukolanga omulimu ogw'okuweereza, n'omulimu ogw'okusitula emigugu mu weema
ey'okusisinkanirangamul,

48 abo abaabalibwa ku bo baali kanaana mu bitaano mu kinaana.

49 Ng'ekiragiro kya Mukama bwe kyali, baabalibwa n'omukono gwa Musa buli muntu
ng'okuweereza kwe bwe kwali, era ng'okusitula kwe bwe kwali: bw'atyo bwe yababala,
nga Mukama bwe yalagira Musa.

ESSUULAS



Mukama n‘agamba Musa nti

2 Lagira abaana ba Isiraeri, baggye mu lusiisira buli mugenge, na buli muziku, na buli atali
mulongoofu olw'omufu:

3 abasajja era n'abakazi munaabaggyangamu, munaabafulumyanga ebweru w'olusiisira;
balemenga okwonoona olusiisira lwabwe, lwe ntuulamu wakati.

4 Abaana ba Isiraeri ne bakola bwe batyo, ne babafulumya ebweru w'olusiisira: nga
Mukama bwe yagamba Musa, abaana ba Isiraeri bwe baakola bwe batyo.

5 Mukama n‘agamba Musa nti

6 Gamba abaana ba Isiraeri nti Omusajja oba omukazi bw'anaakolanga ekibi kyonna
abantu kye bakola, okusobya Mukama, omuntu oyo n‘abaako omusango;

7 kale banaayatulanga ekibi kye bakoze: era anaaliyiranga ddala byonna olw'omusango
gwe, n'assaako n'ekitundu kyabyo eky'okutaano, n‘abiwa oyo gw'azzizzaako omusango.

8 Naye omuntu oyo bw'aba nga talina muganda we gwe bayinza okuliyira olw'omusango,
ebyo bye baliwa olw'omusango bye baliyira Mukama binaabanga bya kabona; era
n'endiga ennume ey'okutangirira, gye banaamutangirizanga.

9 Na buli kiweebwayo ekisitulibwa ku bintu byonna ebitukuvu eby'abaana ba Isiraeri, bye
baleetera kabona, kinaabanga kikye.

10 N'ebintu ebya buli muntu ebitukuzibwa, binaabanga bibye: ekintu kyonna omuntu
yenna ky'anaawanga kabona, kinaabanga kikye.

I Mukama n'ayogera ne Musa nti

12 Yogera n'abaana ba Isiraeri, obagambe nti Omukazi w'omuntu yenna
bw'anaakyamanga, n‘amusobyako,

13 omusajja n'asula naye, ne kikwekebwa amaaso ga bbaawe, ne kikisibwa, ye
n'ayonooneka, ne wataba mujulirwa amulumiriza, era nga tebamusisinkanirizza;

14 omwoyo ogw'obuggya ne gumuijira, n'akwatirwa mukazi we obuggya, naye
ng'ayonoonese: oba omwoyo ogw'obuggya bwe gunaamuijjiranga, n'akwatirva mukazi we
obuggya, so naye nga tayonoonese:

15 kale omusajja anaaleetanga mukazi we eri kabona, n'amuleetera ekitone kye, ekitundu
eky'ekkumi ekya efa eky'obutta obwa sayiri; tafukangako mafuta gonna, so tateekangako
mugavu; kubanga kye kiweebwayo eky'obutta olw'obuggya, ekiweebwayo eky'obutta
eky'okujjukiza, ekijjukiza obutali butuukirivu.

16 Awo kabona anaamusembezanga, n‘amuteeka mu maaso ga Mukama:

17 kabona n'addira amazzi amatukuvu mu kintu eky'ebbumba; ne ku nfuufu eri wansi mu
weema kabona anaatolangako, n'agiteeka mu mazzi:

18 kabona n'ateeka omukazi mu maaso ga Mukama n'abikkula ku nviiri ez'oku mutwe
gw'omukazi, n'amukwasa mu ngalo ekiweebwayo eky'obutta eky'okujjukiza, kye
kiweebwayo eky'obutta eky'obuggya: era kabona anaakwatanga mu mukono gwe amazzi
agakaawa agaleeta ekikolimo:

19 awo kabona anaamulayizanga, n'agamba omukazi nti Oba nga tewali musajja eyasula
naawe, so tokyamanga eri obutali bulongoofu, ng'ofugibwa balo, amazzi gano agakaawa
agaleeta ekikolimo tegakubeerako:

20 naye oba nga wakyama, ng'ofugibwa balo, era ng'oyonoonese, era omusajja omulala
oba nga yasula naawe atali balo:

21 awo kabona anaalayizanga omukazi ekirayiro eky'okukolima, kabona n‘agamba
omukazi nti Mukama akufuule ekikolimo n'ekirayiro mu bantu bo, Mukama
bw'akoozimbyanga ekisambi kyo, n‘atumbiiza olubuto Iwo;



22 n'amazzi gano agaleeta ekikolimo ganaagenda mu byenda byo, ne gatumbiiza olubuto
Iwo, ne gakoozimbya ekisambi kyo; omukazi n'ayogera nti Amina, Amina.

23 Awo kabona anaawandiikanga ebikolimo ebyo mu kitabo, n'abyozaako n‘amazzi
agakaawa:

24 panywesa omukazi amazzi agakaawa agaleeta ekikolimo: amazzi agaleeta ekikolimo
ne gayingira mu ye ne gakaawa.

25 Awo kabona anaggyanga ekiweebwayo eky'obutta eky'obuggya mu mukono
gw'omukazi, n‘awuuba ekiweebwayo eky'obutta mu maaso ga Mukama, n'akireeta eri
ekyoto:

26 kabona n'addira olubatu olw'obutta obuweebwayo, okuba ekijjukizo kyabwo,
n'abwokera ku kyoto, oluvannyuma n'anywesa omukazi amazzi ago.

27 Awo bw'anaamalanga okumunywesa amazzi, kale olunaatuukanga, bw'anaabanga
ayonoonese, era ng'asobezza ku bbaawe, amazzi agaleeta ekikolimo ganaayingirangamu
ye ne gakaawa, n'olubuto lwe ne lutumbiira, n'ekisambi kye ne kikoozimba: n‘'omukazi
anaabanga kikolimo mu bantu be.

28 Era omukazi bw'anaabanga tayonoonese, naye nga mulongoofu; kale taabengako
kigambo, n'okuba aliba lubuto.

29 Eryo lye tteeka ery'obuggya, omukazi ng'afugibwa bbaawe bw'anaakyamanga
n‘ayonooneka:

30 oba omwoyo ogw'obuggya bwe gunajjiranga omusajja, n'akwatirwa mukazi we
obuggya; awo anaateekanga omukazi mu maaso ga Mukama, ne kabona
anaamukoleranga etteeka eryo lyonna:

31 Omusajja n'atabaako butali butuukirivu, n‘'omukazi oyo anaabangako obutali butuukirivu
bwe.

ESSUULA 6

Mukama n'‘ayogera ne Musa nti

2 Yogera n'abaana ba Isiraeri, obagambe nti Omusajja oba omukazi bw'aneeyamanga
obweyamo ku bubwe yekka, obweyamo obw'omuwonge, okwewonga eri Mukama:

3 aneeyawulanga n'omwenge n'ekitamiiza; tanywanga ku mwenge omukaatuufu,
n'ewakubadde ekitamiiza ekikaatuufu, so tanywanga ku mazzi g'ezzabbibu, so talyanga
zabbibu mbisi newakubadde enkalu.

4 Ennaku zonna ez'okwewonga kwe talyanga kintu ekiva ku muzabbibu, newakubadde
ensigo newakubadde ebikuta.

> Ennaku zonna ez'obweyamo bwe obw'okwewonga akamwano tekayitanga ku mutwe
gwe: okutuusa ennaku Iwe zinaatuukiriranga, ze yeewongeramu eri Mukama, anaabanga
mutukuvu, anaalekanga emivumbo gy'enviiri ez'oku mutwe gwe okukula.

6 Ennaku zonna ze yeewongeramu eri Mukama, tasembereranga mulambo.

7 Teyeefuulanga atali mulongoofu Iwa kitaawe, newakubadde Iwa nnyina, newakubadde
Iwa muganda we, newakubadde lwa mwannyina, bwe banaafanga: kubanga okwewonga
kwe eri Katonda kuli ku mutwe gwe.

8 Ennaku zonna ez'okwewonga kwe aba mutukuvu eri Mukama.

9 Era omuntu yenna bw'anaafanga amangu ennyo ng'amuliraanye naye n'ayonoona
omutwe ogw'okwewonga kwe; kale anaamwanga omutwe gwe ku lunaku
olw'okulongoosebwa kwe ku lunaku olw'omusanvu kw'anaagumweranga.



10 Ne ku lunaku olw'omunaana anaaleetanga bukaamukuukulu bubiri, oba amayiba amato
abiri, eri kabona, ku mulyango gw'eweema ey'okusisinkanirangamu:

I awo kabona anaawangayo akamu okuba ekiweebwayo olw'ekibi, n'ak'okubiri okuba
ekiweebwayo ekyokebwa, n‘'amutangirira, kubanga yayonoona olw'abafu, n'‘atukuza
omutwe gwe ku lunaku olwo.

12 Era anaawonganga eri Mukama ennaku ez'okwewonga kwe, n'aleeta omwana
gw'endiga omulume ogutannamala mwaka gumu okuba ekiweebwayo olw'omusango:
naye ennaku ezisoose zinaabanga zifudde, kubanga okwewonga kwe kwayonooneka.

13 Era lino lye tteeka ery'omuwonge, ennaku ez'okwewonga kwe bwe zinaatuukiriranga:
anaaleetebwanga ku mulyango gw'eweema ey'okusisinkanirangamu:

14 n'awaayo ekitone kye eri Mukama, omwana gw'endiga omulume gumu ogutannamala
mwaka gumu ogutaliiko bulema okuba ekiweebwayo ekyokebwa, n'omwana gw'endiga
omuluusi gumu ogutannamala mwaka gumu ogutaliiko bulema okuba ekiweebwayo
olw'ekibi, n‘endiga ennume emu eteriiko bulema okuba ebiweebwayo olw'emirembe,

15 n'ekibbo eky'emigaati egitazimbulukuswa, ebitole eby'obutta obulungi obutabuddwamu
amafuta, n'emigaati egy'empewere egitazimbulukuswa egisiigibbwako amafuta, n'obutta
bwako obuweebwayo, n'ebyokunywa byako ebiweebwayo.

16 Awo kabona anaabyanjulanga mu maaso ga Mukama, n‘awaayo ky'awaayo olw'ekibi,
n'ekyo ky'a waayo ekyokebwa:

17 n'awaayo endiga ennume okuba ssaddaaka ey'ebiweebwayo olw'emirembe eri
Mukama, awamu n'ekibbo eky'emigaati egitazimbulukuswa: era kabona anaawangayo
n'obutta obuweebwayo bwako, n'ebyokunywa byako ebiweebwayo.

18 Era omuwonge anaamweranga omutwe ogw'okwewonga kwe ku mulyango gw'eweema
ey'okusisinkanirangamu, n‘addira enviiri ez'oku mutwe ogw'okwewonga kwe, n'aziteeka
mu muliro oguli wansi wa ssaddaaka ey'ebiweebwayo olw'emirembe.

19 Awo kabona anaatwalanga omukono omufumbe ogw'endiga ennume, n'ekitole kimu
ekitazimbulukuswa ng'akiggya mu kibbo, n‘'omugaati ogw'empewere gumu
ogutazimbulukuswa, n'abiteeka mu ngalo z‘'omuwonge, ng'amaze okumwa omutwe
ogw'okwewonga kwe

20 awo kabona anaabiwuubawuubanga okuba ekiweebwayo ekiwuubibwawuubibwa mu
maaso ga Mukama; ebyo byayawulirwa kabona, awamu n'ekifuba ekiwuubibwawuubibwa
n'ekisambi ekisitulibwa: oluvannyuma omuwonge n'alyoka ayinza okunywa omwenge.

21 Eryo lye tteeka ery'omuwonge eyeeyama obweyamo, n'ekitone kye ky'awa Mukama
olw'okwewonga kwe, obutassaako ebyo by'ayinza okufuna: ng'obweyamo bwe
bw'aneeyamanga bwe bunaabanga, bwe kityo bwe kimugwanira okukola ng'etteeka
ery'okwewonga kwe bwe liri.

22 Mukama n'ayogera ne Musa nti

23 Yogera ne Alooni ne batabani be nti Bwe mutyo bwe munaasabiranga omukisa abaana
ba Isiraeri: munaabagambanga nti

24 Mukama akuwe omukisa, akukuume:

25 Mukama akwakize amaaso ge, akukwatirwe ekisa:

26 Mukama akuyimusize amaaso ge, akuwe emirembe.

27 Bwe batyo bwe banaateekanga erinnya lyange ku baana ba Isiraeri; nange n'abawanga
omukisa.

ESSUULA 7



Awo olwatuuka ku lunaku Musa lwe yamalirako okusimba ennyumba, era ng'amaze
okugifukako amafuta n‘okugitukuza, n'ebintu byayo byonna, n'ekyoto n'ebintu byakyo
byonna, era ng'amaze okubifukako amafuta n'okubitukuza;

2 awo abakulu ba Isiraeri, emitwe gy'ennyumba za bakitaabwe, ne bawaayo; abo be baali
abakulu b'ebika, abo be baafuganga abo abaabalibwa:

3 ne baleeta ekitone kyabwe mu maaso ga Mukama, amagaali amabikkeko mukaaga,
n'ente kkumi na bbiri; eggaali erimu lya bakulu kinnababirye era kinoomu ente: ne
babyanjula mu maaso g'ennyumba.

4 Mukama n'agamba Musa nti

5 Kitoole gye bali, bibeerenga bya kukola omulimu ogw'okuweereza ogw'omu weema
ey'okusisinkanirangamu; era onoobiwa Abaleevi, buli muntu ng'okuweereza kwe bwe kuli.
6 Musa n'atoola amagaali n'ente, n'abiwa Abaleevi.

7 Amagaali abiri n'ente nnya bye yawa batabani ba Gerusoni, ng'okuweereza kwabwe
bwe kwali:

8 n'amagaali ana n'ente munaana bye yawa batabani ba Merali, ng'okuweereza kwabwe
bwe kwali, wansi w'omukono gwa Isamaali mutabani wa Alooni kabona.

9 Naye batabani ba Kokasi teyabawaako: kubanga okuweereza okw'omu watukuvu kwali
kwabwe; baakusituliranga ku bibegabega byabwe.

10 Awo abakulu ne bawaayo olw'okuwonga ekyoto ku lunaku lwe kyafukirwako amafuta,
abakulu ne bawaayo ekirabo kyabwe mu maaso g'ekyoto.

I Mukama n'agamba Musa nti Banaawangayo ekitone kyabwe, buli mukulu ku lunaku
Iwe, olw'okutukuza ekyoto.

12 N'oyo eyawaayo ekitone kye ku lunaku olw'olubereberye yali Nakusoni mutabani wa
Amminadaabu ow'omu kika kya Yuda:

13 n'ekitone kye kyali ssowaani emu ya ffeeza, obuzito bwayo sekeri kikumi mu asatu,
ekibya kimu ekya ffeeza ekya sekeri nsanvu, nga sekeri ey'omu watukuvu bw'eri; byombi
nga bijjudde obutta obulungi obutabuddwamu amafuta okuba ekiweebwayo eky'obutta;

14 ekijiiko kimu ekya zaabu ekya sekeri kkumi, ekijjudde obubaane;

15 ente ennume envubuka emu, endiga ennume emu, omwana gw'endiga omulume gumu
ogutannamala mwaka gumu, okuba ekiweebwayo ekyokebwa;

16 embuzi ennume emu okuba ekiweebwayo olw'ekibi;

17 era okuba ssaddaaka ey'ebiweebwayo olw'emirembe, ente bbiri, endiga ennume
ttaano, embuzi ennume ttaano, abaana b'endiga abalume bataano abatannamala mwaka
gumu: ekyo kye kyali ekitone kya Nakusoni mutabani wa Amminadaabu:

18 Ku lunaku olw'okubiri Nesaneri mutabani wa Zuwaali, omukulu wa Isakaali, n'awaayo:
19 yawaayo okuba ekitone kye essowaani emu eya ffeeza, obuzito bwayo sekeri kikumi
mu asatu, ekibya kimu ekya ffeeza ekya sekeri ensanvu, nga sekeri ey'omu watukuvu
bw'eri; byombi nga bijjudde obutta obulungi obutabuddwamu amafuta okuba ekiweebwayo
eky'obutta;

20 ekijiiko kimu ekya zaabu ekya sekeri kkumi, ekijjudde obubaane;

21 ente ennume envubuka emu, endiga ennume emu, omwana gw'endiga omulume gumu
ogutannamala mwaka gumu, okuba ekiweebwayo ekyokebwa;

22 embuzi ennume emu okuba ekiweebwayo olw'ekibi;

23 era okuba ssaddaaka ey'ebiweebwayo olw'emirembe, ente bbiri, endiga ennume
ttaano, embuzi ennume ttaano, abaana b'endiga abalume bataano abatannamala mwaka
gumu: ekyo kye kyali ekitone kya Nesaneri mutabani wa Zuwaali.



24 Ku lunaku olw'okusatu Eriyaabu mutabani wa Keroni, omukulu w'abaana ba Zebbulooni
n‘awaayo:

25 ekitone kye kyali ssowaani emu eya ffeeza, obuzito bwayo sekeri kikumi mu asatu,
ekibya kimu ekya ffeeza ekya sekeri ensanvu, nga sekeri ey'omu watukuvu bw'eri; byombi
nga bijjudde obutta obulungi obutabuddwamu amafuta okuba ekiweebwayo eky'obutta;

26 ekijiiko kimu ekya zaabu ekya sekeri kkumi, ekijjudde obubaane;

27 ente envubuka emu, endiga ennume emu, omwana gw'endiga omulume gumu
ogutannamala mwaka gumu, okuba ekiweebwayo ekyokebwa;

28 embuzi ennume emu okuba ekiweebwayo olw'ekibi;

29 era okuba ssaddaaka ey'ebiweebwayo olw'emirembe, ente bbiri, endiga ennume
ttaano, embuzi ennume ttaano, abaana b'endiga abalume bataano abatannamala mwaka
gumu: ekyo kye kyali ekitone kya Eriyaabu mutabani wa Keroni.

30 Ku lunaku olw'okuna Erizuuli mutabani wa Sedewuli, omukulu w'abaana ba Lewubeeni,
n'awaayo:

31 ekitone kye kyali ssowaani emu eya ffeeza, obuzito bwayo sekeri kikumi mu asatu,
ekibya kimu ekya ffeeza ekya sekeri ensanvu, nga sekeri ey'omu watukuvu bw'eri: byombi
nga bijjudde obutta obulungi obutabuddwamu amafuta okuba ekiweebwayo eky'obutta;

32 ekijiilko kimu ekya zaabu ekya sekeri kkumi, ekijjudde obubaane;

33 ente evubuka emu, endiga ennume emu, omwana gw'endiga omulume gumu
ogutannamala mwaka gumu, okuba ekiweebwayo ekyokebwa;

34 embuzi ennume emu okuba ekiweebwayo olw'ekibi;

35 era okuba ssaddaaka ey'ebiweebwayo olw'emirembe, ente bbiri, endiga ennume
ttaano, embuzi ennume ttaano, abaana b'endiga abalume bataano abatannamala mwaka
gumu: ekyo kye kyali ekitone kya Erizuuli mutabaani wa Sedewuli.

36 Ku lunaku olw'okutaano Serumiyeeri mutabani wa Zulisadaayi, omukulu w'abaana ba
Simyoni n‘awaayo:

37 ekitone kye kyali ssowaani emu eya ffeeza, obuzito bwayo sekeri kikumi mu asatu,
ekibya kimu ekya ffeeza ekya sekeri nsavu, nga sekeri ey'omu watukuvu bw'eri: byombi
nga bijjudde obutta obulungi obutabuddwamu amafuta okuba ekiweebwayo eky'obutta;

38 ekijiilko kimu ekya zaabu ekya sekeri kkumi, ekijjudde obubaane;

39 ente envubuka emu, endiga ennume emu, omwana gw'endiga omulume gumu
ogutannamala mwaka gumu, okuba ekiweebwayo ekyokebwa;

40 embuzi ennume emu okuba ekiweebwayo olw'ekibi;

41 n'okuba ssaddaaka ey'ebiweebwayo olw'emirembe, ente bbiri, endiga ennume ttaano,
embuzi ennume ttaano, abaana b'endiga abalume bataano abatannamala mwaka gumu:
ekyo kye kyali ekitone kya Serumiyeeri mutabani wa Zulisadaayi.

42 Ku lunaku olw'omukaaga Eriyasaafu mutabani wa Deweri, omukulu w'abaana ba
Gaadi, n'awaayo:

43 ekitone kye kyali ssowaani emu eya ffeeza, obuzito bwayo sekeri kikumi mu asatu,
ekibya kimu ekya ffeeza ekya sekeri nsavu, nga sekeri eyomu watukuvu bw'eri; byombi,
nga bijjudde obutta obulungi obutabuddwamu amafuta okuba ekiweebwayo eky'obutta;

44 ekijiiko kimu ekya zaabu ekya sekeri kkumi, ekijjudde obubaane;

4 ente envubuka emu, endiga ennume emu, omwana gw'endiga omulume gumu
ogutannamala mwaka gumu, okuba ekiweebwayo ekyokebwa;

46 embuzi ennume emu okuba ekiweebwayo olw'ekibi;

47 n'okuba ssaddaaka ey'ebiweebwayo olw'emirembe, ente bbiri, endiga ennume ttaano,



embuzi ennume ttaano, abaana b'endiga abalume bataano abatannamala mwaka gumu:
ekyo kye kyali ekitone kya Eriyasaafu mutabani wa Deweri.

48 Ku lunaku olw'omusanvu Erisaama mutabani wa Ammikudi omukulu w'abaana ba
Efulayimu, n‘awaayo;

49 ekitone kye kyali ssowaani emu eya ffeeza, obuzito bwayo sekeri kikumi mu asatu,
ekibya kimu ekya ffeeza ekya sekeri nsanvu, nga sekeri ey'omu watukuvu bw'eri; byombi
nga bijjudde obutta obulungi obutabuddwamu amafuta okuba ekiweebwayo eky'obutta;
%0 ekijiiko kimu ekya zaabu ekya sekeri kkumi ekijjudde obubaane;

1 ente envubuka emu, endiga ennume emu, omwana gw'endiga omulume gumu
ogutannamala mwaka gumu, okuba ekiweebwayo ekyokebwa;

52 embuzi ennume emu okuba ekiweebwayo olw'ekibi;

53 n'okuba ssaddaaka ey'ebiweebwayo olw'emirembe, ente bbiri, endiga ennume ttaano,
embuzi ennume ttaano, abaana b'endiga abalume bataano abatannamala mwaka gumu:
ekyo kye kyali ekitone kya Erisaama mutabani wa Ammikudi.

%4 Ku lunaku olw'omunaana Gamalyeri mutabani wa Pedazuuli, omukulu w'abaana ba
Manase, n'awaayo:

55 ekitone kye kyali ssowaani emu eya ffeeza, obuzito bwayo sekeri kikumi mu asatu,
ekibya kimu ekya ffeeza ekya sekeri nsanvu, nga sekeri ey'omu watukuvu bw'eri; byombi
nga bijjudde obutta obulungi obutabuddwamu amafuta okuba ekiweebwayo eky'obutta;
56 ekijiilko kimu ekya zaabu ekya sekeri kkumi, ekijjudde obubaane;

57 ente envubuka emu, endiga ennume emu, omwana gw'endiga omulume gumu
ogutannamala mwaka gumu, okuba ekiweebwayo ekyakebwa;

%8 embuzi ennume emu okuba ekiweebwayo olw'ekibi;

59 n'okuba ssaddaaka ey'ebiweebwayo olw'emirembe, ente bbiri, endiga ennume ttaano,
embuzi ennume ttaano, abaana b'endiga abalume bataano abatannamala mwaka gumu:
ekyo kye kyali ekitone kya Gamalyeri, mutabani wa Pedazuuli.

60 Ku lunaku olw'omwenda Abidaani mutabani wa Gidiyooni, omukulu w'abaana ba
Benyamini, n'awaayo:

61 ekitone kye kyali ssowaani emu eya ffeeza, obuzito bwayo sekeri kikumi mu asatu,
ekibya kimu ekya ffeeza ekya sekeri nsavu, nga sekeri ey'omu watukuvu bw'eri; byombi
nga bijjudde obutta obulungi obutabuddwamu amafuta okuba ekiweebwayo eky'obutta;
62 ekijiilko kimu ekya zaabu ekya sekeri kkumi, ekijjudde obubaane;

63 ente envubuka emu, endiga ennume emu, omwana gw'endiga omulume gumu
ogutannamala mwaka gumu, okuba ekiweebwayo ekyokebwa;

64 embuzi ennume emu okuba ekiweebwayo olw'ekibi;

5 n'okuba ssaddaaka ey'ebiweebwayo olw'emirembe, ente bbiri, endiga ennume ttaano,
embuzi ennume ttaano, abaana b'endiga abalume bataano abatannamala mwaka gumu;
ekyo kye kyali ekitone kya Abidaani mutabani wa Gidiyooni.

66 Ku lunaku olw'ekkumi Akiyezeeri mutabani wa Amisadaayi, omukulu w'abaana ba
Ddaani, n‘awaayo:

67 ekitone kye kyali ssowaani emu eya ffeeza, obuzito bwayo sekeri kikumi mu asatu,
ekibya kimu ekya ffeeza ekya sekeri nsanvu, nga sekeri ey'omu watukuvu bw'eri; byombi
nga bijjudde obutta obulungi obutabuddwamu amafuta okuba ekiweebwayo eky'obutta;
68 ekijiilko kimu ekya zaabu ekya sekeri kkumi, ekijjudde obubaane;

69 ente envubuka emu, endiga ennume emu, omwana gw'endiga omulume gumu
ogutannamala mwaka gumu, okuba ekiweebwayo ekyokebwa;



70 embuzi ennume emu okuba ekiweebwayo olw'ekibi;

I n'okuba ssaddaaka ey'ebiweebwayo olw'emirembe, ente bbiri, endiga ennume ttaano,
embuzi ennume ttaano, abaana b'endiga abalume bataano abatannamala mwaka gumu:
ekyo kye kyali ekitone kya Akiyezeeri mutabani wa Amisadaayi.

72 Ku lunaku olw'ekkumi n'olumu Pagiyeeri mutabani wa Okulaani, omukulu w'abaana ba
Aseri, n‘awaayo:

73 ekitone kye kyali ssowaani emu eya ffeeza, obuzito bwayo sekeri kikumi mu asatu,
ekibya kimu ekya ffeeza ekya sekeri nsavu, nga sekeri ey'omu watukuvu bw'eri; byombi
nga bijjudde obutta obulungi obutabuddwamu amafuta okuba ekiweebwayo eky'obutta;

74 ekijiiko kimu ekya zaabu ekya sekeri kkumi, ekijjudde obubaane;

75 ente envubuka emu, endiga ennume emu, omwana gw'endiga omulume gumu
ogutannamala mwaka gumu, okuba ekiweebwayo ekyokebwa;

76 embuzi ennume emu okuba ekiweebwayo olw'ekibi;

77 n'okuba ssaddaaka ey'ebiweebwayo olw'emirembe, ente bbiri, endiga ennume ttaano,
embuzi ennume ttaano, abaana b'endiga abalume bataano abatannamala mwaka gumu:
ekyo kye kyali ekitone kya Pagiyeeri mutabani wa Okulaani.

78 Ku lunaku olw'ekkumi n'ebbiri Akira mutabani wa Enani, omukulu w'abaana ba
Nafutaali, n'awaayo:

79 ekitone kye kyali ssowaani emu eya ffeeza, obuzito bwayo sekeri kikumi mu asatu,
ekibya kimu ekya ffeeza ekya sekeri nsanvu, nga sekeri ey'omu watukuvu bw'eri; byombi
nga bijjudde obutta obulungi obutabuddwamu amafuta, okuba ekiweebwayo eky'obutta;

80 ekijiilko kimu ekya zaabu ekya sekeri kkumi ekijjudde obubaane;

81 ente envubuka emu, endiga ennume emu, omwana gw'endiga omulume gumu
ogutannamala mwaka gumu, okuba ekiweebwayo ekyokebwa;

82 embuzi ennume emu okuba ekiweebwayo olw'ekibi;

83 n'okuba ssaddaaka ey'ebiweebwayo olw'emirembe, ente bbiri, endiga ennume ttaano,
embuzi ennume ttaano, abaana b'endiga abalume bataano abatannamala mwaka gumu:
ekyo kye kyali ekitone kya Akira mutabani wa Enani.

84 Kuno kwe kwali okutukuza ekyoto, ku lunaku kwe kyafukirwako amafuta mu mikono
gy'abakulu ba Isiraeri: essowaani kkumi na bbiri eza ffeeza, ebibya kkumi na bibiri ebya
ffeeza, ebijiiko kkumi na bibiri ebya zaabu:

85 puli ssowaani eya ffeeza sekeri kikumi mu asatu, na buli kibya sekeri nsanvu: effeeza
yonna ey'ebintu sekeri enkumi bbiri mu bina, nga sekeri ey'omu watukuvu bw'eri;

86 ebijiiko ebya zaabu kkumi na bibiri, ebijjudde obubaane, buli kijiiko sekeri kkumi, nga
sekeri ey'omu watukuvu bw'eri: zaabu yonna ey'omu bijiiko sekeri kikumi mu abiri:

87 ente zonna okuba ekiweebwayo ekyokebwa kkumi na bibiri, endiga ennume kkumi na
bbiri, abaana b'endiga abalume abatannamala mwaka gumu kkumi na babiri, n‘obutta
bwabyo obuweebwayo: n'embuzi ennume okuba ekiweebwayo olw'ekibi kkumi na bbiri:

88 n'ente zonna okuba ssaddaaka ey'ebiweebwayo olw'emirembe ente abiri mu nnya,
endiga ennume nkaaga, embuzi ennume nkaaga, abaana b'endiga abalume
abatannamala mwaka gumu nkaaga. Okwo kwe kwali okutukuza ekyoto, bwe kyamala
okufukibwako amafuta.

89 Awo Musa bwe yayingira mu weema ey'okusisinkanirangamu okwogera naye, n'alyoka

awulira Eddoboozi eryo nga lyogera naye nga liyima waggulu ku ntebe ey'okusaasira eyali
ku sanduuko ey'obujulirwa, wakati wa bakerubi bombi: n'ayogera naye.



ESSUULA 8

Mukama n'‘ayogera ne Musa nti

2 Yogera ne Alooni omugambe nti Bw'onookoleezanga ettabaaza, ettabaaza omusanvu
Zinaayakiranga mu maaso g'ekikondo.

3 Alooni n'akola bw'atyo; yakoleeza ettabaaza zaakyo okwakiranga mu maaso g'ekikondo,
nga Mukama bwe yalagira Musa.

4 Era guno gwe gwali omulimu ogw'ekikondo, mulimu gwa zaabu mpeese; okutuuka ku
ntobo yaakyo, n'okutuuka ku bimuli byakyo, kyali mulimu muweese: ng'ekyokulabirako
bwe kyali Mukama kye yalaga Musa, bw'atyo bwe yakola.

% Mukama n‘agamba Musa nti
6 Yawula Abaleevi mu baana ba Isiraeri, obalongoose.

7 Era bw'onoobakola bw'oti okubalongoosa: mansira ku bo amazzi ag'okutangirira, era
akamwano bakayise ku mubiri gwabwe gwonna, booze engoye zaabwe, beerongoose.

8 Kale batwale ente envubuka, n'ekiweebwayo kyako eky'obutta, obutta obulungi
obutabuddwamu amafuta, n'ente envubuka ey'okubiri gitwale okuba ekiweebwayo
olw'ekibi.

9 Awo onooyanjula Abaleevi mu maaso g'eweema ey'okusisinkanirangamu: n'okunnaanya
ekibiina kyonna eky'abaana ba Isiraeri:

10 n'oyanjula Abaleevi mu maaso ga Mukama: abaana ba Isiraeri ne balyoka bateeka
emikono gyabwe ku Baleevi:

I Alooni n‘awaayo Abaleevi mu maaso ga Mukama okuba ekiweebwayo
ekiwuubibwawuubibwa, ku bw'abaana ba Isiraeri, babeerenga ab'okukola okuweereza
kwa Mukama.

12 Abaleevi ne bateeka emikono gyabwe ku mitwe gy'ente; naawe oweeyo emu okuba
ekiweebwayo, olw'ekibi, n'ey'okubiri okuba ekiweebwayo ekyokebwa, eri Mukama,
okutangirira Abaleevi.

13 N'oteeka Abaleevi mu maaso ga Alooni ne mu maaso ga batabani be, n'obawaayo
okuba ekiweebwayo ekiwuubibwawuubibwa eri Mukama.

14 Bw'otyo bw'onooyawula Abaleevi mu baana ba Isiraeri: n'Abaleevi banaabanga bange.

15 Oluvannyuma Abaleevi ne balyoka bayingira okukolanga okuweereza okw'omu weema
ey'okusisinkanirangamu; naawe onoobalongoosa, n‘obawaayo okuba ekiweebwayo
ekiwuubibwawuubibwa.

16 Kubanga baweereddwayo ddala gye ndi mu baana ba Isiraeri; naabeetwalira mu kifo
ky'abo bonna abaggula nda, be babereberye ku baana ba Isiraeri bonna.

17 Kubanga ababereberye bonna mu baana ba Isiraeri bange, oba nga muntu oba nga
nsolo: ku lunaku kwe nnakubira ababereberye bonna mu nsi y'e Misiri nabeetukuliza.

18 Era ntutte Abaleevi mu kifo ky'ababereberye bonna mu baana ba Isiraeri.

19 Era mpadde Abaleevi okuba ekirabo eri Alooni n'eri batabani be nga mbaggya mu
baana ba Isiraeri, okukolanga okuweereza kw'abaana ba Isiraeri mu weema
ey'okusisinkanirangamu, n'okutangiriranga abaana ba Isiraeri: walemenga okuba
ekibonyoobonyo kyonna mu baana ba Isiraeri, abaana ba Isiraeri nga basembera mu
watukuvu.

20 Bw'atyo Musa bwe yakola Abaleevi ne Alooni, n'ekibiina kyonna eky'abaana ba Isiraeri:
nga byonna bwe byali Mukama bye yalagira Musa ku Baleevi, bwe batyo abaana ba
Isiraeri bwe baabakola.

21 Abaleevi ne beerongoosa mu kibi, ne booza engoye zaabwe; Alooni n‘abawaayo okuba



ekiweebwayo ekiwuubibwawuubibwa mu maaso ga Mukama; Alooni n'abatangirira
okubalongoosa.

22 Awo oluvannyuma Abaleevi ne balyoka bayingira okukolanga okuweereza kwabwe mu
weema ey'okusisinkanirangamu mu maaso ga Alooni, ne mu maaso ga batabani be: nga
Mukama bwe yali alagidde Musa ku Baleevi, bwe batyo bwe baabakola.

23 Mukama n‘agamba Musa nti

24 Bino bye by'Abaleevi: abaakamaze emyaka abiri mu etaano n'okukirawo
banaayingiranga okulwanira olutalo mu mulimu ogw'omu weema ey'okusisinkanirangamu:
25 era bwe banaawezanga emyaka ataano, banaalekeranga awo okulwanira mu mulimu,
nga tebakyaweereza;

26 naye banaakoleranga wamu ne baganda baabwe mu weema ey'okusisinkanirangamu,
okukuuma bye baateresebwa, nga tebaweereza kuweereza kwonna. Bw'otyo bw'onookola
Abaleevi mu ebyo bye baateresebwa.

ESSUULA 9

Mukama n‘agambira Musa mu ddungu lya Sinaayi, mu mwezi ogw'olubereberye
ogw'omwaka ogw'okubiri nga bamaze okuva mu nsi y'e Misiri, nti

2 Era abaana ba Isiraeri bakwatenga Okuyitako mu ntuuko zaakwo ezaalagirwa.

3 Ku lunaku olw'ekkumi n'ennya olw'omwezi guno, akawungeezi, kwe munaakukwatiranga
mu ntuuko zaakwo ezaalagirwa: ng'amateeka gaakwo gonna n'obulombolombo bwakwo
bwonna bwe buli, bwe munaakukwatanga bwe mutyo.

4 Musa n'agamba abaana ba Isiraeri bakwatenga Okuyitako.

> Ne bakwatira Okuyitako mu mwezi ogw'olubereberye, ku lunaku olw'ekkumi n'ennya
olw'omwezi, akawungeezi, mu ddungu lya Sinaayi: nga byonna bwe byali Mukama bye
yalagira Musa, bwe batyo bwe baakola abaana ba Isiraeri.

6 Awo ne wabaawo abantu abaali nga si balongoofu olw'omulambo gw'omuntu,
n'obutayinza ne batayinza kukwatira Kuyitako ku lunaku olwo: ne bajja mu maaso ga
Musa ne Alooni ku lunaku olwo:

7 abantu abo ne bamugamba nti Tetuli balongoofu olw'omulambo gw'omuntu: ekituziyiza
kiki okuwaayo ekitone kya Mukama mu ntuuko zaakyo mu baana ba Isiraeri?

8 Musa n'abagamba nti Musooke muleke; ndyoke mpulire Mukama ky'anaalagira ku
mmwe.

9 Mukama n‘agamba Musa nti

10 Gamba abaana ba Isiraeri nti Omuntu yenna ku mmwe oba ku mirembe gyammwe
bw'anaabanga si mulongoofu olw'omulambo, oba bw'anaabanga ali mu lugendo ewala,
naye anaakwatanga Okuyitako eri Mukama:

' mu mwezi ogw'okubiri ku lunaku olw'ekkumi n'ennya akawungeezi kwe
banaakukwatiranga; banaakulyanga n'emigaati egitazimbulukuswa n'enva ezikaawa:

12 tebasigazangako okutuusa enkya, so tebamenyanga ggumba lyakwo: ng'etteeka
lyonna ery'Okuyitako bwe liri bwe banaakukwatanga bwe batyo.

13 Naye omuntu omulongoofu so atali mu lugendo, n'aleka okukwata Okuyitako, obulamu
obwo bunaazikirizibwanga mu bantu be: kubanga tawaddeeyo kitone kya Mukama mu
ntuuko zaakyo ezaalagirwa, omuntu oyo anaabangako ekibi kye.

14 Era omugenyi bw'anaatuulanga mu mmwe, n'ayagala okukwata Okuyitako eri Mukama;
ng'etteeka ery'Okuyitako n'obulombolombo bwakwo bwe buli, bw'anaakolanga bw'atyo:



munaabanga n'etteeka limu eri omugenyi era n'eri oyo eyazaalirwa mu nsi.

15 Awo ku lunaku ennyumba kwe yasimbirwa ekire ne kibikka ku nnyumba y'eweema
ey'obujulirwa: era akawungeezi ne kiba ku nnyumba ng'ekifaananyi ky'omuliro, okutuusa
enkya.

16 Bwe kyabanga bwe kityo ennaku zonna: ekire kyagibikkangako, n'ekifaananyi
ky'omuliro ekiro.

17 Era buli ekire lwe kyaggibwangako ku Weema, awo abaana ba Isiraeri ne balyoka
batambula: ne mu kifo ekire mwe kyabeeranga, awo abaana ba Isiraeri we baasiisiranga.

18 Abaana ba Isiraeri baatambulanga lwa kiragiro kya Mukama, era baasiisiranga lwa
kiragiro kya Mukama: ekiseera kyonna ekire kye kyamalanga ku nnyumba baatuulanga
mu lusiisira.

19 Era ekire bwe kyalwanga ennaku nnyingi ku nnyumba, awo abaana ba Isiraeri ne
bakwatanga ekiragiro kya Mukama, ne batatambula.

20 Era oluusi ekire kyamalanga ennaku ntono ku nnyumba; awo ng'ekiragiro kya Mukama
bwe kyali ne batuulanga mu lusiisira, era ng'ekiragiro kya Mukama bwe kyali
baatambulanga.

21 Era oluusi ekire kyabangako okusooka akawungeezi okutuusa enkya; era ekire bwe
kyaggibwangako enkya ne batambula: oba bwe kyabangako emisana n'ekiro, ekire bwe
kyaggibwangako, ne batambula.

22 Oba nga nnaku bbiri oba nga mwezi oba nga mwaka, ekire bwe kyalwanga ku
nnyumba, nga kibeera okwo, abaana ba Isiraeri ne batuulanga mu lusiisira, ne
batatambula: naye bwe kyaggibwangako, ne batambulanga.

23 Baasiisiranga Iwa kiragiro kya Mukama, era baatambulanga Iwa kiragiro kya Mukama:
baakwatanga ebyo Mukama bye yakuutira, olw'ekiragiro kya Mukama mu mukono gwa
Musa.

ESSUULA 10

Mukama n‘agamba Musa nti

2 Weekolere amakondeere abiri ga ffeeza; onoogakola n'omulimu omuweese: era
ganaabanga gy'oli ga kuyita kibiina, era ga kutambuza nsiisira.

3 Era bwe banaagafuuwanga, ekibiina kyonna kinakunnaaniranga gy'oli ku mulyango
gw'eweema ey'okusisinkanirangamu.

4 Era bwe banaafuuwanga erimu lyokka, kale abakulu, emitwe gy'enkumi za Isiraeri,
banaakunnaaniranga gy'oli.

5 Era bwe munaagafuuwanga okugalaya, ensiisira eziri ku luuyi olw'ebugwanjuba
Zinaatambulanga.

6 Era bwe munaagafuuwanga okugalaya omulundi ogw'okubiri, ensiisira eziri ku luuyi
olw'obukiika obwa ddyo zinaatambulanga: banaagafuuwanga okugalaya olw'okutambula
kwabwe.

7 Naye ekibiina bwe kinaabanga kya kukunnaanyizibwa, munaafuuwanga, naye
temugalayanga.

8 Ne batabani ba Alooni, bakabona, banaafuuwanga amakondeere; era ganaabanga gye
muli tteeka eritaliggwaawo mu mirembe gyammwe gyonna.

9 Era bwe munaatabaalanga mu nsi yammwe omulabe abajooga, kale munaafuuwanga
amakondeere okugalaya; era munajjukirwanga mu maaso ga Mukama Katonda wammwe,
era munaalokokanga mu balabe bammwe.



10 Era ku lunaku olw'essanyu lyammwe, ne ku mbaga zammwe ezaalagirwa, n'emyezi
gyammwe we ginaasookeranga, munaafuuwanga amakondeere ago ku biweebwayo
byammwe ebyokebwa ne ku ssaddaaka ez'ebyammwe ebiweebwayo olw'emirembe; era
ganaabanga gye muli kijjukizo mu maaso ga Katonda wammwe: nze Mukama Katonda
wammwe.

I Awo olwatuuka mu mwaka ogw'okubiri, mu mwezi ogw'okubiri, ku lunaku olw'abiri
olw'omwezi, ekire ne kiggibwa kungulu ku weema ey'obujulirwa.

12 Abaana ba Isiraeri ne basitula ng'ebiramago byabwe bwe byali ne bava mu ddungu lya
Sinaayi; ekire ne kiyimirira mu ddungu lya Palani.

13 Ne basooka okusitula ng'ekiragiro kya Mukama bwe kyali mu mukono gwa Musa.

14 Ebendera ey'olusiisira olw'abaana ba Yuda n'ekulembera n'esitula ng'eggye lyabwe
bwe lyali: n'omukulu w'eggye lye yali Nakusoni mutabani wa Amminadaabu.

15 N'omukulu w'eggye ly'ekika ky'abaana ba Isakaali yali Nesaneri mutabani wa Zuwaali.
16 N'omukulu w'eggye ly'ekika ky'abaana ba Zebbulooni yali Eriyaabu mutabani wa
Keroni.

17 Ennyumba n'esimbulibwa; batabani ba Gerusoni ne batabani ba Merali, abeetikkanga
ennyumba, ne basitula.

18 Ebendera y'olusiisira lwa Lewubeeni n'etambula ng'eggye lyabwe bwe lyali: n'omukulu
w'eggye lye yali Erizuuli mutabani wa Sedewuli.

19 N'omukulu w'eggye ly'ekika ky'abaana ba Simyoni yali Serumiyeeri mutabani wa
Zulisadaayi.

20 N'omukulu w'eggye ly'ekika ky'abaana ba Gaadi yali Eriyasaafu mutabani wa Deweri.
21 Abakokasi ne beetikka nga basitudde awatukuvu: bali ne basimbanga ennyumba bo
nga tebannatuuka.

22 Ebendera ey'olusiisira Iw'abaana ba Efulayimu n'esitula ng'eggye lyabwe bwe lyali:
n'omukulu w'eggye lye yali Erisaama mutabani wa Ammikudi,

23 N'omukulu w'eggye ly'ekika ky'abaana ba Manase yali Gamalyeri mutabani wa
Pedazuuli.

24 N'omukulu w'eggye ly'ekika ky'abaana ba Benyamini yali Abidaani mutabani wa
Gidiyooni.

25 Ebendera y'olusiisira lw'abaana ba Ddaani, eyasembanga ensiisira zonna, n'esitula
ng'eggye lyabwe bwe lyali: n‘'omukulu w'eggye lye yali Akiyezeeri mutabani wa
Amisadaayi.

26 N'omukulu w'eggye ly'ekika ky'abaana ba Aseri yali Pagiyeeri mutabani wa Okulaani.
27 N'omukulu w'eggye ly'ekika ky'abaana ba Nafutaali yali Akira mutabani wa Enani.

28 Okwo kwe kwali okutambula kw'abaana ba Isiraeri ng'eggye lyabwe bwe lyali; ne
basitula.

29 Awo Musa n‘agamba Kobabu mutabani wa Leweri Omumidiyaani, mukoddomi wa
Musa, nti Tutambula okugenda mu kifo Mukama kye yayogerako nti Ndikibawa: jjangu
ggwe ogende naffe, naffe tunaakukolanga bulungi: kubanga Mukama yayogera ebirungi
ku Isiraeri.

30 N'amugamba nti Sijja kugenda: naye naddayo mu nsi y'ewaffe n'eri enda zange.

31 N'agamba nti Totuleka, nkwegayiridde; kubanga ggwe omanyi bwe tuba tusiisiranga mu
ddungu, era onoobanga gye tuli ng'amaaso.

32 Kale olunaatuukanga, bw'onoogenda naffe, weewaawo, olunaatukanga buli birungi
byonna Mukama by'anaatukolanga ffe, ebyo tunaakukolanga naawe.



33 Ne basitula ne bava ku lusozi Iwa Mukama okutambula olugendo olw'ennaku essatu;
n'‘essanduuko ey'endagaano ya Mukama n'ebakulembera olugendo olw'ennaku essatu
okubanoonyeza ekifo eky'okuwummuliramu.

34 N'ekire kya Mukama kyabanga ku bo emisana, bwe baasitulanga okuva mu lusiisira.
35 Awo olwatuukanga essanduuko bwe yasitulwanga Musa n'ayogera nti Golokoka, ai
Mukama, abalabe bo basaasaanyizibwe; n‘abo abakukyaye badduke mu maaso go.

36 Era bwe yayimiriranga n'ayogera nti Komawo, ai Mukama, eri obukumi obw'enkumi za
Isiraeri.

ESSUULA 11

Abantu ne baba nga beemulugunya, nga boogera bubi mu matu ga Mukama: Mukama
bwe yabawulira obusungu bwe ne bubuubuuka; omuliro gwa Mukama ne gwokya mu bo,
ne gulya ku nkomerero y'olusiisira.

2 Abantu ne bakaabira Musa; Musa n'asaba Mukama, omuliro ne gukkakkana.

3 Ekifo ekyo ne kituumibwa erinnya Tabera: kubanga omuliro gwa Mukama gwayokya mu
bo.

4 Awo ekibiina eky'abasenze ekyali mu bo ne batanula okwegomba: n'abaana ba Isiraeri
nabo ne bakaaba amaziga nate, ne bagamba nti Ani anaatuwa ennyama okulya?

° Tujjukira ebyennyanja bye twaliiranga obwereere mu Misiri; wujju n'ensuijju n'enva
n'obutungulu n'ebyokuliira:

6 naye kaakano obulamu bwaffe bukalidde ddala; tewali kintu n'akatono: tetulina kintu kye
tuba twesiga wabula emmaanu eno.

7 Era emmaanu yalinnanga ensigo za jaada, n'ekifaananyi kyayo ng'ekifaananyi kya
bedola.

8 Abantu ne batambulatambula, ne bagikunnaanya ne bagiseera ku mmengo, oba ne
bagisekulira mu binu, ne bagifumba mu ntamu, ne bagiggyamu emigaati: n'okuwooma
kwayo kwalinnanga okuwooma kw'amafuta amaggya.

9 Era omusulo bwe gwagwanga ku lusiisira ekiro, emmaanu n'egwanga ku gwo.

10 Musa n'awulira abantu nga bakaaba amaziga mu nda zaabwe zonna, buli muntu ku
mulyango gw'eweema ye: obusungu bwa Mukama ne bubuubuuka nnyo: Musa n'anyiiga.
1 Awo Musa n‘agamba Mukama nti Kiki ekikukozezza obubi omuddu wo? era kiki
ekindobedde okulaba ekisa mu maaso go, n'okussaako n'onzisaako omugugu gw'abantu
bano bonna?

12 Nze nnali olubuto Iw'abantu bano bonna? nze nabazaala, n'okugamba n'onnamba nti
Basitule mu kifuba kyo nga kitaawe w'omwana omulezi bw'asitula omwana ayonka,
okubatwala mu nsi gye walayirira bajjajja baabwe?

13 Nandiggye wa nze ennyama okugabira abantu bano bonna? kubanga bankaabira nga
boogera nti Tuwe ennyama tulye.

14 Nze siyinza kusitula bantu bano bonna nzekka, kubanga bayinze okunzitoowerera.

15 Era bw'ononkola bw'otyo, nzitira ddala mangu ago, nkwegayiridde, oba nga ndabye
ekisa mu maaso go; nneme okulaba ennaku zange.

16 Mukama n'agamba Musa nti Nkunnaanyiza abasajja nsanvu ab'oku bakadde ba
Isiraeri, b'omanyi okuba abakadde b'abantu n'abakulu abanaabafuganga; obaleete ku
weema eyokusisinkanirangamu, bayimirire eyo wamu naawe.

17 Nange nakka ne njogerera naawe eyo: era naatoola ku mwoyo oguli ku ggwe, ne



nguteeka ku bo; nabo banaasitulanga omugugu gw'abantu wamu naawe, olemenga
okugusitula ggwe wekka.

18 Era gamba abantu nti Mwetukulize olunaku olw'enkya, era mulirya ennyama: kubanga
mukaabidde amaziga mu matu ga Mukama nga mwogera nti Ani alituwa ennyama
okulya? kubanga twali bulungi mu Misiri: Mukama kyaliva abawa ennyama, ne mulya.

19 Temuliriirako lunaku lumu, newakubadde ennaku ebbiri, newakubadde ennaku ettaano,
newakubadde ennaku ekkumi, newakubadde ennaku abiri;

20 naye mwezi mulamba, okutuusa Iw'erifulumira mu nnyindo zammwe, ne muginyiwa:
kubanga mugaanyi Mukama ali mu mmwe, ne mukaabira amaziga mu maaso ge nga
mwogera nti Ekyatuggya ki mu Misiri?

21 Musa n'agamba nti Abantu be ndimu wakati, be basajja abatambula n'ebigere obusiriivu
mukaaga: naye ogambye nti Ndibawa ennyama baliireko omwezi omulamba.

22 Banaabattiranga endiga n'ente okubamalanga? oba balibakunnaanyiza ebyennyanja
byonna eby'omu nnyanja okubamalanga?

23 Mukama n'agamba Musa nti Omukono gwa Mukama guyimpawadde? kaakano
onoolaba oba ng'ekigambo kyange kinaatuukirira gy'oli nantiki si weewaawo.

24 Musa n'afuluma n'abuulira abantu ebigambo bya Mukama: n'akunnaanya abasaijja
nsanvu ab'oku bakadde b'abantu, n‘abassaawo okwetooloola Eweema.

25 Mukama n'akkira mu kire n'ayogera naye, n'atoola ku mwoyo ogwali ku ye, n'aguteeka
ku bakadde ensanvu: awo olwatuuka omwoyo bwe gwatuula ku bo ne balagula, naye ne
bakomya awo.

26 Naye ne musigala mu lusiisira abasajja babiri, erinnya ly'omu Eridaadi, n'erinnya
ly'omulala Medadi: omwoyo ne gutuula ku bo; era baali ku muwendo gw'abo
abaawandiikibwa, naye baali tebafulumye okugenda ku Weema: ne balagulira mu
lusiisira.

27 Omulenzi n'adduka n'abuulira Musa n‘agamba nti Eridaadi ne Medadi balagulira mu
lusiisira.

28 Yoswa mutabani wa Nuuni, omuweereza wa Musa, omu ku basajja be abalonde,
n‘addamu n‘agamba nti Mukama wange Musa, bagaane.

29 Musa n'agamba nti Obuggya bukukutte ku Iwange? abantu bonna aba Mukama singa
bannabbi, Mukama singa abateekako omwoyo gwe!

30 Musa ne yeddirayo mu lusiisira, ye n'abakadde ba Isiraeri.

31 Empewo n'efuluma eri Mukama, n'ereeta obugubi okuva ku nnyanja, n'ebugwisa mu
lusiisira, ng'olugendo olw'olunaku olumu ku luuyi luno, n‘olugendo olw'olunaku olumu ku
luuyi luli, okwetooloola olusiisira, ng'emikono ebiri okutuuka ku ttaka we bwali.

32 Abantu ne bagolokoka ne bazibya olunaku olwo, ne bakeesa obudde, ne bazibya
obudde obw'enkya, ne bakunnaanya obugubi: eyakunaanya obutono, yakunnaanya
komeri kkumi: ne babweyanikira wonna wonna okwetooloola olusiisira.

33 Ennyama bwe yali ng'ekyali wakati mu mannyo gaabwe, nga tebannaba kugigaaya,
obusungu bwa Mukama ne bubuubuuka ku bantu, Mukama n'akuba abantu
ekibonyoobonyo kinene nnyo.

34 Ekifo ekyo ne kituumibwa erinnya Kiberosukataava: kubanga we baaziika abantu
abeegomba.

35 Abantu ne basitula e Kiberosukataava ne batambula ne bagenda e Kazerosi; ne
batuula e Kazerosi.

ESSUULA 12



Awo Miryamu ne Alooni ne boogera obubi ku Musa olw'omukazi Omukuusi gwe yali
awasizza: kubanga yali awasizza omukazi Omukuusi.

2 Ne boogera nti Mazima Mukama yayogera ne Musa yekka? era teyayogera naffe?
Mukama n'abiwulira.

3 Era omusajja Musa yali muwombeefu nnyo, okusinga abantu bonna abaali ku nsi yonna.

4 Mukama n'ayogera mangu ago ne Musa ne Alooni ne Miryamu nti Mufulume
mwensatule mujje ku weema ey'okusisinkanirangamu. Abo bonsatule ne bafuluma.

5 Mukama n'akkira mu mpagi ey'ekire, n'ayimirira ku mulyango gw'Eweema, n'ayita Alooni
ne Miryamu: bombi ne bafuluma.

6 N'ayogera nti Muwulire nno ebigambo byange: oba nga munaabanga mu mmwe nabbi,
nze Mukama neetegeezanga gy'ali mu kwolesebwa, naayogerereranga naye mu kirooto.

7 Omuddu wange Musa si bw'ali bw'atyo; oyo mwesigwa mu nnyumba yange yonna:

8 oyo naayogeranga naye akamwa n‘akamwa, mu lwatu, so si mu bigambo bya ngero;
n'okufaanana kwa Mukama anaakulabanga: kale ekyabalobera ki okutya okwogera obubi
ku muddu wange, ku Musa?

9 Obusungu bwa Mukama ne bubuubuuka ku bo; ne yeeviirawo.

10 Ekire ne kiva waggulu ku Weema; era laba, Miryamu n'abaako ebigenge, ng'omuzira:
Alooni n'atunuulira Miryamu, era, laba, ng'aliko ebigenge.

I Alooni n‘agamba Musa nti Ai mukama wange, nkwegayiridde, totuteekako kibi, kubanga
tukoze eby'obusirusiru era nga tukoze ekibi.

12 Nkwegayiridde aleme okuba ng'omufu, omubiri gwe nga gwonooneseeko ekitundu
ng'ava mu lubuto Iwa nnyina.

13 Musa n'akaabira Mukama ng'ayogera nti Muwonye, ai Katonda, nkwegayiridde.

14 Mukama n‘agamba Musa nti Kitaawe singa amuwandidde amalusu obulusu mu maaso,
ensonyi tezandimukwatidde ennaku musanvu? asibirwe ebweru w'olusiisira ennaku
musanvu, kale oluvannyuma alyoke ayingizibwe nate.

15 Miryamu n'asibirwa ebweru w'olusiisira ennaku musanvu: abantu ne batatambula
okutuusa Miryamu lwe yayingizibwa nate.

16 Awo oluvannyuma abantu ne basitula e Kazerosi ne batambula ne basiisira mu ddungu
lya Palani.

ESSUULA 13

Awo Mukama n‘agamba Musa nti

2 Tuma abantu bakette ensi ya Kanani, gye mpa abaana ba Isiraeri: munaggya omuntu ku
buli kika kya bakitaabwe ne mumutuma, buli muntu omukulu mu bo.

3 Awo Musa n'abatuma ng'ayima mu ddungu lya Palani ng'ekiragiro kya Mukama bwe
kyali: bonna abasajja abaali emitwe gy'abaana ba Isiraeri.

4 N'amannya gaabwe ge gano: ku kika kya Lewubeeni, Semuwa mutabani wa Zakula.
5 Ku kika kya Simyoni, Safati mutabani wa Koli.

6 Ku kika kya Yuda, Kalebu mutabani wa Yefune.

7 Ku kika kya Isakaali, Igali mutabani wa Yusufu.

8 Ku kika kya Efulayimu, Koseya mutabani wa Nuuni.

9 Ku kika kya Benyamini, Paluti mutabani wa Lafu.

10 Ku kika kya Zebbulooni, Gadyeri mutabani wa Sodi.



1 Ku kika kya Yusufu, kye kika kya Manase, Gaadi mutabani wa Susi.
12 Ku kika kya Ddaani, Ammiyeri mutabani wa Gemali.

13 Ku kika kya Aseri, Sesula mutabani wa Mikaeri.

14 Ku kika kya Nafutaali, Nakabi mutabani wa Vofesi.

15 Ku kika kya Gaadi, Geweri mutabani wa Maki.

16 Ago ge mannya g'abantu Musa be yatuma okuketta ensi. Musa n'atuuma Koseya
mutabani wa Nuuni Yoswa.

17 Musa n'abatuma okuketta ensi ya Kanani, n‘abagamba nti Mwambukire mu kkubo lino
ery'obukiika obwa ddyo, mulinnye ku nsozi

18 mulengere ensi bw'eri; n'abantu abagituulamu oba nga ba maanyi oba nga banafu, oba
nga batono oba nga bangi;

19 era ensi bw'eri gye batuulamu, oba nga nnungi oba nga mbi; n'ebibuga bwe biri bye
batuulamu, oba nga nsiisira, oba nga mu bigo;

20 era ensi bw'eri, oba nga ngimu oba nga nkalu, oba nga mulimu emiti oba nga temuli.
Era mugume omwoyo, muleete ku bibala byamu. Era ebiro byali biro bya zabbibu
ezisooka okwengera.

21 Awo ne bambuka, ne baketta ensi okuva ku ddungu lya Zini okutuuka e Lekobu,
okutuusa w'oyingirira e Kamasi

22 Ne bambukira obukiika obwa ddyo, ne batuuka e Kebbulooni; era Akimaani, Sesayi, ne
Talumaayi, abaana ba Anaki, baali bali eyo. (Era Kebbulooni kyali kyakamaze emyaka
musaavu okuzimbibwa, ne balyoka bazimba Zowani ekiri mu Misiri

23 Ne batuuka mu kiwonvu e Esukoli, ne batemayo ettabi eryaliko ekirimba kimu ekya
zabbibu, ne bakisitulira ku musituliro abantu babiri; era baaleeta ne ku makomamawanga,
ne ku ttiini.

24 Ekifo ekyo ne kiyitibwa ekiwonvu Esukoli, olw'ekirimba abaana ba Isiraeri kye
baatemayo.

25 Awo ne bakomawo nga bamaze okuketta ensi ennaku ana nga ziyiseewo.

26 Ne batuuka ne bajja eri Musa n'eri Alooni n'eri ekibiina kyonna eky'abaana ba Isiraeri,
mu ddungu lya Palani, e Kadesi; ne babaddiza ebigambo bo n'ekibiina kyonna, ne
babalaga ebibala by'ensi.

27 Ne bamubuulira ne bagamba nti Twatuuka mu nsi gye watutuma, era mazima
ekulukuta n'amata n'omubisi gw'enjuki; era bino bye bibala byayo.

28 Naye abantu abatuula mu nsi ba maanyi, n'ebibuga biriko enkomera, binene nnyo: era
nate twalabayo abaana ba Anaki.

29 Amaleki atuula mu nsi ey'obukiika obwa ddyo: n'Omukiiti, n'Omuyebusi, n'Omwamoli,
batuula ku nsozi: n'Omukanani atuula kumpi n'‘ennyanja, era ku lubalama Iwa Yoludaani.
30 Kalebu n'asirisa abantu mu maaso ga Musa, n'agamba nti Twambuke mangu ago,
tugirye; kubanga tuyinziza ddala okugiwangula.

31 Naye abantu abaayambukira awamu naye ne bagamba nti Tetuyinza kwambuka ku
bantu abo; kubanga batukiza amaanyi.

32 Ne baleeta ebigambo ebibi eby'ensi gye baali bakesse eri abaana ba Isiraeri nga

boogera nti Ensi gye twayitamu okugiketta, nsi eriira ddala abagituulamu; n'abantu bonna
be twalaba omwo basajja bawanvu nnyo.

33 Era twalabayo Banefiri, abaana ba Anaki, abaava ku Banefiri: naffe ne tuba mu maaso
gaffe ng'obwacaaka, era bwe twali mu maaso gaabwe.



ESSUULA 14

Awo ekibiina kyonna ne bayimusa eddoboozi lyabwe, ne balira; abantu ne bakaaba
amaziga ekiro ekyo.

2 Abaana ba Isiraeri bonna ne beemulugunyiza Musa ne Alooni: ekibiina kyonna ne
babagamba nti Singa twafiira mu nsi y'e Misiri! oba singa twafiira mu ddungu muno!

3 Era Mukama atuleetera ki mu nsi muno, okugwa n'ekitala? Bakazi baffe n'abaana baffe
abato baliba munyago: si kye kisinga obulungi gye tuli okuddayo mu Misiri?

4 Ne bagambagana nti Tweteekerewo omugabe, tuddeyo mu Misiri.

5 Awo Musa ne Alooni ne bavuunama amaaso gaabwe mu maaso g'ekibiina kyonna
eky'abaana ba Isiraeri.

6 Yoswa mutabani wa Nuuni ne Kalebu mutabani wa Yefune, abaali ku muwendo gw'abo
abaaketta ensi, ne bayuza engoye zaabwe:

7 ne babuulira ekibiina kyonna eky'abaana ba Isiraeri nga boogera nti Ensi gye twayitamu
okugiketta nsi nnungi nnyo.

8 Mukama oba ng'atusanyukira, kale alituyingiza mu nsi omwo, n'agituwa; ensi ekulukuta
n‘amata n‘omubisi gw'enjuki.

9 Kyokka temujeemera Mukama, so temutya bantu ba mu nsi; kubanga kya kulya gye tuli:
ekisiikirize kyabwe kiggiddwa waggulu ku bo, era Mukama ali wamu naffe: temubatya.

10 Naye ekibiina kyonna ne balagira okubakuba amayinja. Ekitiibwa kya Mukama ne
kirabikira mu weema ey'okusisinkanirangamu eri abaana ba Isiraeri bonna.

I Mukama n'agamba Musa nti Abantu bano balituusa wa okunnyooma? era balituusa wa
obutanzikiriza olw'obubonero bwonna bwe nnakolera mu bo?

12 N'abakuba ne kawumpuli, ne mbaggyako obusika bwabwe, ne nkuggyamu eggwanga
eribasinga bo obunene n‘amaanyi.

13 Musa n'agamba Mukama nti Kale Abamisiri balikiwulira; kubanga waggya abantu bano
mu bo n‘amaanyi go n'‘obalinnyisa;

14 ne bakibuulira abatuula mu nsi muno: baawulira nga ggwe Mukama oli wakati mu bantu
bano; kubanga ggwe Mukama olabika amaaso n'amaaso, n'ekire kyo kiyimirira ku bo,
n'‘obakulembera, mu mpagi ey'ekire emisana, ne mu mpagi ey'omuliro ekiro.

15 Kale bw'onotta abantu bano ng'omuntu omu, kale amawanga agaawulira ettutumu lyo
balyogera

16 nti Kubanga Mukama teyayinza kuyingiza bantu bano mu nsi gye yabalayirira, kyeyava
abattira mu ddungu.

17 Kale kaakano, nkwegayiridde obuyinza bwa Mukama bubeere bungi, nga bwe
wayogera

18 nti Mukama alwawo okusunguwala, era ow'okusaasira kungi, asonyiwa obutali
butuukirivu n'okusobya, era atalimuggyako musango n'akatono aguliko; awalana obutali
butuukirivu bwa bajjajja baabwe ku baana, ku mirembe egy'okusatu n'egy'okuna.

19 Nkwegayiridde, sonyiwa, obutali butuukirivu bw'abantu bano ng'okusaasira kwo bwe
kuli okungi, era nga bwe wasonyiwanga abantu bano okuva mu Misiri na guno gujwa.

20 Mukama n‘agamba nti Nsonyiye ng'ekigambo kyo bwe kibadde:

21 naye mazima ddala, nga bwe ndi omulamu, era ng'ensi zonna bwe zirijjula ekitiibbwa
kya Mukama;

22 kubanga abasajja abo bonna abaalaba ekitibwa kyange n'obubonero bwange bwe
nnakolera mu Misiri ne mu ddungu, naye ne bankema emirundi gino ekkumi, ne
batawulira ddoboozi lyange;



23 mazima tebaliraba nsi gye nnalayirira bajjajja baabwe, so tewaliba ku abo abannyooma
n‘omu aligiraba:

24 naye omuddu wange, Kalebu, kubanga ye alina omwoyo omulala mu ye, era ye
angobererera ddala, oyo ndimuleeta mu nsi gye yagendamu; n'ezzadde lye lirigirya.

25 Kale Omwamaleki n'Omukanani batuula mu kiwonvu: enkya mukyuke, mwegendere
mu ddungu mu kkubo ery'Ennyaaja Emmyufu.

26 Mukama n'agamba Musa ne Alooni nti

27 Ndituusa wa okugumiikiriza ekibiina kino ekibi, abanneemulugunyiza? Mpulidde
okwemulugunya kw'abaana ba Isiraeri kwe banneemulugunyiza.

28 Bagambe nti Nga bwe ndi omulamu, bw'ayogera Mukama, mazima nga bwe
mwogedde mu matu gange, bwe ntyo bwe nnaabakolanga:

29 emirambo gyammwe girigwa mu ddungu muno; n'abo bonna abaabalibwa ku mmwe,
ng'omuwendo gwammwe gwonna bwe gwali, abaali baakamaze emyaka abiri
n'okukirawo, abanneemulugunyiza,

30 mazima temulituuka mu nsi, gye nnayimusiriza omukono gwange okubatuuza omwo,
wabula Kalebu mutabani wa Yefune, ye Yoswa mutabani wa Nuuni.

31 Naye abaana bammwe abato, be mugambye okuba omunyago, abo ndibayingiza, nabo
balimanya ensi gye mugaanyi.

32 Naye mmwe, emirambo gyammwe girigwa mu ddungu muno.

33 N'abaana bammwe banaabanga batambuze mu ddungu okumala emyaka ana, era
banaabangako obwenzi bwammwe, okutuusa emirambo gyammwe Iwe girizikiririra mu
ddungu.

34 Ng'omuwendo gw'ennaku bwe gwali ze mwaketteramu ensi, ze nnaku ana, buli lunaku
mwaka, bwe munaabangako bwe mutyo obutali butuukirivu bwammwe, gye myaka ana,
era munaamanya nga bwe nnabaabulira.

35 Nze Mukama njogedde, mazima ndikola kino ekibiina kino kyonna ekibi,
abankunnaaniddeko: mu ddungu muno mwe balizikiririra, era mwe balifiira.

36 N'abantu Musa be yatuma okuketta ensi, abaakomawo ne bamwemulugunyizisa
ekibiina kyonna, nga baleeta ebigambo ebibi ku nsi,

37 abantu abo abaaleeta ebigambo ebibi eby'ensi ne bafa kawumpuli mu maaso ga
Mukama.

38 Naye Yoswa mutabani wa Nuuni ne Kalebu mutabani wa Yefune ne basigalawo nga
balamu ku bantu abo abaagenda okuketta ensi.

39 Awo Musa n'abuulira abaana ba Isiraeri bonna ebigambo ebyo: abantu ne bawuubaala
nnyo.

40 Ne bagolokoka enkya mu makya, ne beegendera ku ntikko y'olusozi nga boogera nti
Laba, tutuuno, era tunaayambuka mu kifo Mukama kye yasubiza: kubanga twayonoona.
41 Musa n'agamba nti Kaakano musobeza ki ekiragiro kya Mukama, kubanga tekiibe na
mukisa?

42 Temwambuka, kubanga Mukama tali mu mmwe; muleme okukubirwa ddala mu maaso
g'abalabe bammwe.

43 Kubanga eyo Omwamaleki n'Omukanani bali mu maaso gammwe, era munaagwa
n'ekitala: kubanga mwadda ennyuma obutagoberera Mukama, Mukama kyanaava alema
okubeera nammwe.

44 Naye ne beeyinula okulinnya ku ntikko y'olusozi: naye ssanduuko ey'endagaano ya



Mukama ne Musa tebaava mu lusiisira.

45 Awo Omwamaleki n‘aserengeta, n'Omukanani eyatuula ku lusozi okwo, ne babakuba
ne babaseera ddala okutuusa e Koluma.

ESSUULA 15

Mukama n‘agamba Musa nti

2 Yogera n'abaana ba Isiraeri obagambe nti Bwe mulimala okutuuka mu nsi gye
munaatuulangamu, gye mbawa,

3 era nga mwagadde okuwaayo ekiweebwayo n‘'omuliro eri Mukama, ekiweebwayo
ekyokebwa oba ssaddaaka, okutuukiriza obweyamo, oba okuba kye muwaayo ku
bwammwe, oba ku mbaga zammwe ezaalagirwa, okunyookereza Mukama evvumbe
eddungi, ku nte oba ku ndiga:

4 kale oyo anaawangayo ekitone kye anaawangayo eri Mukama ekiweebwayo eky'obutta
eky'ekitundu eky'ekkumi ekya efa ey'obutta obulungi obutabuddwamu ekitundu eky'okuna
ekya ini ey'amafuta:

% n'envinnyo okuba ekiweebwayo ekyokunywa, ekitundu eky'okuna ekya ini,
onootegekanga wamu n'ekiweebwayo ekyokebwa oba olwa ssaddaaka, olwa buli mwana
gw'endiga.

6 Oba olw'endiga ennume onootegekanga okuba ekiweebwayo eky'obutta ebitundu bibiri
eby'ekkumi ebya efa ey'obutta obulungi obutabuddwamu ekitundu eky'okusatu ekya ini
ey'amafuta:

7 era okuba ekiweebwayo ekyokunywa onoowangayo ekitundu eky'okusatu ekya ini
ey'envinnyo, ey'akawoowo eri Mukama.

8 Era bw'onootegekanga ente okuba ekiweebwayo ekyokebwa oba okuba ssaddaaka,
okutuukiriza obweyamo, oba okuba ebiweebwayo olw'emirembe eri Mukama:

9 kale anaawangayo wamu n'ente ekiweebwayo eky'obutta eky'ebitundu bisatu
eby'ekkumi ebya efa ey'obutta obulungi obutabuddwamu ekitundu kya ini ey'amafuta.

10 Era onoowangayo okuba ekiweebwayo ekyokunywa kitundu kya ini ey'envinnyo, okuba
ekiweebwayo ekikolebwa n'omuliro, eky'akawoowo eri Mukama.

1 Bwe kityo bwe kinaakolebwanga olwa buli nte, oba olwa buli ndiga ennume, oba olwa
buli mwana gw'endiga omulume, oba abaana b'embuzi.

12 Ng'omuwendo gwe munaateekanga bwe gunaabanga, bwe munaakolanga bwe mutyo
kinneemu ng'omuwendo gwazo bwe gunaabanga.

13 Enzaalwa bonna banaakolanga ebyo bwe batyo, bwe banaawangayo ekiweebwayo
ekikolebwa n'omuliro, eky'evvumbe eddungi eri Mukama:

14 Era omugenyi bw'anaatuulanga nammwe, oba buli anaabanga mu mmwe mu mirembe
gyammwe gyonna, era ng'ayagadde okuwaayo ekiweebwayo ekikolebwa n‘omuliro,
eky'evvumbe eddungi eri Mukama; nga mmwe bwe mukola, naye bw'anaakolanga
bw'atyo.

15 Mu kibiina, wanaabangawo etteeka limu gye muli n'eri omugenyi anaatuulanga mu
mmwe, etteeka eritaliggwaawo mu mirembe gyammwe gyonna: nga mmwe bwe muli,
n'omugenyi bw'anaabanga bw'atyo mu maaso ga Mukama.

16 Etteeka limu n'obulombolombo bumu binaabanga gye muli n'eri omugenyi
anaatuulanga nammwe.

17 Mukama n'agamba Musa nti



18 Yogera n'abaana ba Isiraeri obagambe nti Bwe mulituuka mu nsi gye mbatwala, awo
olunaatuukanga,

19 bwe munaalyanga ku mugaati ogw'ensi, munaawangayo ekiweebwayo ekisitulibwa eri
Mukama.

20 Ku mugoyo gwammwe ogw'olubereberye kwe munaggyanga omugaati ne muguwaayo
okuba ekiweebwayo ekisitulibwa: nga bwe mukola ekiweebwayo ekisitulibwa eky'omu
guuliro, bwe munaakisitulanga bwe mutyo.

21 Ku mugoyo gwammwe ogw'olubereberye kwe munaggyanga okuwa Mukama
ekiweebwayo ekisitulibwa mu mirembe gyammwe gyonna.

22 Era bwe munaasobyanga ne mutakwata biragiro bino byonna, Mukama bye yabuulira
Musa,

23 pyonna Mukama bye yabalagira n'omukono gwa Musa, okuva ku lunaku Mukama lwe
yalagirirako, n'oluvannyuma lwonna mu mirembe gyammwe gyonna;

24 awo olunaatuukanga, bwe munaabanga mukikoze nga temumanyiridde, ekibiina nga
tekimanyi, ekibiina kyonna banaawangayo ente emu envubuka okuba ekiweebwayo
ekyokebwa, olw'evvumbe eddungi eri Mukama, wamu n'ekiweebwayo kyako eky'obutta
n'ekiweebwayo kyako eky'okunywa, ng'etteeka bwe liri, n'embuzi emu ennume okuba
ekiweebwayo olw'ekibi.

25 Era kabona anaatangiriranga ekibiina kyonna eky'abaana ba Isiraeri, era
banaasonyiyibwanga; kubanga kubadde kusobya, era nga baleese ekitone kyabwe,
ekiweebwayo ekikolebwa n'‘omuliro eri Mukama, n'ekyabwe ekiweebwayo olw'ekibi mu
maaso ga Mukama, olw'okusobya kwabwe:

26 n'ekibiina kyonna eky'abaana ba Isiraeri banaasonyiyibwanga, n‘'omugenyi atuula mu
bo; kubanga kyakolebwa nga tebamanyiridde eri abantu bonna.

27 Era omuntu bw'anaayonoonanga nga tamanyiridde, kale anaawangayo embuzi enduusi
etennamala mwaka gumu okuba ekiweebwayo olw'ekibi.

28 Era kabona anaatangiriranga obulamu obusobya, bw'anaayonoonanga nga
tamanyiridde, mu maaso ga Mukama, okumutangirira; kale anaasonyiyibwanga.

2% Munaabanga n'etteeka limu eri oyo anaakolanga ekikolwa kyonna nga tamanyiridde, eri
enzaalwa mu baana ba Isiraeri, n'eri omugenyi atuula mu bo.

30 Naye obulamu obunaakolanga ekikolwa kyonna n'ekyejo, oba nga nzaalwa oba nga
mugenyi, oyo ng'avvodde Mukama; n'obulamu obwo bunaazikirizibwanga mu bantu be.

31 Kubanga anyoomye ekigambo kya Mukama era ng'amenye ekiragiro kye; obulamu
obwo bunaazikiririzibwanga ddala, obutali butuukirivu bwe bunaabanga ku ye.

32 Awo abaana ba Isiraeri bwe baali nga bakyali mu ddungu, ne basanga omuntu
ng'alondera enku ku lunaku Iwa ssabbiiti.

33 N'abo abaamusanga ng'alonda enku ne bamuleetera Musa ne Alooni n'ekibiina kyonna.
34 Ne bamusiba, kubanga kyali tekinnategeezebwa bw'anaakolebwa.

35 Mukama n'agamba Musa nti Omuntu oyo taaleme kuttibwa: ekibiina kyonna
kinaamukubira amayinja ebweru w'olusiisira.

36 Ekibiina kyonna ne bamutwala ebweru w'olusiisira, ne bamukuba amayinja, n'afa; nga
Mukama bwe yalagira Musa.

37 Mukama n'agamba Musa nti

38 Yogera n'abaana ba Isiraeri obalagire okwekolera amatanvuwa ku nkugiro z'ebyambalo
byabwe mu mirembe gyabwe gyonna, era bateeke omugwa ogwa kaniki ku matanvuwa
agali ku buli lukugiro:



39 era ganaabanga gye muli amatanvuuwa, mugalabenga mujjukire ebiragiro byonna
ebya Mukama, mubikolenga; muleme okutambulatambula okugoberera omutima
gwammwe mmwe n'‘amaaso gammwe mmwe, bye muyisa okugoberera okwenda nabyo:

40 muijjukire ebiragiro byange byonna mubikole, mube batukuvu eri Katonda wammuwe.

41 Nze Mukama Katonda wammwe, eyabaggya mu nsi y'e Misiri, okuba Katonda
wammwe: nze Mukama Katonda wammwe.

ESSUULA 16

Awo Koola, mutabani wa lzukali, mutabani wa Kokasi, mutabani wa Leevi, ne Dasani ne
Abiraamu, batabani ba Eriyaabu, ne Oni, mutabani wa Peresi, batabani ba Lewubeeni, ne
batwala abantu:

2 ne bagolokoka mu maaso ga Musa, wamu n'abalala ab'oku baana ba Isiraeri, abakulu
b'ekibiina bibiri mu ataano, abaayitibwa mu kkunnaaniro, abasajja abaayatiikirira:

3 ne beekunnaanyiza ku Musa ne ku Alooni ne babagamba nti Muyinga okwekuza,
kubanga ekibiina kyonna kitukuvu, buli muntu ku bo, era Mukama ali mu bo: kale
mwegulumiriza ki okusinga ekibiina kya Mukama?

4 Awo Musa bwe yakiwulira n'avuunama amaaso ge

° n‘agamba Koola ne banne bonna nti Enkya Mukama anaalaga ababe bwe bali,
n'omutukuvu bw'ali, era anaamusembeza gy'ali: oyo gw'anaalonda anaamusembeza
gy'ali.

6 Mukole bwe muti; muddire ebyoterezo, Koola ne banne bonna;

7 muteeke omwo omuliro, mubiteekeko obubaane mu maaso ga Mukama enkya: kale

olunaatuuka omuntu Mukama gw'anaalonda ye anaaba omutukuvu: muyinga okwekuza,
mmwe batabani ba Leevi.

8 Musa n'agamba Koola nti Muwulire nno, mmwe batabani ba Leevi:

9 kyali kitono gye muli Katonda wa Isiraeri okubaawula mu kibiina kya Isiraeri,
okubasembeza gy'ali; okukolanga okuweereza okw'omu nnyumba ya Mukama,
n'okuyimiriranga mu maaso g'ekibiina okubaweereza:

10 n'okusembeza ggwe ne bagandabo bonna batabani ba Leevi wamu naawe? era
munoonya n'obwakabona?

1 Kyemuvudde mukunnaanira ku Mukama ggwe ne banno bonna: ne Alooni ye ani
mmwe okumwemulugunyiza?

12 Musa n'atuma okuyita Dasani ne Abiraamu, batabani ba Eriyaabu: ne bagamba nti
Tetujja kwambuka:

13 kyali kitono ggwe okutuggya mu nsi ekulukuta n'amata n‘omubisi gw'enjuki
n'otulinnyisa, okututtira mu ddungu, era naye n'okugwanira ne kikugwanira okwefuula
omulangira ku ffe?

14 Era nate totuleese mu nsi ekulukuta n'amata n'omubisi gw'enjuki, so totuwadde busika
bwa nnimiro n'ensuku ez'emizabbibu: oyagala okuggyamu amaaso abantu abo? tetujja
kwambuka.

15 Awo Musa n'asunguwala nnyo, n‘agamba Mukama nti Tossaayo mwoyo eri ekyabwe
ekiweebwayo: sibaggyangako na ndogoyi emu, so sikolanga bubi n‘'omu ku bo.

16 Musa n'agamba Koola nti Ggwe n'ekibiina kyo, kyonna mubeere mu maaso ga
Mukama, ggwe nabo ne Alooni, enkya:

17 muddire buli muntu ekyoterezo kye, mubiteekeko obubaane, muleete mu maaso ga



Mukama buli muntu ekyoterezo kye, ebyoterezo ebikumi bibiri mu ataano; naawe ne
Alooni, buli muntu ekyoterezo kye.

18 Ne baddira buli muntu ekyoterezo kye, ne babiteekamu omuliro, ne bassaako
obubaane, ne bayimirira ku mulyango gw'eweema ey'okusisinkanirangamu wamu ne
Musa ne Alooni.

19 Koola n'akunnaanyiza ku bo ekibiina kyonna ku mulyango gw'eweema
ey'okusisinkanirangamu: ekitiibbwa kya Mukama ne kirabikira ekibiina kyonna.

20 Mukama n‘agamba Musa ne Alooni nti
21 Mweyawule wakati mu kibiina kino ndyoke mbazikirize mangu ago.

22 Ne bavuunama amaaso gaabwe ne bagamba nti Ai Katonda, Katonda w'emyoyo gya
bonna abalina emibiri, omuntu omu ng‘ayonoonye onoosunguwalira ekibiina kyonna?

23 Mukama n‘agamba Musa nti
24 Gamba ekibiina nti Mugolokoke muve ku weema ya Koola, Dasani, ne Abiraamu.

25 Musa n'agolokoka n'agenda eri Dasani ne Abiraamu; abakadde ba Isiraeri ne
bamugoberera.

26 N'agamba ekibiina nti Mbeegayiridde, muve ku weema ez'abantu bano ababi, so
temukoma ku kintu kyonna ku byabwe, muleme okuzikirizibwa mu bibi byabwe byonna.
27 Awo ne bagolokoka okuva ku nnyumba ya Koola, Dasani, ne Abiraamu, enjuyi zonna:
Dasani ne Abiraamu ne bafuluma, ne bayimirira ku mulyango gw'eweema zaabwe, ne
bakazi baabwe, ne batabani baabwe, n'abaana baabwe abato.

28 Musa n'agamba nti Ku kino kwe munaategeerera nga Mukama yantuma okukola
emirimu gino gyonna; kubanga saayima mu magezi gange nze okugikola.

29 Abantu bano bwe balifa ng'abantu bonna bwe bafa bulijjo, oba bwe balijjirwa ng'abantu
bonna bwe bajjirwa; kale Mukama nga teyantuma.

30 Naye Mukama bw'anaakola ekigambo ekiggya, ettaka ne lyasama akamwa kaalyo, ne
libamira, wamu n'ebyabwe byonna, ne bakka nga balamu mu bunnya; kale munaategeera
ng'abantu bano banyoomye Mukama.

31 Awo olwatuuka, bwe yali ng'agenda okumala okwogera ebigambo ebyo byonna, ettaka
ne lyatika eryali wansi waabwe:

32 ensi n'eyasama akamwa kaayo, n'ebamira, n'ennyumba zaabwe, n’abantu bonna aba
Koola, n'ebintu byabwe byonna

33 Bwe batyo bo n'ebyabwe byonna ne bakka nga balamu mu bunnya: ensi
n'ebasaanikira, ne bazikirira mu kibiina.

34 |siraeri yonna abaali babeetoolodde ne badduka olw'okulira kwabwe: kubanga
baagamba nti Ensi ereme okutumira ffe.

35 Omuliro ne guva eri Mukama, ne gwokya abasajja ebibiri mu ataano abaawaayo
obubaane.

36 Mukama n'agamba Musa nti

37 Gamba Eriyazaali mutabaani wa Alooni kabona, aggye ebyoterezo mu muliro, naawe
ofuke eyo omuliro; kubanga bitukuvu;

38 ebyoterezo bya bano abaayonoona ku bulamu bwabwe bo, babifuule essowaani
eziweesebwa okubikka ku kyoto: kubanga babiwaddeyo mu maaso ga Mukama, kye
bibeeredde ebitukuvu: era binaabanga kabonero eri abaana ba Isiraeri.

39 Eriyazaali kabona n'atwala ebyoterezo eby'ebikomo, abo abookeddwa bye bawaddeyo;
ne babiweesa okuba ekibikka ku kyoto:

40 okuba ekijjukizo eri abaana ba Isiraeri, munnaggwanga yenna, atali wa zzadde lya



Alooni, alemenga okusembera okunyookeza obubaane mu maaso ga Mukama; alemenga
okuba nga Koola, era nga banne: Mukama nga bwe yamugamba n'omukono gwa Musa.

41 Naye ku Iw'enkya ekibiina kyonna eky'abaana ba Isiraeri ne beemulugunyiza Musa ne
Alooni nga boogera nti Mwasse abantu ba Mukama.

42 Awo olwatuuka, ekibiina bwe kyali kikunnaanidde ku Musa ne ku Alooni, ne batunuulira
eweema ey'okusisinkanirangamu: era, laba, ekire nga kigibisseeko, ekitiibbwa kya Mukama
ne kirabika.

43 Musa ne Alooni ne bajja mu bwenyi bw'eweema ey'okusisinkanirangamu.

44 Mukama n'agamba Musa nti

45 Mugolokoke muve wakati mu kibiina kino, mbazikirize mangu ago. Ne bavuunama
amaaso gaabwe.

46 Musa n'agamba Alooni nti Ddira ekyoterezo kyo, oggye omuliro ku kyoto oguteeke
omwo, osseeko obubaane, okitwale mangu eri ekibiina, obatangirire: kubanga obusungu
bufulumye eri Mukama: kawumpuli atanudde.

47 Alooni n'addira nga Musa bwe yayogera, n'adduka n'agenda wakati mu kibiina; era,
laba, kawumpuli ng'atanudde mu bantu.

48 N'ayimirira wakati w'abafu n'abalamu; kawumpuli n'aziyizibwa.

49 N'abo abaafa kawumpuli baali kakumi mu enkumi nnya mu lusanvu, obutassaako abo
abaafa olw'ebigambo bya Koola.

50" Alooni n'addayo eri Musa ku mulyango gw'eweema ey'okusisinkanirangamu:
kawumpuli n‘aziyizibwa.

ESSUULA 17

Mukama n‘agamba Musa nti

2 Gamba abaana ba Isiraeri, obaggyeko emiggo, buli nnyumba ya bakitaabwe gumu, ku
bakulu baabwe bonna ng'ennyumba za bakitaabwe bwe ziri, emiggo kkumi n'ebiri:
wandiika erinnya lya buli muntu ku muggo gwe.

3 Era onoowandiika erinnya lya Alooni ku muggo gwa Leevi: kubanga buli mutwe
gw'ennyumba za bakitaabwe omuggo gunaaba gumu.

4 Era onoogitereka mu weema ey'okusisinkanirangamu mu maaso g'obujulirwa, we
nsisinkanira nammwe.

5 Kale olunaatuuka, omuntu gwe nnaalonda omuggo gwe gunaaloka: nange naamalawo
gye ndi okwemulugunya kw'abaana ba Isiraeri, kwe babeemulugunyiza.

6 Musa n'agamba abaana ba Isiraeri, abakulu baabwe bonna ne bamuwa emiggo, buli
mukulu gumu, ng'ennyumba za bakitaabwe bwe ziri, gy'’emiggo kkumi n'ebiri: n'omuggo
gwa Alooni gwali mu miggo gyabwe.

7 Musa n'atereka emiggo mu maaso ga Mukama mu weema ey'obujulirwa.

8 Awo olwatuuka enkya Musa n'ayingira mu weema ey'obujulirwa; era, laba, omuggo gwa
Alooni ogw'omu nnyumba ya Leevi nga gumeze ne guloka ne gusansula ne gubala
amaloozi amengevu.

9 Musa n'afulumya emiggo gyonna eri abaana ba Isiraeri bonna ng'agiggya mu maaso ga
Mukama: ne balaba, ne baddira buli muntu omuggo gwe.

10 Mukama n'agamba Musa nti Zzaayo omuggo gwa Alooni mu manso g'obujulirwa,
okukuumibwanga okuba akabonero eri abaana b'obujeemu; omalewo okwemulugunya
kwabwe ku nze, baleme okufa.



I Musa bwe yakola bw'atyo: nga Mukama bwe yamulagira, bwe yakola.
12 Abaana ba Isiraeri ne bagamba Musa nti Laba, tuzikirira, tufudde, fenna tufudde.

13 Buli anaasemberanga, anaasemberanga ku nnyumba ya Mukama, anaafanga: fenna
tulizikirira.

ESSUULA 18

Mukama n‘agamba Alooni nti Ggwe ne batabani bo n‘ennyumba ya bakitammwe wamu
naawe munaabangako obutali butuukirivu bw'awatukuvu: era ggwe ne batabani bo wamu
naawe munaabangako obutali butuukirivu bw'obwakabona bwammwe.

2 Ne baganda bo nabo, ekika kya Leevi, ekika kya kitaawo, basembeze wamu naawe,
bagattibwe naawe bakuweerezenga: naye ggwe ne batabani bo wamu naawe
munaabanga mu maaso g'eweema ey'obujulirwa.

3 Era banaakuumanga bye wateresebwa, n'ebiteresebwa eby'Eweema yonna: kyokka
tebasembereranga bintu bya mu watukuvu n'ekyoto, baleme okufa, bo newakubadde
mmwe.

4 Era baligattibowa naawe ne bakuuma eweema ey'okusisinkanirangamu nga bwe
baateresebwa, olw'okuweereza kwonna okw'omu Weema: ne munnaggwanga
tabasembereranga.

5 Era munaakuumanga awatukuvu nga bwe mwateresebwa, n'ekyoto nga bwe
mwateresebwa: walemenga okuba obusungu nate ku baana ba Isiraeri.

6 Nange, laba, nze nziye baganda bammwe Abaleevi mu baana ba Isiraeri: bo kirabo gye
muli, ekiweereddwa eri Mukama, okukolanga okuweereza okw'omu weema
ey'okusisinkanirangamu.

7 Naawe ne batabani bo wamu naawe munaakuumiranga obwakabona bwammwe buli
kintu eky'ekyoto n'ebyo ebiri munda w'eggigi; era munaaweerezanga: mbawa
obwakabona okuba okuweereza kwe muweereddwa: ne munnaggwanga
anaasemberanga anattibwanga.

8 Mukama n‘agamba Alooni nti Nange, laba, nze nkuteresezza ebiweebwayo gye ndi
ebisitulibwa, ebintu byonna eby'abaana ba Isiraeri ebitukuzibwa, ggwe mbiwadde
olw'okufukibwako amafuta, ne batabani bo, okuba ebbanja ennaku zonna.

9 Bino bye binaabanga ebibyo ku bintu ebitukuvu ennyo, ebinaafikkangawo ku muliro: buli
kitone kyabwe, buli kye bawaayo eky'obutta, na buli kye bawaayo olw'ekibi, na buli kye
bawaayo olw'omusango, bye banansasulanga, binaabanga bitukuvu nnyo, bibyo era bya
batabani bo.

10 Onoolyangako ng'ebintu ebitukuvu ennyo; buli musajja anaalyangako: binaabanga
bitukuvu gy'oli.

I Era bino bibyo: ekirabo kyabwe kye bawaayo ekisitulibwa, byonna abaana ba Isiraeri
bye bawaayo ebiwuubibwawuubibwa: mbikuwadde ggwe ne batabani bo ne bawala bo
wamu naawe, okuba ebbanja ennaku zonna: buli muntu omulongoofu mu nnyumba yo

anaalyangako.

12 Amafuta gonna agasinga obulungi ne zabbibu zonna ezisinga obulungi, ne ku nnaano,
ebibereberye ku byo bye banaawanga Mukama, ggwe mbiwadde.

13 Ebibala ebinaasookanga okwengera ku byonna ebiri mu nsi yaabwe, bye
banaaleeteranga Mukama, binaabanga bibyo; buli muntu omulongoofu ali mu nnyumba yo
anaalyangako.

14 Buli kintu ekinaawongebwanga mu Isiraeri kinaabanga kikyo.



15 Buli ekinaggulanga enda, ku byonna ebirina omubiri bye bawaayo eri Mukama, oba nga
muntu oba nga nsolo, binaabanga bibyo: naye omubereberye w'omuntu tolemanga
kununula, n‘embereberye z'ensolo ezitali nnongoofu onoonunulanga.

16 N'ebyo ebinaabanga eby'okununulibwa ku byo ebyakamaze omwezi ogumu
onoonunulanga, ng'Okubala kwo bwe kunaabanga, n'omuwendo ogwa sekeri ttaano, nga
sekeri ey'omu watukuvu bw'eri eyo ze gera abiri.

17 Naye embereberye y'ente, oba embereberye y'endiga, oba embereberye y'embuzi,
tonunulanga; ezo ntukuvu: onoomansiranga omusaayi gwazo ku kyoto, n'oyokya amasavu
gaazo okuba ekiweebwayo ekikolebwa n'omuliro, okuba evvumbe eddungi eri Mukama.

18 N'ennyama yaazo eneebanga yiyo, ng'ekifuba ekiwuubibwawuubibwa era ng'ekisambi
ekya ddyo, eneebanga yiyo.

19 Byonna ebisitulibwa ebiweebwayo ku bintu ebitukuvu, abaana ba Isiraeri bye bawaayo
eri Mukama, nkubiwadde ggwe ne batabani bo ne bawala bo wamu naawe, okuba
ebbanja ennaku zonna: ye ndagaano ey'omunnyo eteriggwaawo mu maaso ga Mukama
eri ggwe n'eri ezzadde lyo awamu naawe.

20 Mukama n'agamba Alooni nti Toobenga na busika mu nsi yaabwe, so toobenga na
mugabo gwonna mu bo: nze mugabo gwo n'obusika bwo mu baana ba Isiraeri.

21 Era abaana ba Leevi, laba, mbawadde ebitundu byonna eby'ekkumi eby'omu Isiraeri
okuba obusika, okuba empeera y'okuweereza kwabwe kwe baweereza, kwe kuweereza
okw'omu weema ey'okusisinkanirangamu.

22 N'okuva leero abaana ba Isiraeri tebaasembererenga weema ya kusisinkanirangamu,
balemenga okubaako ekibi ne bafa.

23 Naye Abaleevi banaakolanga okuweereza okw'omu weema ey'okusisinkanirangamu,
nabo banaabangako obutali butuukirivu bwabwe: lino linaabanga tteeka eritaliggwaawo
mu mirembe gyammwe gyonna, era mu baana ba Isiraeri tebabanga na busika.

24 Kubanga ebitundu eby'ekkumi eby'abaana ba Isiraeri, bye bawaayo okuba
ekiweebwayo ekisitulibwa eri Mukama, bye mbawadde Abaleevi okuba obusika:
kyenvudde mbagamba nti Mu baana ba Isiraeri tebabanga na busika.

25 Mukama n‘agamba Musa nti

26 Era nate onooyogera n'Abaleevi n'obagamba nti Bwe munaasoloozanga ku baana ba
Isiraeri ebitundu eby'ekkumi bye mbawadde ku bo okuba obusika bwammwe, kale
munaawangayo ku byo ekiweebwaye ekisitulibwa eri Mukama, ekitundu eky'ekkumi
eky'ebitundu eby'ekkumi.

27 Era kye muwaayo ekisitulibwa kinaabalibwanga gye muli, ng'emmere enkalu
ey'omuguuliro, era ng'ebikula mu ssogolero.

28 Bwe mutyo nammwe munaggyanga ku bitundu byammwe byonna eby'ekkumi abaana
ba Isiraeri bye babawa, okuwaayo ekiweebwayo ekisitulibwa eri Mukama; era
munaggyanga ku byo okuwa Alooni kabona ekiweebwayo ekya Mukama ekisitulibwa.

29 Ku birabo byammwe byonna kwe munaggyanga buli ekiweebwayo ekya Mukama
ekisitulibwa, ku ebyo byonna ebisinga obulungi, kye kitundu kyabyo ekitukuzibwa kye
muggya ku byo.

30 Kyonoova obagamba nti Bwe munaasitulanga ebisinga obulungi ku byo, kale
binaabalibwanga eri Abaleevi ng'ekyengera eky'omu gguuliro, era ng'ekyengera eky'omu
ssogolero.

31 Era munaabiriiranga mu buli kifo, mmwe n'ennyumba zammwe: kubanga y'empeera
yammwe olw'okuweereza kwammwe okw'omu weema ey'okusisinkanirangamu.



32 So temuubengako kibi olw'ebyo, bwe munaamalanga okusitula ku byo ebisinga
obulungi ku byo: so temuvumisanga bintu bitukuvu by'abaana ba Isiraeri; mulemenga
okufa.

ESSUULA 19

Mukama n‘agamba Musa ne Alooni nti

2 Lino lye tteeka ery'ekiragiro Mukama kye yalagira ng'agamba nti Gamba abaana ba
Isiraeri bakuleetere ente enduusi eya lukunyu eteriiko bbala, eteriiko bulema,
eteteekebwangako kikoligo:

3 era munaagiwanga Eriyazaali kabona, naye anaagifulumyanga ebweru w'olusiisira, ne
bagittira mu maaso ge:

4 awo Eriyazaali kabona anaatoolanga ku musaayi gwayo n'engalo ye, n'amansira ku
musaayi gwayo okwolekera obwenyi bw'eweema ey'okusisinkanirangamu emirundi
musanvu

5 ne bookera ente mu maaso ge; eddiba lyayo n'ennyama yaayo n‘omusaayi gwayo
wamu n'obusa bwayo anaabyokyanga:

6 kabona n'addira omuti omwerezi n'ezobu n'olugoye olumyuufu, n'abissuula wakati ente
w'eyokerwa.

7 Awo kabona anaayozanga engoye ze, n‘anaaba omubiri gwe mu mazzi, n'alyoka
ayingira mu lusiisira, kabona n'aba atali mulongoofu okutuusa akawungeezi.

8 N'oyo anaagyokyanga anaayozanga engoye ze mu mazzi, n‘anaaba omubiri gwe mu
mazzi, n'aba atali mulongoofu okutuusa akawungeezi.

9 N'omuntu omulongoofu anaayoolanga evvu ly'ente, n'alitereka ebweru w'olusiisira mu
kifo ekirongoofu, era linaakuumirwanga ekibiina ky'abaana ba Isiraeri okuba amazzi
ag'okwawula: ekyo kye kiweebwayo olw'ekibi.

19 N'oyo anaayoolanga evvu ly'ente anaayozanga engoye ze, n‘aba atali mulongoofu
okutuusa akawungeezi: era linaabanga eri abaana ba Isiraeri n'eri omugenyi atuula mu bo
etteeka eritaliggwaawo.

I Anaakomanga ku mulambo gw'omuntu yenna anaabanga atali mulongoofu ennaku
musanvu:

12 oyo aneerongoosanga nago ku lunaku olw'okusatu, ne ku lunaku olw'omusanvu
anaabanga mulongoofu: naye bw'anaalemanga okwerongoosa ku lunaku olw'okusatu,
kale ku lunaku olw'omusanvu taabenga mulongoofu.

13 Buli anaakomanga ku mulambo gw'omuntu yenna afudde, n'ateerongoosa,
ng'ayonoona ennyumba ya Mukama; n‘obulamu obwo bunaazikirizibwanga mu Isiraeri:
kubanga teyamansirwako mazzi ga kwawula, anaabanga atali mulongoofu; obutali
bulongoofu bwe nga bukyali ku ye.

14 Lino lye tteeka omuntu bw'anaafiiranga mu weema: buli anaayingiranga mu weema na
buli anaabanga mu weema, anaabanga atali mulongoofu ennaku musanvu.

15 Na buli kintu kyasaamiridde, ekitaliiko kisaanikizo ekisibibwa ku kyo, si kirongoofu.

16 Na buli anaakomanga ku ttale ebweru ku muntu eyattibwa n'ekitala oba ku mulambo
oba ku ggumba ly'omuntu oba ku malaalo anaabanga atali mulongoofu ennaku musanvu.
17 N'olw'atali mulongoofu banaatoolanga ku vvu ery'ekiweebwayo olw'ekibi ekyokebwa,
ne bafukako amazzi agakulukuta mu kibya:

18 n'omuntu omulongoofu anaddiranga ezobu, n'aginnyika mu mazzi, n‘agamansira ku



weema, ne ku bintu byonna, ne ku bantu abaalimu, ne ku oyo eyakoma ku ggumba oba
ku oyo eyattibwa oba ku mufu oba ku malaalo:

19 n'omulongoofu oyo anaamansiranga ku atali mulongoofu ku lunaku olw'okusatu ne ku
lunaku olw'omusanvu: ne ku lunaku olw'omusanvu anaamulongoosanga; awo
anaayozanga engoye ze, n‘anaaba mu mazzi, n'aba mulongoofu akawungeezi.

20 Naye omuntu anaabanga atali mulongoofu n'ateerongoosa, obulamu obwo
bunaazikirizibwanga wakati mu kibiina, kubanga ayonoonye awatukuvu wa Mukama:
amazzi ag'okwawula tegamansiddwa ku ye; si mulongoofu.

21 Era linaabanga tteeka gye bali eritaliggwaawo: n'oyo anaamansiranga amazzi
ag'okwawula anaayozanga engoye ze; n'oyo anaakomanga ku mazzi ag'okwawula
anaabanga atali mulongoofu okutuusa akawungeezi.

22 Na buli kintu atali mulongoofu ky'anaakomangako kinaabanga ekitali kirongoofu:
n'obulamu obunaakikomangako bunaabanga obutali bulongoofu.

ESSUULA 20

Awo abaana ba Isiraeri, ekibiina kyonna, ne batuuka mu ddungu lya Zini mu mwezi
ogw'olubereberye: abantu ne batuula mu Kadesi; Miryamu n'afiira eyo n'aziikibwa eyo.

2 Ne wataba mazzi ga kibiina: ne beekunnaanyiza ku Musa ne ku Alooni.

3 Abantu ne bawakana ne Musa ne boogera nti Singa twafa baganda baffe bwe baafiira
mu maaso ga Mukama!

4 Era mw'aleetera ki ekibiina kya Mukama mu ddungu muno, tufiire omwo, ffe n'ebisibo
byaffe?

° Era mwatuggira ki mu Misiri okutulinnyisa okutuyingiza mu kifo kino ekibi? si kifo kya
nsigo, so si kya ttiini, so si kya mizabbibu, so si kya mikomamawanga; so tewali mazzi ga
kunywa.

6 Musa ne Alooni ne bava mu maaso g'ekibiina ne bagenda ku mulyango gw'eweema
ey'okusisinkanirangamu, ne bavuunama amaaso gaabwe: ekitiibwa kya Mukama ne
kibalabikira.

7 Mukama n'agamba Musa nti

8 Ddira omuggo ogwo, okunnaanye ekibiina, ggwe ne Alooni muganda wo, mugambire
olwazi mu maaso gaabwe, luleete amazzi gaalwo; onobaggira amazzi mu lwazi: bw'otyo
bw'onoonywesa ekibiina n‘ebisibo byabwe.

9 Musa n'addira omuggo ng'aguggya mu maaso ga Mukama, nga bwe yamulagira.

10 Musa ne Alooni ne bakunnaanyiza ekibiina mu maaso g'olwazi, n'‘abagamba nti
Muwulire nno, mmwe abajeemu; ffe tunaabaggira amazzi mu lwazi muno?

I Musa n'ayimusa omukono gwe, n’akuba olwazi n'omuggo gwe emirundi ebiri: amazzi
mangi ne gavaamu, ekibiina ne banywa n'ebisibo byabwe.

12 Mukama n'agamba Musa ne Alooni nti Kubanga temunzikirizza, okuntukuza mu maaso
g'abaana ba Isiraeri, kyemuliva mulema okuyingiza ekibiina kino mu nsi gye mbawadde.
13 Ago ge mazzi ag'e Meriba; kubanga abaana ba Isiraeri baawakana ne Mukama,
n'atukuzibwa mu bo.

14 Musa n'atuma ababaka ng'ayima e Kadesi eri Kabaka w’e Edomu, nti Bw'atyo
bw'ayogera Isiraeri muganda wo, nti Omanyi ennaku zonna ezaatubaako:

15 bakitaffe bwe baaserengeta mu Misiri, ne tumala mu Misiri ebiro bingi Abamisiri ne
batukola bubi ne bakitaffe:



16 awo bwe twakaabira Mukama, n'awulira eddoboozi lyaffe, n'atuma malayika, n'atuggya
mu Misiri: era, laba, tuli mu Kadesi; ekibuga ekiri ku nsalo yo enkomerero:

17 ka tuyite, nkwegayiridde, mu nsi yo: tetuliyita mu nnimiro newakubadde mu lusuku
Iw'emizabbibu, so tetulinywa ku mazzi ag'omu nzizi: tunaatambuliranga mu luguudo Iwa
kabaka, tetulikyamira ku mukono ogwa ddyo, newakubadde ogwa kkono, okutuusa Iwe
tuliyita ku nsalo yo.

18 Edomu n'amugamba nti Toliyita mu nze, nneme okukutabaala n'ekitala.

19 Abaana ba Isiraeri ne bamugamba nti Tulirinnyira mu luguudo: bwe tunaanywanga ku
mazzi go, nze n'ebisibo byange, kale n'awanga omuwendo gwago: ka mpitemu buyisi
n'ebigere.

20 N'agamba nti Toliyitamu. Edomu n'amutabaala n'eggye lingi, n'omukono ogw'amaanyi.
21 Bw'atyo Edomu n'agaana okuyisa Isiraeri mu nsalo ye Isiraeri kyeyava akyuka okuva
gy'ali.

22 Ne basitula e Kadesi ne batambula: abaana ba Isiraeri, ekibiina kyonna, ne batuuka ku
lusozi Koola.

23 Mukama n'agambira Musa ne Alooni ku lusozi Koola, ku nsalo y'ensi ya Edomu,
ng'ayogera

24 nti Alooni anaakunnaanyizibwa eri abantu be: kubanga taliyingira mu nsi gye mpadde
abaana ba Isiraeri, kubanga mwajeemera ekigambo kyange ku mazzi ag'e Meriba.

25 Twala Alooni ne Eriyazaali mutabaai we, obalinnyise ku lusozi Koola:

26 Alooni omwambuleko ebyambalo bye, obimwambaze Eriyazaali mutabani we: kale
Alooni anaakunnaanyizibwa eri abantu be, era anaafiira eyo.

27 Musa n'akola nga Mukama bwe yalagira: ne balinnya ku lusozi Koola mu maaso
g'ekibiina kyonna.

28 Musa n'ayambula Alooni ebyambalo bye, n'abyambaza Eriyazaali mutabani we; Alooni
n'afiira eyo ku ntikko y'olusozi: Musa ne Eriyazaali ne baserengeta ne bava ku lusozi.

29 Awo ekibiina kyonna bwe baalaba nga Alooni afudde, ne bamala ennaku asatu nga
bakaabira Alooni, ennyumba ya Isiraeri yonna.

ESSUULA 21

N IOmukanani, kabaka w’e Yaladi, eyatuulanga mu bukiika obwa ddyo, n‘awulira nga
Isiraeri ajja mu kkubo lya Asalimu; n'alwana ne Isiraeri n‘awamba abamu ku bo.

2 |siraeri ne yeeyama obweyamo eri Mukama, n‘agamba nti Bw'onoogabulira ddala
abantu bano mu mukono gwange, ndizikiririza ddala ebibuga byabwe.

3 Mukama n‘awulira eddoboozi lya Isiraeri, n'agabula Abakanani; ne babazikiririza ddala
bo n'ebibuga byabwe: ekifo ne kituumibwa erinnya lyakyo Koluma.

4 Ne basitula okuva ku lusozi Koola ne bagenda mu kkubo ery'Ennyanja Emmyufu,
okwetooloola ensi ya Edomu: obulamu bw'abantu ne bukennentererwa nnyo
olw'olugendo.

5 Abantu ne boogera bubi ku Katonda ne ku Musa, nti Mwatuggira ki mu Misiri
okutulinnyisa okufiira mu ddungu? kubanga tewali kyakulya, so tewali mazzi; n‘obulamu
bwaffe butamiddwa ekyokulya kino ekyangu.

6 Mukama n'asindikira abantu emisota egy'omuliro, ne giruma abantu; abantu bangi ne
bafa ku Isiraeri.

7 Abantu ne bajja eri Musa ne bagamba nti Twonoonye kubanga twayogera obubi ku



Mukama ne ku ggwe; saba Mukama atuggyeko emisota. Musa n'asabira abantu.

8 Mukama n‘agamba Musa nti Weekolere omusota ogw'omuliro, oguteeke ku mulongooti:
awo olunaatuuka, buli alumiddwa bw'anaagulaba, anaaba mulamu.
9 Musa n'akola omusota ogw'ekikomo, n'aguteeka ku mulongooti: awo olwatuuka amusota

bwe gwabanga gulumye omuntu yenna, bwe yatunuulira omusota ogw'ekikomo, n'aba
mulamu.

10 Abaana ba Isiraeri ne batambula ne basiisira mu Obosi.

I Ne basitula e Obosi ne batambula ne basiisira mu lyeabalimu, mu ddungu eryolekera
Mowaabu, ku luuyi olw'ebuvanjuba.

12 Ne bavaayo, ne batambula, ne basiisira mu kiwonvu kya Zeredi.

13 Ne bavaayo ne batambula ne basiisira emitala wa Alunoni, oguli mu ddungu, ogusibuka
mu nsalo y'Abamooli: kubanga Alunoni ye nsalo ya Mowaabu, wakati wa Mowaabu
n'‘Abamooli.

14 Kyekyava kyogerwa mu kitabo eky'Entalo za Mukama nti Vakebu mu Sufa N'ebiwonvu
bya Alunoni,

15 N'ebikko eby'ebiwonvu Ebiserengetera eri ennyumba za Ali, Era ebyesigama ku nsalo
ya Mowaabu.

16 Ne bavaayo ne batambula ne bagenda e Beeri: olwo Iwe luzzi Mukama Iwe yabuulirako
Musa nti Kunnaanya abantu, nange nnaabawa amazzi.

17 1siraeri n'alyoka ayimba oluyimba luno: Weesere, ggwe oluzzi; muluyimbire;

18 Qluzzi abakulu lwe baasima, Abakungu b'abantu Iwe baayerula, N'omuggo
ogw'obwakabaka, n‘emiggo gyabwe. Ne bava mu ddungu ne batambula ne bagenda e
Matana:

19 ne basitula e Matana ne bagenda e Nakalieri: ne basitula e Nakalieri ne bagenda e
Bamosi:

20 ne basitula e Bamosi ne bagenda mu kiwonvu ekiri ku ttale lya Mowaabu, ku ntikko ya
Pisuga, kw'oyima okulengera eddungu.

21 |siraeri n'atuma ababaka eri Sikoni kabaka w'Abamoli ng'ayogera nti

22 Ka mpite mu nsi yo: tetulikyamira mu nnimiro newakubadde mu lusuku Iw'emizabbibu;
tetulinywa ku mazzi ga nzizi: tulitambulira mu luguudo Iwa kabaka, okutuusa Iwe tuliyita
mu nsalo yo.

23 Sikoni n'ataganya Isiraeri kuyita mu nsalo ye naye Sikoni n'akunnaanya abantu be
bonna, n'atabaala Isiraeri mu ddungu, n'atuuka e Yakazi: n'alwana ne Isiraeri.

24 |siraeri n'amukuba n'obwogi bw'ekitala, n'alya ensi ye okuva ku Alunoni okutuuka ku
Yaboki, okutuuka ku baana ba Amoni: kubanga ensalo ey'abaana ba Amoni yali ya
maanyi.

25 |siraeri n'alya ebibuga ebyo byonna: Isiraeri n'atuula mu bibuga byonna eby'Abamoli,
mu Kesuboni ne mu bibuga byakyo byonna.

26 Kubanga Kesuboni kyali kibuga kya Sikoni kabaka w'Abamoli, eyalwana ne kabaka wa
Mowaabu eyasooka, n‘aggya mu mukono gwe ensi yonna, okutuuka ku Alunoni.

27 Aboogerera mu ngero kyebaava boogera nti Mujje e Kesuboni, Ekibuga kya Sikono
kizimbibwe kinywezebwe:

28 Kubanga omuliro gufulumye mu Kesuboni, Ennimi z'omuliro mu kibuga kya Sikoni:
Gwokezza Ali ekya Mowaabu, Abakungu ab'ebifo ebigulumivu ebya Alunoni.

29 Zikusanze, Mowaabu! Mufudde, mmwe abantu ba Kemosi : Agabudde batabani be
okuba abadduse, Ne bawala be okuba abasibe, Eri Sikoni kabaka w'Abamoli.



30 Twabasimbako; Kesuboni kyazikirira okutuuka ku Diboni, Era twazisa okutuuka ku
Nofa, Ekituuka ku Medeba.

31 |siraeri n'atuula bw'atyo mu nsi y'Abamoli.

32 Musa n'atuma okuketta Yazeri, ne balya ebibuga byayo, ne bagobamu Abamoli abaali
eyo.

33 Ne bakyuka ne bambukira mu kkubo ly'e Basani: Ogi kabaka We Basani n'abatabaala,
ye n'abantu be bonna okulwanira nabo e Derei.

34 Mukama n'agamba Musa nti Tomutya: kubanga mmugabudde mu mukono gwo,
n'abantu be bonna, n'ensi ye; era olimukola nga bwe wakola Sikoni kabaka w'Abamaoli,
eyatuulanga e Kesuboni.

35 Awo ne bamutta ne batabani be, n'abantu be bonna, ne watamusigalirawo n'omu: ne
balya ensi ye.

ESSUULA 22

Abaana ba Isiraeri ne batambula ne basiisira mu nsenyi za Mowaabu emitala wa
Yoludaani e Yeriko.

2 Awo Balaki mutabani wa Zipoli n‘alaba byonna Isiraeri bye yali akoze Abamoli.

3 Mowaabu n'atya nnyo abantu, kubanga bangi: Mowaabu n'akennentererwa olw'abaana
ba Isiraeri.

4 Mowaabu n'agamba abakadde ba Midiyaani nti Kaakano ekibiina kino kigenda
kukombera ddala byonna ebitwetoolodde, ng'ente bw'ekomba omuddo ogw'oku ttale. Era
Balaki mutabani wa Zipoli ye yali kabaka wa Mowaabu mu biro ebyo.

% N’atuma ababaka eri Balamu mutabani wa Byoli, e Pesoli, ekiri ku lubalama Iw'Omugga,
mu nsi y'abaana b'abantu be, okumuyita ng'ayogera nti Laba, waliwo abantu abaava mu
Misiri: laba, basaanikidde ku maaso g'ensi, era batudde okunjolekera:

6 kale nno jjangu, nkwegayiridde, onkolimirire abantu bano: kubanga bannyinze amaanyi:
mpozzi ndiwangula, tubatte, mbagobe mu nsi: kubanga mmanyi nga gw'osabira ggwe
omukisa aweebwa omukisa, ne gw'okolimira akolimirwa.

7 Abakadde ba Mowaabu n'abakadde ba Midiyaani ne bagenda nga balina omukemba mu
ngalo zaabwe; ne bajja eri Balamu, ne bamubuulira ebigambo bya Balaki.

8 N'abagamba nti Musule wano ekiro kino, nange ndibaddiza ebigambo nga Mukama
bw'anannamba: abakulu ba Mowaabu ne babeera ewa Balamu.

9 Katonda n'ajja eri Balamu n‘agamba nti Bantu ki bano abali naawe?

10 Balamu n'agamba Katonda nti Balaki mutabani wa Zipoli kabaka wa Mowaabu,
yantumira ng‘ayogera nti

I |aba, abantu abaava mu Misiri basaanikidde ku maaso g'ensi: Jjangu nno,
obankolimirire; mpozzi ndiyinza okulwana nabo, ne mbagoba.

12 Katonda n'agamba Balamu nti Togenda nabo; tokolimira bantu abo: kubanga
baweereddwa omukisa.

13 Balamu n'agolokoka enkya, n'agamba abakulu ba Balaki nti Mwegendere mu nsi
yammwe: kubanga Mukama agaanyi okundagira okugenda nammwe.

14 Abakulu ba Mowaabu ne bagolokoka, ne baddayo eri Balaki, ne bagamba nti Balamu
agaanyi okujja naffe.

15 Balaki ne yeeyongera nate okutuma abakulu, abaasinga abo obungi era abaabasinga
n‘ekitiibwa.



16 Ne bajja eri Balamu ne bamugamba nti Bw'atyo bw'ayogera Balaki mutabani wa Zipoli
nti Waleme okubaawo ekintu, nkwegayiridde, ekinaakuziyiza okujja gye ndi:

17 kubanga ndikukuza n'obeera n'ekitiibwa kinene nnyo, na buli ky'olinnamba ndikikola:
kale jjangu, nkwegayiridde, onkolimirire abantu bano.

18 Balamu n’addamu n’agamba abaddu ba Balaki nti Balaki bw’alimpa ennyumba ye
ng’ejjudde effeeza ne zaabu, siyinza kuyita ku kigambo kya Mukama Katonda wange,
okukendeezaako oba okusukkiriza.

19 Kale nno, mbeegayiridde nammwe musule wano ekiro kino, ndyoke mmanye Mukama
ky'aneeyongera okumbuulira.

20 Katonda n’ajja eri Balamu ekiro, n'amugamba nti Abantu abo oba nga bazze okukuyita,
golokoka ogende nabo; naye ekigambo kyokka kye nkubuulira ky'oba okola.

21 Balamu n'agolokoka enkya n'ateeka amatandiiko ku ndogoyi ye, n'agenda n'abakulu ba
Mowaabu.

22 Obusungu bwa Katonda ne bubuubuuka kubanga yagenda: malayika wa Mukama
n'ayimirira mu kkubo okumuziyiza. Era yali yeebagadde ku ndogoyi ye, n'abaddu be
bombi baali naye.

23 Endogoyi n'eraba malayika wa Mukama ng'ayimiridde mu kkubo, ekitala kye nga
kisowoddwa nga kiri mu ngalo ze: endogoyi n'ekyama okuva mu kkubo, n‘egenda ku
nsiko: Balamu n'akuba endogoyi okugizza mu kkubo.

24 Malayika wa Mukama n'alyoka ayimirira mu kkubo ery'omu kiwonvu eriri wakati
w'ensuku z'emizabbibu olukomera nga luli ku luuyi, n'olukomera ku luuyi.

25 Endogoyi n'eraba malayika wa Mukama, ne yeenyigiriza ku lukomera, n'ebetenta
ekigere kya Balamu ku lukomera: n‘agikuba nate.

26 Malayika wa Mukama ne yeeyongera okusembera eyo, n'ayimirira mu kkubo
ery'akanyigo, awataali bbanga lya kukyukira ku mukono ogwa ddyo newakubadde ogwa
kkono.

27 Endogoyi n'eraba malayika wa Mukama, n'egalamira wansi wa Balamu: obusungu bwa
Balamu ne bubuubuuka, n‘akuba endogoyi n‘omuggo gwe.

28 Mukama n'ayasamya akamwa k'endogoyi, n'egamba Balamu nti Nkukoze ki ggwe
okunkuba emirundi gino gyonsatule?

29 Balamu n'agamba endogoyi nti Kubanga onduulidde: singa mbadde n'ekitala mu ngalo
zange, kaakano nandikusse.

30 Endogoyi n'egamba Balamu nti Siri ndogoyi yo, gye weebagalako obulamu bwo
bwonna okutuusa leero? nali mpisizza okukukola bwe ntyo? N'agamba nti Nedda.

31 Awo Mukama n'alyoka azibula amaaso ga Balamu, n'alaba malayika wa Mukama
ng‘ayimiridde mu kkubo, ekitala kye nga kisowoddwa nga kiri mu ngalo ze: n'akutama
omutwe gwe, n‘avuunama amaaso ge.

32 Malayika wa Mukama n'amugamba nti Okubidde ki endogoyi yo emirundi gino
gyonsatule? laba, nfulumye okukuziyiza, kubanga okutambula kwo kukakanyavu mu
maaso gange.

33 Endogoyi n'endaba n'ekyuka mu maaso gange emirundi gino gyonsatule: singa tekyuse
mu maaso gange, kaakano sandiremye kukutta ggwe, nayo ne ngiwonya okufa.

34 Balamu n'agamba malayika wa Mukama nti Nnyonoonye; kubanga saamanye
ng'oyimiridde mu kkubo okunziyiza: kale kaakano, oba nga kikunyiiza, naddayo nate.

35 Malayika wa Mukama n'agamba Balamu nti Genda n'abantu abo: naye ekigambo
kyokka kye nnaakubuulira ky'oba oyogera. Awo Balamu n‘agenda n'abakulu ba Balaki.

36 Awo Balaki bwe yawulira nga Balamu azze, n'afuluma okumusisinkana mu Kibuga kya



Mowaabu, ekiri ku nsalo ya Alunoni, oguli ku nkomerero y'ensalo.

37 Balaki n'agamba Balamu nti Saakutumira okukuyita ne nkutayirira? ekyakulobera okuijja
gye ndi ki? siyinza ddala kukukuza n'obeera n'ekitiibwa?

38 Balamu n'agamba Balaki nti Laba, nzize gy'oli: kaakano nnina obuyinza bwonna
okwogera ekigambo kyonna? ekigambo Katonda ky'anaateeka mu kamwa kange, ekyo
kye nnaayogera.

39 Balamu n’agenda ne Balaki, ne bajja e Kiriasikuzosi.
40 Balaki n'awaayo ente n'endiga, n'atumiza Balamu n'abakulu abaali naye.

41 Awo olwatuuka enkya, Balaki n’atwala Balamu, n‘amulinnyisa ku bifo ebigulumivu ebya
Baali, n‘ayima eyo okulengera enkomerero y'abantu.

ESSUULA 23

Balamu n'‘agamba Balaki nti Nzimbira wano ebyoto musanvu, ontegekere wano ente
musanvu n'endiga ennume musanvu.

2 Balaki n'akola nga Balamu bwe yayogera; Balaki ne Balamu ne baweerayo ku buli kyoto
ente n'endiga ennume.

3 Balamu n'agamba Balaki nti Yimirira awali ekyokebwa kw'owaayo nange naagenda;
mpozzi Mukama anajja okusisinkana nange: era buli ky'anandaga naakikubuulira.
N'agenda ku lusozi aweeru.

4 Katonda n'asisinkana ne Balamu: n'amugamba nti Ntegese ebyoto omusanvu, era
mpeereddeyo ente n'endiga ennume ku buli kyoto.

5 Mukama n'ateeka ekigambo mu kamwa ka Balamu, n'agamba nti Ddayo eri Balaki, era
bw'otyo bw'onooyogera.

6 N'addayo eri ye, era yali ayimiridde awali ekyokebwa kye yawaayo, ye n'abakulu bonna
aba Mowaabu.

7 N'agera olugero lwe, n'ayogera nti Balaki yanziya mu Alamu, Kabaka wa Mowaabu
yanziya mu nsozi ez'Ebuvanjuba: Jjangu okolimirire Yakobo, Era jjangu osoomoze lIsiraeri.

8 Naakolimira ntya oyo Katonda gw'atakolimiranga? Naasoomoza ntya oyo Katonda
gw'atasoomozanga?

9 Kubanga nnyima ku ntikko y'amayinja okumulaba, Ne ku nsozi okumulengera: Laba, be
bantu ababeera bokka, So tebalibalibwa mu mawanga.

10 Ani ayinza Okubala enfuufu ya Yakobo, Oba Okubala ekitundu eky'okuna ekya Isiraeri?
Nfe ng'omutuukirivu bw'afa, N’enkomerero yange ey'oluvannyuma ebe ng'eyiye!

I Balaki n'agamba Balamu nti Onkoze ki? Nkututte okukolimira abalabe bange, era, laba,
obasabiridde ddala omukisa.

12 N'addamu n'agamba nti Tekinnwanira kwekuuma kwogera ekyo Mukama kyateeka
kamwa kange?

13 Balaki n'amugamba nti Jjangu nange, nkwegayiridde, mu kifo ekirala, w'oyinza okuyima
okubalengera; onoolaba ekitundu kyabwe eky’enkomerero kyokka, n‘otolaba bonna:
n'oyima awo okubakolimira.

14 N'amutwala mu ttale lya Zofimu, ku ntikko ya Pisuga, n'azimba ebyoto musanvu,
n'aweerayo ente n'‘endiga ennume ku buli Kyoto.

15 N'agamba Balaki nti Yimirira wano awali ekyokebwa ky'owaayo, nze nga bwe
nnaasisinkana ne Mukama eyo.

16 Mukama n'asisinkana ne Balamu, n'ateeka ekigambo mu kamwa ke, n'agamba nti



Ddayo eri Balaki, era bw'onooyogera bw'otyo.

17 N'ajja gy'ali, era, laba, yali ayimiridde awali ekyokebwa kye yawaayo, n'abakulu ba
Mowaabu wamu naye. Balaki n'amugamba nti Mukama ayogedde ki?

18 N'agera olugero lwe n'ayogera nti Golokoka, Balaki, owulire; Ntegera okutu, ggwe
mutabani wa Zipoli:

19 Katonda si muntu, okulimba; So si mwana wa muntu, okwejjusa: Ayogedde, n'okukola
talikikola? Oba agambye, n'okutuusa talikituusa?

20 Laba, ndagiddwa okuwa omukisa: Naye awadde omukisa, nange siyinza kugujjulula.

21 Talabye butali butuukirivu ku Yakobo, So talabye bubambaavu ku Isiraeri: Mukama
Katonda we ali naye, N'okwogerera waggulu okwa kabaka kuli mu bo.

22 Katonda abaggya mu Misiri; Alina amaanyi ng'ag'embogo.

23 Mazima tewali ddogo awali Yakobo, So tewali bulaguzi awali Isiraeri: Kaakano
kinaayogerwanga ku Yakobo ne ku Isiraeri, Nti Katonda ng'akoze!

24 |aba, abantu bagolokoka ng'empologoma enkazi, Era beeyimusa ng'empologoma
ennume: Taagalamire okutuusa lw'anaalya ku muyiggo, N'anywa omusaayi gw'abo
abattiddwa.

25 Awo Balaki n'agamba Balamu nti Tobakolimiranga n'akatono, so n‘'omukisa
tobasabiranga mukisa n'akatono.

26 Naye Balamu n‘addamu n'agamba Balaki nti Saakubuulira nti Byonna Mukama
by'ayogera, ebyo kinnwanira okubikola?

27 Balaki n'agamba Balamu nti Jjangu nno, naakutwala awalala; mpozzi Katonda
anaasiima ggwe okuyima eyo okubankolimirira.

28 Awo Balaki n'alinnyisa Balamu ku ntikko ya Peoli, kw'oyima okulengera eddungu.

29 Balamu n'agamba Balaki nti Nzimbira wano ebyoto musanvu, ontegekere wano ente
musanvu n'‘endiga ennume musanvu.

30 Balaki n'akola nga Balamu bwe yayogera, n'aweerayo ku buli kyoto ente n'endiga
ennume.

ESSUULA 24

Awo Balamu bwe yalaba nga Mukama asiimye okuwa Isiraeri omukisa, n‘atagenda,
ng'olulala, okunoonya eddogo, naye n'ayolekeza amaaso ge olukoola.

2 Balamu n'ayimusa amaaso ge, n'alaba Isiraeri nga batudde ng'ebika byabwe bwe byali;
omwoyo gwa Katonda ne gumujjako.

3 N'agera olugero Iwe, n'ayogera nti Balamu, mutabani wa Byoli, ayogera, Era omusajja
eyazibwa amaaso ayogera:

4 Ayogera oyo awulira ebigambo bya Katonda, Alaba okwolesebwa kw'Omuyinza w'ebintu
byonna, Ng'agwa wansi, n'amaaso ge nga gatunula:

> Nti Eweema zo nga nnungi, ggwe Yakobo, Ennyumba zo, ggwe Isiraeri!

6 Zeeyaliiridde ng'ebiwonvu, Ng'ensuku eziri ku lubalama Iw'omugga, Ng'emiti
egy'omugavu Mukama gye yasimba, Ng'emiti emyerezi egiri ku lubalama Iw'amazzi.

7 Amazzi ganaakulukutanga okuva mu nsuwa ze. N'ensigo ze zinaabanga awali amazzi
amangi, Ne kabaka we anaasinganga Agagi obugulumivu, N'obwakabaka bwe
bunaagulumizibwanga.

8 Katonda amuggya mu Misiri; Alina amaanyi ng'ag'embogo. Aliriira ddala amawanga
abalabe be, Era alimenyamenya amagumba gaabwe, N'abakuba okubafumita n'obusaale



bwe.

9 Yabwama, yagalamira ng'empologoma ennume, Era ng'empologoma enkazi; ani
anaamusaggula? Aweebwenga omukisa buli anaakusabiranga omukisa, Era
akolimirwenga buli anaakukolimiranga.

10 Awo obusungu bwa Balaki ne bubuubuukira Balamu, n'akuba mu ngalo: Balaki
n‘agamba Balamu nti Nakuyita okukolimira abalabe bange, era, laba, obasabiridde ddala
omukisa emirundi gino gyonsatule.

11 Kale nno dduka oddeyo ewuwo: mbadde njagala okukukuza obeere n'ekitiibwa kingi
nnyo; naye, laba, Mukama akuziyizizza okuba n'ekitiibwa.

12 Balamu n'agamba Balaki nti Era saagamba n'ababaka bo be wantumira

13 nti Balaki bw'alyagala okumpa ennyumba ye ng'ejjudde effeeza n'ezaabu, siyinza kuyita
ku kigambo kya Mukama, okukola ebirungi newakubadde ebibi, nga nnyima mu magezi
gange nze; Mukama ky'anaayogera nange kye nnaayogera?

14 Era kaakano, laba, nnenda eri abantu bange: jjangu nkutegeeze abantu bano bye
balikola abantu bo mu nnaku ez'oluvannyuma.

15 N'agera olugero lwe, n‘ayogera nti Balamu mutabani wa Byoli ayogera, Era omusajja
eyazibwa amaaso ayogera:

16 Oyo ayogera awulira ebigambo bya Katonda. Era amanyi okumanya kw'oyo ali
waggulu ennyo, Alaba okwolesebwa kw'Omuyinza w'ebintu byonna, Ng'agwa wansi,
n'‘amaaso ge nga gatunula:

17 Nti Mmulaba, naye si kaakano: Mmutunuulira, naye tandi kumpi: Muliva emmunyeenye
mu Yakobo, N'omuggo ogw'obwakabaka guliyimuka mu Isiraeri, Gulikubira ddala ensonda
za Mowaabu, Gulimenyera ddala abaana bonna ab'oluyoogaano.

18 Kale Edomu aliba butaka, Era ne Seyiri aliba butaka, abaali abalabe be; Isiraeri
ng'akola eby'obuzira.

19 Era muliva mu Yakobo omu aliba n'okufuga, Alizikiriza abalifikkawo mu kibuga.

20 N'atunuulira Amaleki, n'agera olugero Iwe n'ayogera nti Amaleki yali wa lubereberye mu
mawanga; Naye enkomerero ye ey'oluvannyuma erituuka mu kuzikirira.

21 N'atunuulira Omukeeni, n'agera olugero lwe n'ayogera nti Ekifo kyo eky'okutuulamu kya
maanyi, N'ekisu kyo kyateekebwa ku lwazi.

22 Naye Kayini alinyagibwa, Okutuusa Asuli lw'alikutwala mu busibe.

23 N'agera olugero lwe, n'ayogera nti Zitusanze, ani aliba omulamu Katonda bw'alikola
kino?

24 Naye ebyombo biriva ku ttale ly'e Kittimu, Biribonereza Asuli, biribonereza ne Eberi, Era
naye alituuka mu kuzikirira.

25 Balamu n'agolokoka, n'agenda n‘addayo mu kifo kye: ne Balaki n'addayo.

ESSUULA 25

Isiraeri n'abeera e Sitimu, abantu ne batanula okwenda ku bawala ba Mowaabu:

2 kubanga baayitanga abantu okujja ku ssaddaaka za bakatonda baabwe; abantu ne
balya ne bavuunamira bakatonda baabwe.

3 Isiraeri ne yeegatta ne Baalipyoli: obusungu bwa Mukama ne bubuubuuka ku Isiraeri.

4 Mukama n'agamba Musa nti Twala abakulu b'abantu bonna, obawanikire Mukama mu
maaso g'enjuba ekiruyi kya Mukama kikyuke kive ku Isiraeri.

5 Musa n'agamba abalamuzi ba Isiraeri nti Mutte buli muntu abasajja be abeegasse ne



Baalipyoli.

6 Era, laba, omu ku baana ba Isiraeri n'ajja n'aleetera baganda be omukazi Omumidiyaani
mu maaso ga Musa ne mu maaso g'ekibiina kyonna eky’abaana ba Isiraeri, bwe baali nga
bakaabira amaziga ku mulyango gw’eweema ey'okusisinkanirangamu.

7 Awo Finekaasi mutabani wa Eriyazaali mutabani wa Alooni kabona bwe yakiraba,
n‘agolokoka wakati mu kibiina, n'addira effumu mu mukono gwe;

8 n'agoberera omusajja Omuisiraeri mu kayumba, n'abafumitira ddala bombi, omusajja
Omuisiraeri n'omukazi mu lubuto Iwe. Awo kawumpuli n'aziyizibwa bw'atyo ku baana ba
Isiraeri.

9 N'abo abaafa kawumpuli baali obukumi bubiri mu enkumi nnya.
10 Mukama n'agamba Musa nti

I Finekaasi mutabani wa Eriyazaali mutabani wa Alooni kabona akyusizza obusungu
bwange okuva ku baana ba Isiraeri, kubanga akwatiddwa obuggya bwange mu bo,
n'okuzikiriza ne sizikiriza baana ba Isiraeri mu buggya bwange.

12 Kyonoova ogamba nti Laba, mmuwa endagaano yange ey'emirembe:

13 era eneebanga gy'ali, n'eri ezzadde lye erinaamuddiriranga, endagaano
ey'obwakabona obutaliggwaawo; kubanga yakwatibwa obuggya olwa Katonda we,
n'atangirira abaana ba Isiraeri.

14 Era omusajja Omuisiraeri eyattibwa, eyattirwa awamu n‘omukazi Omumidiyaani,
erinnya lye Zimuli, mutabani wa Salu, omukulu w'ennyumba ya bakitaabwe mu Basimyoni.

15 N'omukazi Omumidiyaani eyattibwa, erinnya lye Kozebi muwala wa Zuuli; oyo yali
mutwe gw'abantu ab'omu nnyumba ya bakitaabwe mu Midiyaani.

16 Mukama n'agamba Musa nti
17 Beeraliikirize Abamidiyaani obatte:

18 kubanga babeeraliikiriza n'enkwe zaabwe, ze baasala ne babasendasenda mu
bigambo bya Pyoli ne mu bigambo bya Kozebi, muwala w'omukulu wa Midiyaani,
mwannyinaabwe, eyattibwa ku lunaku olwa kawumpuli olw'ebigambo bya Pyoli.

ESSUULA 26

Awo olwatuuka kawumpuli ng'awedde, Mukama n‘agamba Musa ne Eriyazaali mutabani
wa Alooni kabona nti

2 Bala omuwendo gw'ekibiina kyonna eky'abaana ba Isiraeri, abaakamaze emyaka abiri
n'‘okukirawo, ng'ennyumba za bakitaabwe bwe ziri, bonna abayinza okutabaala mu
Isiraeri.

3 Musa ne Eriyazaali kabona ne babagambira mu nsenyi za Mowaabu ku Yoludaani e
Yeriko nti

4 Mubale omuwendo gw'abantu, abaakamaze emyaka abiri n'okukirawo; nga Mukama
bwe yalagira Musa n'abaana ba Isiraeri, abaava mu nsi y'e Misiri.

5 Lewubeeni omubereberye wa Isiraeri: batabani ba Lewubeeni; okuva ku Kanoki, enda
ey'Abakanoki: okuva ku Palu, enda eya Abapalu:

6 okuva ku Kezulooni, enda eya Bakezulooni: okuva ku Kalumi, enda eya Bakalumi.

7 Ezo ze nda eza Balewubeeni: n'abo abaabalibwa ku bo baali obukumi buna mu enkumi
ssatu mu lusanvu mu asatu.

8 Ne batabani ba Palu; Eriyaabu.

9 Ne batabani ba Eriyaabu; Nemweri ne Dasani ne Abiraamu. Abo be Dasani ne Abiraamu



abo, abaalondebwa ekibiina, abaawakana ne Musa ne Alooni mu kibiina kya Koola, bwe
baawakana ne Mukama:

10 ensi n'eyasama akamwa kaayo, n'ebamira wamu ne Koola, ekibiina ekyo bwe kyafa;
mu biro ebyo omuliro bwe gwayokya abasajja ebikumi bibiri mu ataano, ne bafuuka
kabonero.

1 Naye batabani ba Koola tebaafa.

12 Batabani ba Simyoni ng'enda zaabwe bwe zaali: okuva ku Nemweri, enda eya
Banemweri: okuva ku Yamini, enda eya Bayamini: okuva ku Yakini, enda eya Bayakini:

13 okuva ku Zeera, enda eya Bazeera: okuva ku Sawuli, enda eya Basawuli.
14 Ezo ze nda eza Basimyoni, obukumi bubiri mu enkumi bbiri mu bibiri.

15 Batabani ba Gaadi ng'enda zaabwe bwe zaali: okuva ku Zefoni, enda eya Bazefoni:
okuva ku Kagi, enda eya Bakagi: okuva ku Suni, enda eya Basuni:

16 okuva ku Ozeni, enda eya Baozeni: okuva ku Eri, enda eya Baeri:
17 okuva ku Alodi, enda eya Baalodi: okuva ku Aleri, enda eya Baaleri:

18 ezo ze nda eza batabani ba Gaadi ng'abo abaabalibwa ku bo bwe baali, obukumi buna
mu bitaano.

19 Batabani ba Yuda, Eri ne Onani: Eri ne Onani ne bafiira mu nsi ya Kanani.

20 Ne batabani ba Yuda ng'enda zaabwe bwe zaali bano; okuva ku Seera, enda eya
Baseera: okuva ku Pereezi, enda eya Bapereezi: okuva ku Zeera, enda eya Bazeera.

21 Ne batabani ba Pereezi bano; okuva ku Kezulooni, enda eya Bakezulooni okuva ku
Kamuli, enda eya Bakamuli.

22 Ezo ze nda za Yuda ng'abo abaabalibwa ku bo bwe baali, obukumi musanvu mu
kakaaga mu bitaano.

23 Batabani ba Isakaali ng'enda zaabwe bwe zaali: okuva ku Tola, enda eya Batola: okuva
ku Puva, enda eya Bapuva:

24 okuva ku Yasubu, enda eya Bayasubu: okuva ku Simuloni, enda eya Basimuloni.

25 Ezo ze nda za Isakaali ng'abo abaabalibwa ku bo bwe baali, obukumi mukaaga mu
enkumi nnya mu bisatu.

26 Batabani ba Zebbulooni ng'enda zaabwe bwe zaali: okuva ku Seredi, enda eya
Baseredi: okuva ku Eroni, enda eya Baeroni: okuva ku Yaleeri, enda eya Bayaleeri.

27 Ezo ze nda eza Bazebbulooni ng'abo abaabalibwa ku bo bwe baali, obukumi mukaaga
mu bitaano.

28 Batabani ba Yusufu ng'enda zaabwe bwe zaali: Manase ne Efulayimu

29 Batabani ba Manase: okuva ku Makiri, enda eya Bamakiri: Makiri n'azaala Gireyaadi:
okuva ku Gireyaadi, enda eya Bagireyaadi.

30 Bano be batabani ba Gireyaadi: okuva ku Yezeeri, enda eya Bayezeeri: okuva ku
Kereki, enda eya Bakereki:

31 n'okuva ku Asuliyeri, enda eya Basuliyeri: n'okuva ku Sekemu, enda eya Basekemu:
32 n'okuva ku Semida, enda eya Basemida: n'okuva ku Keferi, enda eya Bakeferi.

33 Ne Zerofekadi mutabani wa Keferi teyazaala baana ba bulenzi, wabula ab'obuwala: ne
bawala ba Zerofekadi amannya gaabwe Maala ne Toowa, Kogula, Mirika, ne Tiruza.

34 Ezo ze nda za Manase: n'abo abaabalibwa ku bo baali obukumi butaano mu enkumi
bbiri mu lusanvu.

35 Bano be batabani ba Efulayimu ng'enda zaabwe bwe zaali: okuva ku Susera, enda eya
Basusera: okuva ku Bekeri, enda eya Babekeri: okuva ku Takani, enda eya Batakani.

36 Ne bano be batabani ba Susera: okuva ku Erani, enda eya Baerani.



37 Ezo ze nda za batabani ba Efulayimu ng'abo abaabalibwa ku bo bwe baali, obukumi
busatu mu enkumi bbiri mu bitaano. Abo be batabani ba Yusufu ng'enda zaabwe bwe
zaali.

38 Batabani ba Benyamini ng'enda zaabwe bwe zaali: okuva ku Bera, enda eya Babera:
okuva ku Asuberi, enda eya Basuberi: okuva ku Akiramu, enda eya Bakiramu:

39 okuva ku Sufamu, enda eya Basufamu: okuva ku Kufamu, enda eya Bakufamu.

40 Ne batabani ba Bera baali Aluda ne Naamani: okuva ku Aluda, enda eya Baluda: okuva
ku Naamani, enda eya Banaamani.

41 Abo be batabani ba Benyamini ng'enda zaabwe bwe zaali: n'abo abaabalibwa ku bo
baali obukumi buna mu enkumi ttaano mu lukaaga.

42 Bano be batabani ba Ddaani ng'enda zaabwe bwe zaali: okuva ku Sukamu, enda eya
Basukamu. Ezo ze nda za Ddaani ng'enda zaabwe bwe zaali.

43 Enda zonna eza Basukamu, ng'abo abaabalibwa ku bo bwe baali, baali obukumi
mukaaga mu enkumi nnya mu bina.

44 Batabani ba Aseri ng'enda zaabwe bwe zaali: okuva ku Imuna, enda eya Baimuna:
okuva ku Isuvi, enda eya Baisuvi: okuva ku Beriya, enda eya Baberiya.

45 Okuva ku batabani ba Beriya: okuva ku Keberi, enda eya Bakeberi: okuva ku
Malukiyeeri, enda eya Bamalukiyeeri.

46 Ne muwala wa Aseri erinnya lye Seera.

47 Ezo ze nda eza batabani ba Aseri ng'abo abaabalibwa ku bo bwe baali, obukumi
butaano mu enkumi ssatu mu bina.

48 Batabani ba Nafutaali ng'enda zaabwe bwe zaali: okuva ku Yazeeri, enda eya
Bayazeeri: okuva ku Guni, enda eya Baguni:

49 okuva ku Yezeeri, enda eya Bayezeeri: okuva ku Siremu, enda eya Basiremu.

50 Ezo ze nda za Nafutaali ng'enda zaabwe bwe zaali: n'abo abaabalibwa ku bo baali
obukumi buna mu enkumi ttaano mu bina.

51 Abo be baabalibwa ku baana ba Isiraeri, obusiriivu mukaaga mu lukumi mu lusanvu mu
asatu.

52 Mukama n'agamba Musa nti
53 nti Abo be baligabirwa ensi okuba obusika ng'omuwendo gw'amannya bwe guli.

54 Abayinga obungi olibawa obusika okusukkiriza, n’abatono olibawa obusika
okukendeezaako: buli muntu ng‘abo abaabalibwa ku ye bwe baali, bw'aliweebwa bw'atyo
obusika bwe.

55 Era naye ensi erigabibwa na bululu: ng'amannya g'ebika bya bakitaabwe bwe gali bwe
balisika.

56 Ng'obululu bwe buliba obusika bwabwe bwe buligabirwa abo abayinga obungi
n'abatono.

57 Ne bano be baabalibwa ku Baleevi ng'enda zaabwe bwe zaali: okuva ku Gerusoni,
enda eya Bagerusoni: okuva ku Kokasi, enda eya Bakokasi: okuva ku Merali, enda eya
Bamerali.

8 Zino ze nda za Leevi: enda eya Balibuni, enda eya Bakebbulooni, enda eya Bamakuli,
enda eya Bamusi, enda eya Bakoola. Kokasi n‘azaala Amulaamu.

%9 Ne mukazi wa Amulaamu erinnya lye Yokebedi, muwala wa Leevi, eyazaalirwa Leevi
mu Misiri: n'azaalira Amulaamu Alooni ne Musa ne Miryamu mwannyinaabwe.

60 Alooni n'azaalirwa Nadabu ne Abiku, Eriyazaali ne Isamaali.

61 Nadabu ne Abiku ne bafa, bwe baawaayo omuliro omulala mu maaso ga Mukama.



62 N'abo abaabalibwa ku bo baali obukumi bubiri mu enkumi ssatu, buli musajja
eyaakamala omwezi ogumu n'okukirawo: kubanga tebaabalibwa mu baana ba Isiraeri,
kubanga tebaaweebwa busika mu baana ba Isiraeri.

63 Abo be baabalibwa Musa ne Eriyazaali kabona; abaabalira abaana ba Isiraeri mu
nsenyi za Mowaabu ku Yoludaani e Yeriko.

64 Naye mu abo temwali n'omu ku abo abaabalibwa Musa ne Alooni kabona; abaabalira
abaana ba Isiraeri mu ddungu lya Sinaayi.

65 Kubanga Mukama yali ayogedde ku bo nti Tebalirema kufiira mu ddungu. So
tewaasigalawo ku bo n‘omu wabula Kalebu mutabani wa Yefune ne Yoswa mutabani wa
Nuni.

ESSUULA 27

Awo ne wasembera bawala ba Zerofekadi, mutabani wa Keferi, mutabani wa Gireyaadi,
mutabani wa Makiri, mutabani wa Manase, ab'oku nda za Manase mutabani wa Yusufu:
ne gano ge mannya ga bawala be; Maala, Noowa ne Kogula ne Mirika ne Tiruza.

2 Ne bayimirira mu maaso ga Musa ne mu maaso ga Eriyazaali kabona ne mu maaso
g'abakulu nekibiina kyonna, ku mulyango gw'eweema ey'okusisinkanirangamu, nga
boogera nti

3 Kitaffe yafiira mu ddungu, so teyali mu kibiina ky'abo abeekunnaanyiza ku Mukama mu
kibiina kya Koola: naye yafiira mu kibi kye ye; so teyazaala baana ba bulenzi.

4 Ekinaaba kiggisaawo ki erinnya lya kitaffe ku nda ye, kubanga teyazaala mwana wa
bulenzi? Mutuwe obutaka mu baganda ba kitaffe.

° Musa n'atwala ensonga yaabwe mu maaso ga Mukama.
6 Mukama n‘agamba Musa nti

7 Bawala ba Zerofekadi boogera bya nsonga: tolirema kubawa butaka bwa busika mu
baganda ba kitaabwe; era olibasisa obusika bwa kitaabwe.

8 Era onoogamba abaana ba Isiraeri nti Omusajja bw'anaafanga nga tazadde mwana wa
bulenzi, kale muwala we munaamusisanga obusika bwe.

9 Era bw'anaabanga talina mwana wa buwala, kale munaawanga baganda be obusika
bwe.

10 Era bw'anaabanga talina ba luganda, kale munaawanga baganda ba kitaawe obusika.

I Era kitaawe bw'anaabanga talina ba luganda, kale munaawanga obutaka bwe oyo
amuli okumpi mu luganda ku nda ye, naye anaabulyanga: era linaabanga eri abaana ba
Isiraeri tteeka lya musango, nga Mukama bwe yalagira Musa.

12 Awo Mukama n'agamba Musa nti Linnya ku lusozi luno Abalimu, olengere ensi gye
mpadde abaana ba Isiraeri.

13 Kale bw'onoomala okugirengera, naawe olikunnaanyizibwa eri abantu bo, nga Alooni
muganda wo bwe yakunnaanyizibwa:

14 kubanga mwajeemera ekigambo kyange mu ddungu Zini, mu kuwakana kw'ekibiina,
okuntukuliza ku mazzi mu maaso gaabwe. (Ago ge mazzi ag'e Meriba e Kadesi mu
ddungu Zini.)

15 Musa n‘agamba Mukama nti

16 Mukama, Katonda w'emyoyo gya bonna abalina emibiri, alonde omusajja okufuga
ekibiina,

17 anaafulumanga mu maaso gaabwe, era anaayingiranga mu maaso gaabwe, era



anaabafulumyanga, era anaabayingizanga; ekibiina kya Mukama kireme okuba ng'endiga
ezitalina musumba.

18 Mukama n'agamba Musa nti Twala Yoswa mutabani wa Nuni, omusajja alina omwoyo,
omuteekeko omukono gwo;

19 omuyimirize mu maaso ga Eriyazaali kabona ne mu maaso g'ekibiina kyonna;
omukuutirire mu maaso gaabwe.

20 Era onoomuteekako ku kitilbwa kyo, ekibiina kyonna eky'abaana ba Isiraeri
bawulirenga.

21 Era anaayimiriranga mu maaso ga Eriyazaali kabona, anaamubuulizanga
olw'omusango gwa Ulimu mu maaso ga Mukama: banaafulumanga lwa kigambo kye, era
banaayingiranga lwa kigambo kye, ye n'abaana ba Isiraeri bonna wamu naye, ekibiina
kyonna.

22 Musa n'akola nga Mukama bwe yamulagira: n'atwala Yoswa, n'amuyimiriza mu maaso
ga Eriyazaali kabona, ne mu maaso g'ekibiina kyonna:

23 n'amuteekako emikono, n'amukuutira, nga Mukama bwe yayogera n'omukono gwa
Musa.

ESSUULA 28

Mukama n‘agamba Musa nti

2 Lagira abaana ba Isiraeri obagambe nti Ekirabo kyange, ebyange eby'okulya
olw'ebyange ebiweebwayo ebikolebwa n'omuliro, eby'evvumbe eddungi gye ndi,
munaakwatanga okubiwaayo gye ndi mu ntuuko zaabyo.

3 Era onoobagamba nti Kino kye kiweebwayo ekikolebwa n'omuliro kye munaawangayo
eri Mukama; abaana b'endiga abalume abatannamala mwaka gumu abataliiko bulema,
buli lunaku babiri, okuba ekiweebwayo ekyokebwa ekitaliggwaawo.

4 Omwana gw'endiga ogumu onoowangayo enkya, n‘'omwana gw'endiga omulala
onoowangayo akawungeezi;

5 n'ekitundu eky'ekkumi ekya efa ey'obutta obulungi okuba ekiweebwayo eky'obutta,
ekitabuddwamu ekitundu eky'okuna ekya ini ey'amafuta amakube.

6 Ekyo kye kiweebwayo ekyokebwa ekitaliggwaawo, ekyalagirwa ku lusozi Sinaayi okuba
evvumbe eddungi, ekiweebwayo ekikolebwa n‘omuliro eri Mukama.

7 N'ekiweebwayo eky'okunywa ekyako kinaabanga kitundu kya kuna kya ini olw'omwana
gw'endiga ogumu: mu watukuvu mw'onoofukiranga ekiweebwayo eky'okunywa ekika eri
Mukama.

8 N'omwana gw'endiga ogw'okubiri onoowangayo akawungeezi: ng'ekiweebwayo
eky'okunywa ekyako bwe biri, bw'onoogiwangayo bw'otyo, okuba ekiweebwayo
ekikolebwa n'omuliro, eky'evvumbe eddungi eri Mukama.

9 Ne ku ssabbiiti abaana b'endiga babiri abalume abatannamala mwaka gumu abataliiko
bulema, n'ebitundu eby'ekkumi bibiri ebya efa ey'obutta obulungi okuba ekiweebwayo
eky'obutta, obutabuddwamu amafuta, n'ekiweebwayo eky'okunywa ekyako:

10 ekyo kye kiweebwayo ekya buli ssabbiiti, obutassaako ekiweebwayo ekyokebwa
ekitaliggwaawo, n'ekiweebwayo eky'okunywa ekyako.

I Era emyezi gyammwe we ginaasookeranga munaawangayo ekiweebwayo ekyokebwa
eri Mukama, ente envubuka bbiri, n‘'endiga ennume emu, abaana b'endiga abalume
musanvu abatannamala mwaka gumu abataliiko bulema;

12 n'ebitundu eby'ekkumi bisatu ebya efa ey'obutta obulungi okuba ekiweebwayo



eky'obutta, obutabuddwamu amafuta, olwa buli nte; n'ebitundu eby'ekkumi bibiri
eby'obutta obulungi obutabuddwamu amafuta olw'endiga emu;

13 n'ekitundu ekirala eky'ekkumi eky'obutta obulungi obutabuddwamu amafuta okuba
ekiweebwayo eky'obutta olwa buli mwana gw'endiga; okuba ekiweebwayo ekyokebwa
eky'evvumbe eddungi, ekiweebwayo ekikolebwa n'omuliro eri Mukama.

14 N'ebiweebwayo eby'okunywa ebyako binaabanga kitundu kya ini ey'envinnyo olw'ente,
n'ekitundu eky'okusatu eky'ekibya olw'endiga ennume, n'ekitundu eky'okuna ekya ini
olw'omwana gw'endiga: ekyo kye kiweebwayo ekyokebwa ekya buli mwezi okumalako
emyezi egy'omwaka.

15 N'embuzi ennume emu okuba ekiweebwayo olw'ekibi eri Mukama; eneeweebwangayo
era n'ekiwveebwayo ekyokebwa ekitaliggwaawo, n'ekiweebwayo eky'okunywa ekyako.

16 Era mu mwezi ogw'olubereberye, ku lunaku olw'omwezi olw'ekkumi n'ennya,
wanaabangawo Okuyitako kwa Mukama.

17 Ne ku lunaku olw'ekkumi n'ettaano olw'omwezi ogwo wanaabangawo embaga:
emigaati egitazimbulukuswa ginaaliirwanga ennaku musanvu.

18 Ku lunaku olw'olubereberye wanaabangawo okukunnaana okutukuvu; temukolanga
mulimu gwonna ogw'emikono:

19 naye munaawangayo ekiweebwayo ekikolebwa n'omuliro, ekiweebwayo ekyokebwa eri
Mukama; ente envubuka bbiri, n'endiga ennume emu, n'abaana b'endiga abalume
musanvu abatannamala mwaka gumu: banaabanga gye muli abataliiko bulema:

20 n'ekiweebwayo eky'obutta ekyako, obutta obulungi obutabuddwamu amafuta:
munaawangayo ebitundu eby'ekkumi bisatu olw'ente, n'ebitundu eby'ekkumi bibiri
olw'endiga ennume;

21 onoowangayo ekitundu ekirala eky'ekkumi olwa buli mwana gw'endiga ku baana
b'endiga omusanvu;

22 n'embuzi ennume emu okuba ekiweebwayo olw'ekibi, okubatangirira.

23 Munaawangayo ebyo era n'ekiweebwayo ekyokebwa eky'enkya, ekinaabanga
ekiweebwayo ekyokebwa ekitaliggwaawo.

24 Bwe mutyo bwe munaawangayo buli lunaku, okumalako ennaku musanvu, eky'okulya
eky'ekiweebwayo ekikolebwa n'omuliro, eky'evvumbe eddungi eri Mukama:
kinaaweebwangayo era n'ekiweebwayo ekyokebwa ekitaliggwaawo, n'ekiweebwayo
eky'okunywa ekyako.

25 Ne ku lunaku olw'omusanvu munaabanga n'okukunnaana okutukuvu; temukolanga
mulimu gwonna ogw'emikono.

26 Era ne ku lunaku olw'ebibala ebibereberye, bwe munaawangayo ekiweebwayo
eky'obutta obuggya eri Mukama mu mbaga yammwe eya ssabbiiti, kale munaabanga
n'okukunnaana okutukuvu; temukolanga mulimu gwonna ogw'emikono:

27 naye munaawangayo ekiweebwayo ekyokebwa okuba evvumbe eddungi eri Mukama,;
ente envubuka bbiri, endiga ennume emu, abaana b'endiga abalume musanvu
abatannamala mwaka gumui;

28 n'ekiweebwayo eky'obutta ekyako, obutta obulungi obutabuddwamu amafuta, ebitundu
eby'ekkumi bisatu olwa buli nte, ebitundu eby'ekkumi bibiri olw'endiga ennume emu,

29 ekitundu ekirala eky'ekkumi olwa buli mwana gw'endiga ku baana b'endiga omusanvu;
30 embuzi ennume emu okubatangirira.

31 Obutassaako ekiweebwayo ekyokebwa ekitaliggwaawo, n'ekiweebwayo eky'okunywa
ekyako, munaawangayo n'ebyo (binaabanga gye muli ebitaliiko bulema), n'ebiweebwayo
eby'okunywa ebyako.



ESSUULA 29

Ne mu mwezi ogw'omusanvu ku lunaku olw'olubereberye olw'omwezi, munaabanga
n'okukunnaana okutukuvu; temukolanga mulimu gwonna ogw'emikono: Iwe lunaku
olw'okufuuyirako amakondeere gye muli.

2 Era munaawangayo ekiweebwayo ekyokebwa okuba evvumbe eddungi eri Mukama;
ente envubuka emu, endiga ennume emu, abaana b'endiga abalume omusanvu
abatannamala mwaka gumu abataliiko bulema:

3 n'ekiweebwayo eky'obutta ekyako, obutta obulungi obutabuddwamu amafuta, ebitundu
eby'ekkumi bisatu olw'ente, ebitundu eby'ekkumi bibiri olw'endiga ennume,

4 n'ekitundu eky'ekkumi kimu olwa buli mwana gw'endiga ku baana b'endiga omusanvu:
5 n'embuzi ennume emu okuba ekiweebwayo olw'ekibi, okubatangirira:

6 obutassaako ekiweebwayo ekyokebwa eky'omwezi ogwakajja guboneke,
n'ekiweebwayo eky'obutta ekyako, n'ekiweebwayo ekyokebwa ekitaliggwaawo
n'ekiweebwayo eky'obutta ekyako, n'ebiweebwayo eby'okunywa ebyako, ng'etteeka
lyabyo bwe liri, okuba evvumbe eddungi, ekiweebwayo ekikolebwa n‘omuliro eri Mukama.

7 Ne ku lunaku olw'ekkumi olw'omwezi ogwo ogw'omusanvu munaabanga n'okukunnaana
okutukuvu; era munaabonerezanga obulamu bwammwe; temukolanga mulimu gwonna:

8 naye munaawangayo ekiweebwayo ekyokebwa eri Mukama okuba evvumbe eddungi;
ente envubuka emu, endiga ennume emu, abaana b'endiga abalume musanvu
abatannamala mwaka gumu; banaabanga gye muli abataliiko bulema:

9 n'ekiweebwayo eky'obutta ekyako, obutta obulungi obutabuddwamu amafuta, ebitundu
eby'ekkumi bisatu olw'ente, ebitundu eby'ekkumi bibiri olw'endiga ennume emu,

10 ekitundu ekirala eky'ekkumi olwa buli mwana gw'endiga ku baana b'endiga omusanvu:

I embuzi ennume emu okuba ekiweebwayo olw'ekibi; obutassaako ekiweebwayo
olw'ekibi eky'okutangirira, n'ekiweebwayo ekyokebwa ekitaliggwaawo, n'ekiweebwayo
eky'obutta ekyako, n'ebiweebwayo eby'okunywa ebyako.

12 Ne ku lunaku olw'ekkumi n'ettaano olw'omwezi ogw'omusanvu munaabanga
n'okukunnaana okutukuvu; temukolanga mulimu gwonna ogw'emikono, era
munaakwatiranga embaga ennaku musanvu eri Mukama:

13 era munaawangayo ekiweebwayo ekyokebwa, ekiweebwayo ekikolebwa n'omuliro,
eky'evvumbe eddungi eri Mukama; ente envubuka kkumi na ssatu, endiga ennume bbiri,
abaana b'endiga abalume kkumi na bana abatannamala mwaka gumu; banaabanga
abataliiko bulema:

14 n'ekiweebwayo eky'obutta ekyako, obutta obulungi obutabuddwamu amafuta, ebitundu
eby'ekkumi bisatu olwa buli nte ku nte ekkumi n'‘essatu, ebitundu eby'ekkumi bibiri olwa
buli ndiga ennume ku ndiga ennume zombi,

15 n'ekitundu ekirala eky'ekkumi olwa buli mwana gw'endiga ku baana b'endiga ekkumi
n'abana:

16 n'embuzi ennume emu okuba ekiweebwayo olw'ekibi; obutassaako ekiweebwayo
ekyokebwa ekitaliggwaawo, ekiweebwayo eky'obutta ekyako, n'ekiweebwayo
eky'okunywa ekyako.

17 Ne ku lunaku olw'okubiri munaawangayo ente envubuka kkumi na bbiri, endiga
ennume bbiri, abaana b'endiga abalume kkumi na bana abatannamala mwaka gumu
abataliiko bulema:

18 n'ekiweebwayo eky'obutta ekyako n'ebiweebwayo eby'okunywa ebyako olw'ente,
olw'endiga ennume, n'olw'abaana b'endiga, ng'omuwendo gwabyo bwe gunaabanga,



ng'etteeka bwe liri:

19 n'embuzi ennume emu okuba ekiweebwayo olw'ekibi; obutassaako ekiweebwayo
ekyokebwa ekitaliggwaawo, n'ekiweebwayo eky'obutta ekyako, n'ebiweebwayo
eby'okunywa ebyako.

20 Ne ku lunaku olw'okusatu ente kkumi n'emu, endiga ennume bbiri, abaana b'endiga
abalume kkumi na bana abatannamala mwaka gumu abataliiko bulema;

21 n'ekiweebwayo eky'obutta ekyako, n'ebiweebwayo eby'okunywa ebyako olw'ente,
olw'endiga ennume, n'olw'abaana b'endiga, ng'omuwendo gwabyo bwe gunaabanga,
ng'etteeka bwe liri:

22 n'embuzi ennume emu okuba ekiweebwayo olw'ekibi; obutassaako ekiweebwayo
ekyokebwa ekitaliggwaawo, n'ekiweebwayo eky'obutta ekyako, n'ekiweebwayo
eky'okunywa ekyako.

23 Ne ku lunaku olw'okuna ente kkumi, endiga ennume bbiri, abaana b'endiga abalume
kkumi na bana abatannamala mwaka gumu abataliiko bulema:

24 ekiweebwayo eky'obutta ekyako n'ebiweebwayo eby'okunywa ebyako olw'ente,
olw'endiga ennume, n'olw'abaana b'endiga, ng'omuwendo gwabyo bwe gunaabanga,
ng'etteeka bwe liri:

25 n'embuzi ennume emu okuba ekiweebwayo olw'ekibi; obutassaako ekiweebwayo
ekyokebwa ekitaliggwaawo, ekiweebwayo eky'obutta ekyako, n'ekiweebwayo
eky'okunywa ekyako.

26 Ne ku lunaku olw'okutaano ente mwenda, endiga ennume bbiri, abaana b'endiga
abalume kkumi na bana abatannamala mwaka gumu abataliiko bulema:

27 n'ekiweebwayo eky'obutta ekyako n'ebiweebwayo eby'okunywa ebyako olw'ente,
olw'endiga ennume, n'olw'abaana b'endiga, ng'omuwendo gwabyo bwe gunaabanga,
ng'etteeka bwe liri:

28 n'embuzi ennume emu okuba ekiweebwayo olw'ekibi; obutassaako ekiweebwayo
ekyokebwa ekitaliggwaawo, n'ekiweebwayo eky'obutta ekyako, n'ekiweebwayo
eky'okunywa ekyako.

29 Ne ku lunaku olw'omukaaga ente munaana, endiga ennume bbiri, abaana b'endiga
abalume kkumi na bana abatannamala mwaka gumu abataliiko bulema:

30 n'ekiweebwayo eky'obutta ekyako n'ebiweebwayo eby'okunywa ebyako olw'ente,
olw'endiga ennume, n'olw'abaana b'endiga, ng'omuwendo gwabyo bwe gunaabanga,
ng'etteeka bwe liri:

31 n'embuzi ennume emu okuba ekiweebwayo olw'ekibi; obutassaako ekiweebwayo
ekyokebwa ekitaliggwaawo, ekiweebwayo eky'obutta ekyako, n'ebiweebwayo
eby'okunywa ebyako.

32 Ne ku lunaku olw'omusanvu ente musanvu, endiga ennume bbiri, abaana b'endiga
abalume kkumi na bana abatannamala mwaka gumu abataliiko bulema:

33 n'ekiweebwayo eky'obutta ekyako n'ebiweebwayo eby'okunywa ebyako olw'ente,
olw'endiga ennume, n'olw'abaana b'endiga, ng'omuwendo gwabyo bwe gunaabanga,
ng'etteeka bwe liri:

34 n'embuzi ennume emu okuba ekiweebwayo olw'ekibi; obutassaako ekiweebwayo
ekyokebwa ekitaliggwaawo, ekiweebwayo eky'obutta ekyako, n'ekiweebwayo
eky'okunywa ekyako.

35 Ku lunaku olw'omunaana munaabanga n'okukunnaana okw'okwewombeeka:
temukolanga mulimu gwonna ogw'emikono:

36 naye munaawangayo ekiweebwayo ekyokebwa, ekiweebwayo ekikolebwa n'‘omuliro,



eky'evvumbe eddungi eri Mukama: ente emu, endiga ennume emu, abaana b'endiga
abalume musanvu abatannamala mwaka gumu abataliiko bulema:

37 ekiweebwayo eky'obutta ekyako n'ebiweebwayo eby'okunywa ebyako olw'ente,
olw'endiga ennume, n'olw'abaana b'endiga, binaabanga ng'omuwendo gwabyo,
ng'etteeka bwe liri:

38 n'embuzi ennume emu okuba ekiweebwayo olw'ekibi: obutassaako ekiweebwayo
ekyokebwa ekitaliggwaawo, n'ekiweebwayo eky'obutta ekyako, n'ekiweebwayo
eky'okunywa ekyako.

39 Ebyo bye munaawangayo eri Mukama mu mbaga zammwe ezaalagirwa, obutassaako
bweyamo bwammwe, n‘ebyo bye muwaayo ku bwammwe, okuba bye muwaayo
ebyokebwa, ne bye muwaayo eby'obutta, ne bye muwaayo eby'okunywa, ne bye
muwaayo olw'emirembe.

40 Musa n’abuulira abaana ba Isiraeri nga byonna bwe byali Mukama bye yalagira Musa.

ESSUULA 30

Musa n'agamba emitwe gy'ebika by'abaana ba Isiraeri nti Kino kye kigambo Mukama
ky'alagidde.

2 Omusajja bw'aneeyamanga obweyamo eri Mukama, oba bw'anaalayiranga ekirayiro

okulagaanya obulamu bwe n'‘endagaano, tavumisanga kigambo kye; anaakolanga nga
byonna bwe biri ebifuluma mu kamwa ke.

3 Era omukazi bw'aneeyamanga obweyamo eri Mukama, ne yeeragaanya n'endagaano,
ng'ali mu nnyumba ya kitaawe, mu buto bwe;

4 kitaawe n'awulira obweyamo bwe n'endagaano gy'alagaanyizza obulamu bwe, kitaawe
n‘amusirikira: kale obweyamo bwe bwonna bunaanyweranga, na buli ndagaano
gy'alagaanyizza obulamu bwe eneenyweranga.

> Naye kitaawe bw'anaamugaananga ku lunaku Iw'awulirirako; tewabangawo ku bweyamo
bwe newakubadde ku ndagaano ze, ze yalagaanya obulamu bwe, eneenyweranga: era
Mukama anaamusonyiwanga kubanga kitaawe yamugaana.

6 Era bw'anaabanga alina bba, obweyamo bwe nga buli ku ye, oba emimwa gye bye
gyogera ng'ayanguyiriza, by'alagaanyizza obulamu bwe;

7 bba n‘awulira n‘amusirikira ku lunaku Iw'akiwulirirako: kale obweyamo bwe
bunaanyweranga, n‘endagaano z'alagaanyizza obulamu bwe zinaayweranga.

8 Naye bba bw'anaamugaananga ku lunaku Iw'akiwulirirako; kale anajjululanga
obweyamo bwe obuli ku ye, n‘'emimwa gye bye gyogedde ng'ayanguyirizza,
by'alagaanyizza obulamu bwe: era Mukama anaamusonyiwanga.

9 Naye obweyamo bwa nnamwandu oba bw'oyo eyagobebwa bba, buli kye yalagaanya
obulamu bwe, kinaanyweranga ku ye.

10 Era oba nga yeeyamira obweyamo mu nnyumba ya bba, oba yalagaanya obulamu bwe
n'endagaano ng'alayira,

1 pba n'akiwulira n‘amusirikira n'atamugaana; kale obweyamo bwe bwonna
bunaanyweranga, na buli ndagaano gye yalagaanya obulamu bwe eneenyweranga.

12 Naye bba oba nga yabidibya ku lunaku lwe yabiwulirirako; kale buli ekyafuluma mu
mimwa gye mu bigambo by'obweyamo bwe oba mu bigambo by'endagaano y'obulamu
bwe tekinyweranga: bba ng'abijjuludde; era Mukama anaamusonyiwanga.

13 Buli bweyamo na buli kirayiro eky'endagaano eky'okwebonereza obulamu bwe, bba
ayinza okukinyweza, oba bba ayinza okukijjulula.



14 Naye bba bw'anaamusirikiriranga ddala bulijjo bulijjo; kale anaanywezanga obweyamo
bwe bwonna, oba endagaano ze zonna eziri ku ye: ng'abinywezezza, kubanga
yamusirikira ku lunaku Iwe yabiwulirirako.

15 Naye bw'anaabidibyanga ng'amaze okubiwulira; kale ye anaabangako obutali
butuukirivu bw'omukazi.

16 Ago ge mateeka Mukama ge yalagira Musa, wakati w'omusajja ne mukazi we, wakati
wa kitaawe w'omuwala ne muwala we, ng'akyali mu buto bwe, mu nnyumba ya kitaawe.

ESSUULA 31

Mukama n‘agamba Musa nti

2 Woolera eggwanga ly'abaana ba Isiraeri ku Bamidiyaani; oluvannyuma olyoke
okunnaanyizibwe eri abantu bo.

3 Musa n'agamba abantu nti Muggye mu mmwe abasajja mubawe eby'okulwanyisa
olw'entalo, batabaale Midiyaani, okuwoolera eggwanga lya Mukama ku Midiyaani.

4 Munaggya ku buli kika lukumi okubunya ebika byonna ebya Isiraeri, ne mubatuma
okutabaala.

5 Awo ne baleeta ku nkumi za Isiraeri, ku buli kika lukumi, kakumi mu enkumi bbiri nga
balina eby'okulwanyisa olw'entalo.

6 Musa n'abasindika okutabaala, ku buli kika lukumi, bo ne Finekaasi mutabani wa
Eriyazaali kabona, okutabaala, awamu n'ebintu eby'omu watukuvu n‘amakondeere
agalawa mu mukono gwe.

7 Ne balwana ne Midiyaani, nga Mukama bwe yalagira Musa; ne batta buli musajja.

8 Ne batta bakabaka ba Midiyaani wamu n'abalala abattibwa; Evi ne Lekemu, ne Zuuli, ne
Kuula, ne Leeba, bakabaka ba Midiyaani abataano: ne Balamu mutabani wa Byoli
baamutta n'ekitala.

9 Abaana ba Isiraeri ne banyaga abakazi ba Midiyaani n'abaana baabwe abato; n'ebisibo
byabwe byonna, n'embuzi zaabwe zonna, n'ebintu byabwe byonna ne babitwala okuba
omunyago.

10 N'ebibuga byabwe byonna mu bifo mwe baasulanga, n'ensiisira zaabwe zonna, ne
babyokya omuliro.

I Ne batwala omunyago gwonna ne bye baafuna byonna, oba nga bantu oba nga nsolo.
12 Ne baleeta omwandu ne bye baafuna n'omunyago eri Musa n'eri Eriyazaali kabona
n‘eri ekibiina ky'abaana ba Isiraeri, eri olusiisira olwali mu nsenyi za Mowaabu, eziri ku
Yoludaani e Yeriko.

13 Awo Musa ne Eriyazaali kabona n'abakulu bonna ab'ekibiina ne bafuluma
okubasisinkana ebweru w'olusiisira.

14 Musa n'asunguwalira abaami b'eggye, abaami b'enkumi n'abaami b'ebikumi, abaava
mu kuweereza mu lutabaalo.

15 Musa n'abagamba nti Abakazi bonna mubawonyezza okufa?

16 | aba, bano be baasobesa abaana ba Isiraeri ku Mukama, olw'okuteesa kwa Balamu,
mu bigambo bya Peoli, bw'atyo kawumpuli n'aba mu kibiina kya Mukama.

17 Kale nno kaakano mutte buli musajja ku baana abato, era mutte buli mukazi eyamanya
omusajja ng'asula naye.

18 Naye abaana abato ab'obuwala, abatamanyanga musajja nga basula naye,
mubeewonyeze obutafa.



19 Era musiisire ebweru w'olusiisira ennaku musanvu: buli eyatta omuntu yenna, era buli
eyakoma ku muntu yenna eyattibwa, mwerongoose ku lunaku olw'okusatu ne ku lunaku
olw'omusanvu, mmwe n‘omwandu gwammwe.

20 Na buli kyambalo na buli kintu eky'eddiba, n‘'omulimu gwonna ogw'ebikuzzi by'embuzi,
n'ebintu byonna eby'emiti, muneerongoosa.

21 Eriyazaali kabona n'agamba abasajja abatabaazi abaatabaala nti Lino lye tteeka
ery'ekiragiro Mukama ky'alagidde Musa:

22 naye zaabu ne ffeeza, ekikomo, ekyuma, ebbaati, n'erisasi,

23 puli kintu ekiyinza omuliro, munaakiyisa mu muliro, ne kiba kirongoofu; naye
kinaalongoosebwa n'amazzi ag'okwawula: n‘ebyo byonna ebitayinza muliro munaabiyisa
mu mazzi.

24 Era mulyoza engoye zammwe ku lunaku olw'omusanvu, ne muba balongoofu,
oluvannyuma ne mulyoka muyingira mu lusiisira.

25 Mukama n'agamba Musa nti

26 Bala omuwendo gw'omunyago ogwanyagibwa, abantu era n'ensolo, ggwe ne Eriyazaali
kabona n'emitwe gy'ennyumba za bakitaabwe ez'ekibiina:

27 mwawulemu omunyago ebitundu bibiri; eky'abasajja abamanyi entalo abaatabaala,
n'eky'ekibiina kyonna:

28 omusolooleze Mukama omusolo ku basajja abatabaazi abaatabaala: buli bitaano
obulamu bumu, ku bantu ne ku nte ne ku ndogoyi ne ku mbuzi:

29 guggye ku kitundu kyabwe, oguwe Eriyazaali kabona, okuba ekiweebwayo ekisitulibwa
ekya Mukama.

30 Ne ku kitundu eky'abaana ba Isiraeri onoggyako obumu obuggibwa ku buli ataano, ku
bantu, ku nte, ku ndogoyi, ne ku mbuzi, ku nsolo zonna, n'obuwa Abaleevi, abakuuma
ennyumba ya Mukama gye baateresebwa.

31 Musa ne Eriyazaali kabona ne bakola nga Mukama bwe yalagira Musa.

32 N'eby'okugereka ebyafikkawo ku munyago abasajja abatabaazi gwe baanyaga, byali
endiga obusiriivu mukaaga mu obukumi musanvu mu enkumi ttaano,

33 n'ente obukumi musanvu mu enkumi bbiri,
34 n'endogoyi obukumi mukaaga mu lukumi,

35 n'abantu obukumi busatu mu enkumi bbiri okugatta bonna, ku bakazi abatamanyanga
musajja nga basula naye.

36 N'ekitundu ekyali eky'abo abaatabaala, omuwendo gwakyo kyali endiga obusiriivu
busatu mu obukumi busatu mu kasanvu mu bitaano:

37 n'omusolo gwa Mukama ogw'oku ndiga gwali lukaaga mu nsanvu mu ttaano.

38 N'ente zaali obukumi busatu mu kakaaga; ku ezo omusolo gwa Mukama gwali nsanvu
mu bbiri.

39 N'endogoyi zaali obukumi busatu mu bitaano; ku ezo omusolo gwa Mukama gwali
nkaaga mu emu.

40 N'abantu baali kakumi mu kakaaga; ku abo omusolo gwa Mukama gwali abantu asatu
mu babiri.

41 Musa n'awa Eriyazaali kabona omusolo, kye kyali ekiweebwayo ekisitulibwa ekya
Mukama, nga Mukama bwe yalagira Musa.

42 Musa n'aggya ku kitundu eky'abaana ba Isiraeri, Musa kye yayawula ng'akiggya ku
basajja abaatabaala,

43 (era ekitundu eky'ekibiina kyali endiga obusiriivu busatu mu obukumi busatu mu



kasanvu mu bitaano,

4 n'ente obukumi busatu mu kakaaga,

45 n'endogoyi obukumi busatu mu bitaano,
46 n'abantu kakumi mu kakaaga;)

47 ku kitundu eky'abaana ba Isiraeri Musa n'aggya obulamu bumu obuggibwa ku buli
ataano, ku bantu era ne ku nsolo, n'‘abiwa Abaleevi abaakuumanga ennyumba ya
Mukama gye baateresebwa; nga Mukama bwe yalagira Musa.

48 N'abaami abaatwala enkumi ez'omu ggye, abaami b'enkumi n‘abaami b'ebikumi, ne
basemberera Musa:

4% ne bagamba Musa nti Abaddu bo babaze omuwendo gw'abasajja abatabaazi be
tutwala, so tekubuzeeko muntu n‘omu ku ffe.

50 Era tuleese ekirabo kya Mukama, buli muntu ky'afunye, eby'obuyonjo ebya zaabu,
emikuufu egy'oku magulu, n‘emisagga, empeta eziriko obubonero n‘ez‘'omu matu,
n'ebikomo, okutangirira obulamu bwaffe mu maaso ga Mukama

51 Musa ne Eriyazaali kabona ne babaggyako ezaabu, eby'obuyonjo byonna ebiweese.

52 Ne zaabu yonna ey'ekiweebwayo ekisituliowa kye baawaayo eri Mukama; nga
bagiggya ku baami b'enkumi ne ku baami b'ebikumi, yali sekeri kakumi mu kakaaga mu
lusanvu mu ataano.

53 (Kubanga abasajja abatabaazi; baali beenyagidde ebintu, buli muntu ebibye.)

%4 Musa ne Eriyazaali kabona ne batwala ezaabu ey'abaami b'enkumi n'ab'ebikumi, ne
bagireeta mu weema ey'okusisinkanirangamu, okuba nga ekijjukizo eri abaana ba Isiraeri
mu maaso ga Mukama.

ESSUULA 32

Abaana ba Lewubeeni n'abaana ba Gaadi baalina ensolo nnyingi nnyo nnyini: awo bwe
baalaba ensi ya Yazeri, n'ensi ye Gireyaadi, nga, laba, ekifo ekyo kifo kya nsolo;

2 abaana ba Gaadi n’abaana ba Lewubeeni ne bajja ne bagamba Musa ne Eriyazaali
kabona n'abakulu ab'ekibiina nti

3 Atalisi ne Diboni ne Yazeri ne Nimula ne Kesuboni ne Ereale ne Sebamu ne Nebo ne
Beoni,

4 ensi Mukama gye yakuba mu maaso g'ekibiina kya Isiraeri, ensi ya nsolo, n‘abaddu bo
balina ensolo.

> Ne boogera nti Oba nga tulabye ekisa mu maaso go, ensi eno eweebwe abaddu bo
okuba obutaka; totusomosa Yoludaani.

6 Musa n'agamba abaana ba Gaadi n‘abaana ba Lewubeeni nti Baganda bammwe
banaatabaala, mmwe nga mutudde wano?

7 Era kiki ekibakennenterezesa omwoyo gw'abaana ba Isiraeri obutasomoka okuyingira
mu nsi Mukama gye yabawa?

8 Bakitammwe bwe baakola bwe batyo bwe nnabatuma nga nnyima e Kadesubanea
okulaba ensi.

9 Kubanga bwe baayambuka mu kiwonvu e Esukoli, ne balaba ensi, ne bakennentereza
omwoyo gw'abaana ba Isiraeri, baleme okuyingira mu nsi Mukama gye yali abawadde.

10 Obusungu bwa Mukama ne bubuubuuka ku lunaku luli, n'alayira ng'agunba nti

I Mazima tewaliba ku basajja abaalinnya okuva mu Misiri, abaakamaze emyaka abiri
n'okukirawo, abaliraba ensi gye nnalayirira Ibulayimu, Isaaka ne Yakobo; kubanga



tebangobereredde ddala:

12 wabula Kalebu mutabani wa Yefune Omukenizi ne Yoswa mutabani wa Nuni: kubanga
abo bagobereredde ddala Mukama.

13 Obusungu bwa Mukama ne bubuubuuka ku Isiraeri, n'abatambulizatambuliza eyo n'eyo
mu ddungu emyaka ana, okutuusa ezzadde lyonna abaali bakoze obubi mu maaso ga
Mukama Iwe baazikirira.

14 Era, laba, mmwe muyimiridde mu kifo kya bakitammwe, okwala okw'abantu abalina
ebibi, okwongera nate ekiruyi kya Mukama eri Isiraeri.

15 Kubanga bwe munaakyuka obutamugoberera, anaabaleka nate omulundi ogw'okubiri
mu ddungu nammwe munaazikiriza abantu bano bonna.

16 Ne bamusemberera ne bagamba nti Tunaazimbira ensolo zaffe ebiraalo wano,
n'ebibuga olw'abaana baffe abato:

17 naye ffe bennyini tuliba nga tweteeseteese nga tukutte eby'okulwanyisa okukulembera
abaana ba Isiraeri okutuusa Iwe tulimala okubayingiza mu kifo kyabwe: n’abaana baffe
abato balituula mu bibuga ebiriko enkomera olw'abo abatuula mu nsi.

18 Tetulikomawo mu nnyumba zaffe, okutuusa abaana ba Isiraeri lwe balimala okusikira
buli muntu obusika bwe.

19 Kubanga tetulisikira wamu nabo emitala wa Yoludaani n'okweyongerayo; kubanga
obusika bwaffe butugwiridde emitala w'eno ewa Yoludaani ebuvanjuba.

20 Musa n'abagamba nti Bwe munaakola ekigambo ekyo; bwe munaakwata
eby'okulwanyisa okukulembera Mukama okutabaala,

21 na buli musajja ku mmwe alina eby'okulwanyisa bw'anaasomoka Yoludaani mu maaso
ga Mukama, okutuusa Iw'aligobera ddala abalabe be mu maaso ge,

22 ensi n'ewangulwa mu maaso ga Mukama: awo oluvannyuma ne mulyoka mukomawo,
ne mutabaako musango eri Mukama n'eri Isiraeri; n‘ensi eno eneebanga butaka gye muli
mu maaso ga Mukama.

23 Naye bwe mutaakole bwe mutyo, laba, nga mwonoonye Mukama: era mutegeerere
ddala ng'okwonoona kwammwe kulibayigga.

24 Muzimbire abaana bammwe abato ebibuga, n'ebiraalo olw'endiga zammwe; era mukole
ekyo ekifulumye mu kammwa kammwe.

25 Abaana ba Gaadi n'abaana ba Lewubeeni ne bagamba Musa nti Abaddu bo banaakola
nga mukama wange bw'alagidde.

26 Abaffe abato, bakazi baffe, embuzi zaffe, n'ensolo zaffe zonaa binaabeera eyo mu
bibuga eby'e Gireyaadi:

27 naye abaddu bo banaasomoka, buli musajja alina eby'okulwanyisa olw'entalo, mu
maaso ga Mukama okutabaala, nga mukama wange bw'ayogedde.

28 Awo Musa n'alagira Eriyazaali kabona ebigambo byabwe ne Yoswa mutabani wa Nuni
n'emitwe gy'ennyumba za bakitaabwe ez'ebika by'abaana ba Isiraeri.

2% Musa n'abagamba nti Abaana ba Gaadi n'abaana ba Lewubeeni bwe balisomoka
Yoludaani awamu nammwe, buli musajja alina eby'okulwanyisa olw'entalo, mu maaso ga
Mukama, ensi n‘ewangulwa mu maaso gammwe; kale mulibawa ensi y'e Gireyaadi okuba
obutaka:

30 naye, bwe batalikkiriza kusomoka wamu nammwe nga bakutte eby'okulwanyisa, baliba
n‘obutaka mu mmwe mu nsi ya Kanani.

31 Abaana ba Gaadi n'abaana ba Lewubeeni ne baddamu nti Nga Mukama bw'agambye
abaddu bo, bwe tutyo bwe tunaakola.

32 Tunaasomoka nga tukutte eby'okulwanyisa mu maaso ga Mukama okuyingira mu nsi



ya Kanani, era obutaka obw'obusika bwaffe bulibeera naffe emitala wa Yoludaani.

33 Musa n'abawa bo, abaana ba Gaadi n’abaana ba Lewubeeni, n'ekitundu ky'ekika kya
Manase mutabani wa Yusufu, obwakabaka bwa Sikoni kabaka w'Abamoli n‘obwakabaka
bwa Ogi kabaka w'e Basani, ensi ng'ebibuga byayo bwe byali wamu n'ensalo zaabyo, bye
bibuga eby'omu nsi eriraanyeewo.

34 Abaana ba Gaadi ne bazimba Diboni ne Atalosi ne Aloweri;

35 ne Aterosisofani ne Yazeri ne Yogubeka;

36 ne Besunimira ne Besukalaani: ebibuga ebiriko enkomera n'ebisibo by'endiga.
37 Abaana ba Lewubeeni ne bazimba Kesuboni ne Ereale ne Kiriyasayimu;

38 ne Nebo ne Baalumyoni, (nga bawaanyisizza amannya gaabyo), ne Sibima: ne
babituuma amannya amalala ebibuga bye baazimba.

39 Abaana ba Makiri mutabani wa Manase ne bagenda e Gireyaadi, ne bakirya, ne
bagobamu Abamoli abaali omwo.

40 Musa n'awa Makiri mutabani wa Manase Gireyaadi; n'abeera omwo.

41 Yayiri mutabani wa Manase n'agenda n'alya ebibuga byayo, n'abiyita Kavosuyayiri.

42 Noba n'agenda n'alya Kenasi, n'ebyalo byakyo, n'akituuma Noba, ng'erinnya lye ye bwe
lyali.

ESSUULA 33

Bino bye biramago eby'abaana ba Isiraeri, bwe baava mu nsi y'e Misiri ng'eggye lyabwe
bwe lyali wansi w'omukono gwa Musa ne Alooni.

2 Musa n'awandiika okusitula kwabwe ng'ebiramago byabwe bwe byali olw'ekiragiro kya
Mukama: era bino bye biramago byabwe ng'okusitula kwabwe bwe kwali.

3 Ne basitula e Lamesesi mu mwezi ogw'olubereberye, ku lunaku olw'ekkumi n'ettaano
olw'omwezi ogw'olubereberye; ku Iw'enkya Okuyitako nga kuwedde abaana ba Isiraeri ne
bavaayo n‘omukono ogwagulumizibwa mu maaso g'Abamisiri bonna,

4 Abamisiri bwe baali nga bakyaziika ababereberye baabwe bonna Mukama be yakuba
mu bo: ne ku bakatonda baabwe Mukama n'awalana emisango.

5 Abaana ba Isiraeri ne basitula e Lamesesi, ne basiisira e Sukkosi.
6 Ne basitula e Sukkosi, ne basiisira e Yesamu, ekiri ku mabbali g'eddungu.

7 Ne basitula e Yesamu ne badda ennyuma okutuuka e Pikakirosi, ekyolekera Baalizefoni:
ne basiisira okwolekera Migudooli.

8 Ne basitula e Kakirosi, ne bayita wakati mu nnyanja ne bayingira mu ddungu: ne
batambula olugendo olw'ennaku ssatu mu ddungu ery'e Yesamu, ne basiisira mu Mala.

9 Ne basitula e Mala ne batuuka e Erimu: era mu Erimu waaliwo ensulo z‘amazzi kkumi
na bbiri, n'enkindu nsanvu; ne basiisira eyo.

10 Ne basitula e Erimu, ne basiisira ku Nnyanja Emmyufu.

1 Ne basitula okuva ku Nnyanja Emmyufu, ne basiisira mu ddungu Sini.

12 Ne basitula okuva mu ddungu Sini, ne basiisira e Dofuka.

13 Ne basitula e Dofuka, ne basiisira e Yalusi.

14 Ne basitula e Yalusi, ne basiisira e Lefidimu, awataali mazzi abantu okunywa.
15 Ne basitula e Lefidimu, ne basiisira mu ddungu lya Sinaayi.

16 Ne basitula okuva mu ddungu lya Sinaayi, ne basiisira e Kiberosukataava.

17 Ne basitula e Kiberosukataava, ne basiisira e Kazerosi.



18 Ne basitula e Kazerosi, ne basiisira e Lisuma.

19 Ne basitula e Lisuma, ne basiisira e Limoniperezi.

20 Ne basitula e Limoniperezi, ne basiisira e Libuna.

21 Ne basitula e Libuna, ne basiisira e Lisa.

22 Ne basitula e Lisa, ne basiisira e Kekerasa.

23 Ne basitula e Kekerasa, ne basiisira ku lusozi Seferi.

24 Ne basitula okuva ku lusozi Seferi, ne basiisira e Kalada.

25 Ne basitula e Kalada, ne basiisira e Makerosi.

26 Ne basitula e Makerosi, ne basiisira e Takasi.

27 Ne basitula e Takasi, ne basiisira e Tera.

28 Ne basitula e Tera, ne basiisira e Misuka.

29 Ne basitula e Misuka, ne basiisira e Kasumona.

30 Ne basitula e Kasumona, ne basiisira e Moserosi.

31 Ne basitula e Moserosi, ne basiisira e Beneyakani.

32 Ne basitula e Beneyakani, ne basiisira e Kolukagidugada.

33 Ne basitula e Kolukagidugada, ne basiirisa e Yorubasa.

34 Ne basitula e Yorubasa, ne basiisira e Yabulona.

35 Ne basitula e Yabulona, ne basiisira e Ezyonigeba.

36 Ne basitula e Ezyonigeba, ne basiisira mu ddungu Zini (ye Kadesi):
37 Ne basitula e Kadesi, ne basiisira ku lusozi Koola, ku mabbali g'ensi ya Edomu.

38 Alooni kabona n'alinnya ku lusozi Koola olw'ekiragiro kya Mukama, n'afiira okwo,
abaana ba Isiraeri nga baakamaze emyaka ana okuva mu nsi y'e Misiri, mu mwezi
ogw'okutaano, ku lunaku olw'olubereberye olw'omwezi.

39 Era Alooni yali yaakamaze emyaka kikumi mu abiri mu esatu bwe yafiira ku lusozi
Koola.

40 N'Omukanani, kabaka w'e Yaladi, eyatuulanga ebukiika obwa ddyo mu nsi ya Kanani,
n‘awulira abaana ba Isiraeri nga bajja.

41 Ne basitula okuva ku lusozi Koola, ne basiisira e Zalumona.

42 Ne basitula e Zalumona, ne basiisira e Punoni.

43 Ne basitula e Punoni, ne basiisira e Yobosi.

44 Ne basitula e Yobosi, ne basiisira e lyeabalimu, ku mabbali ga Mowaabu.

45 Ne basitula e lyeabalimu, ne basiisira e Dibonugadi.

46 Ne basitula e Dibonugadi, ne basiisira e Yalumonudibulasaimu.

47 Ne basitula e Yalumonudibulasaimu, ne basiisira ku nsozi Abalimu, okwolekera Nebo.
48 Ne basitula okuva ku nsozi Abalimu, ne basiisira mu nsenyi za Mowaabu ku Yoludaani
e Yeriko.

49 Ne basiisira ku Yoludaani, okuva e Besuyesimosi okutuuka e Yaberisitimu mu nsenyi za
Mowaabu.

50 Mukama n'agambira Musa mu nsenyi za Mowaabu ku Yoludaani e Yeriko nti

51 Yogera n'abaana ba Isiraeri obagambe nti Bwe mulisomoka Yoludaani ne muyingira mu
nsi ya Kanani,

52 kale muligobamu bonna abatuula mu nsi mu maaso gammwe, ne muzikiriza amayinja
gaabwe gonna agaliko ebifaananyi, ne muzikiriza ebifaananyi byabwe byonna ebifumbe,
ne musuulasuula ebifo byabwe byonna ebigulumivu:



53 era mulirya ensi ne mutuula omwo: kubanga mmwe ngiwadde ensi okugirya.

54 Era mulisikira ensi n'obululu ng'enda zammwe bwe ziri; abayinga obungi mulibawa
obusika okusukkiriza, n'abatono olibawa obusika okukendeezaako: wonna wonna akalulu
we kaligwirira omuntu, kale we waliba awawe; ng'ebika bya bakitammwe bwe biri bwe
mulisika bwe mutyo.

%> Naye bwe mutalikkiriza kugobamu abo abatuula mu nsi mu maaso gammwe; kale abo
be mulisigaza ku bo banaabanga ng'ebifumita mu maaso gammwe era ng'amaggwa mu
mbiriizi zammwe, era banaabateganyanga mu nsi gye mulituulamu.

56 Awo olulituuka, nga bwe nnali ndowooza okubakola bo, bwe ntyo bwe ndibakola
mmwe.

ESSUULA 34

Mukama n‘agamba Musa nti

2 Lagira abaana ba Isiraeri obagambe nti Bwe muliyingira mu nsi ya Kanani, (eyo ye nsi
eribagwira okuba obusika, ensi ya Kanani ng'ensalo zaayo bwe ziri,)

3 kale oluuyi wammwe olw'obukiika obwa ddyo luliva ku ddungu Zini ne luyita ku mabbali
ga Edomu, n'ensalo yammwe ey'obukiika obwa ddyo eriva ku nkomerero y'Ennyanja
Ey'omunnyo ebuvanjuba:

4 n'ensalo yammwe erikyukira ku luuyi olw'obukiika obwa ddyo olw'ekkubo eririnnya ku
Akulabbimu, n'eyita n'etuuka Ezini: n'enkomerero yaayo eriba ku luuyi olw'obukiika olwa
ddyo olw'e Kadesubanea; era erifuluma okutuuka e Kazaladali, n'eyita n'etuuka e
Yazimoni:

% era ensalo erikyukira okuva e Yazimoni okutuuka ku mugga ogw'e Misiri, n'enkomerero
yaayo eriba ku nnyanja.

6 N'okuba ensalo ey'ebugwanjuba, muliba n'ennyanja ennene n'ensalo yaayo: eyo y'eriba
ensalo yammwe ey'ebugwanjuba.

7 N'eno y'eriba ensalo yammwe ey'obukiika obwa kkono: okuva ku nnyanja ennene
mulyerambira olusozi Koola:

8 okuva ku lusozi Koola muliramba okutuuka w'oyingirira e Kamasi; n'enkomerero y'ensalo
eriba ku Zedada:

9 era ensalo erifuluma okutuuka e Zifuloni, n'enkomerero yaayo eriba ku Kazalenaani: eyo
y'eriba ensalo yammwe ey'obukiika obwa kkono.

10 Era muliramba ensalo yammwe ey'ebuvanjuba okuva e Kazalenaani okutuuka e
Sefamu:

1 era ensalo eriva e Sefamu n'ekka e Libula ku luuyi olw'ebuvanjuba olw'e Yaini; era
ensalo erikka, n'‘etuuka ku lubalama Iw'ennyanja ey'e Kianeresi ebuvanjuba:

12 era ensalo erikka n'etuuka ku Yoludaani, n'enkomerero yaayo eriba ku Nnyanja
Ey'omunnyo: eyo y'eriba ensi yammwe ng'ensalo zaayo bwe ziriba enjuyi zonna.

13 Musa n'alagira abaana ba Isiraeri ng'ayogera nti Eyo ye nsi gye mulisikira n'obululu,
Mukama gy'alagidde okuwa ebika omwenda n'ekika eky'ekitundu:

14 kubanga ekika ky'abaana ba Lewubeeni ng'ennyumba za bakitaabwe bwe ziri, n'ekika
ky'abaana ba Gaadi ng'ennyumba za bakitaabwe bwe ziri, baamala okuweebwa obusika
bwabwe n'ekika eky'ekitundu ekya Manase baamala okubuweebwa:

15 ebika ebibiri n'ekika eky'ekitundu baamala okuweebwa obusika bwabwe emitala wa
Yoludaani e Yeriko ebuvanjuba enjuba gy'eva.



16 Mukama n'agamba Musa nti

17 Gano ge mannya g'abasajja abalibagabira ensi okuba obusika: Eriyazaali kabona ne
Yoswa mutabani wa Nuni.

18 Era mulitwala omukulu omu ku buli kika, okugaba ensi okuba obusika.

19 Era gano ge mannya g'abasajja: ku kika kya Yuda Kalebu mutabani wa Yefune.
20 Ne ku kika ky'abaana ba Simyoni Semweri mutabani wa Ammikudi.

21 Ku kika kya Benyamini, Eridaadi mutabani wa Kisuloni.

22 Ne ku kika ky'abaana ba Ddaani, omukulu omu Buki mutabani wa Yoguli.

23 Ku baana ba Yusufu: ku kika ky'abaana ba Manase, omukulu omu Kanieri mutabani wa
Efodi;

24 ne ku kika ky'abaana ba Efulayimu omukulu omu Kamueri mutabani wa Sifutani.

25 Ne ku kika ky'abaana ba Zebbulooni, omukulu omu Erizafani mutabani wa Palunaki.
26 Ne ku kika ky'abaana ba Isakaali, omukulu omu Palutieri mutabani wa Azani.

27 Ne ku kika ky'abaana ba Aseri, omukulu omu Akikuda mutabani wa Seromi.

28 Ne ku kika ky'abaana ba Nafutaali, omukulu omu Pedakeri mutabani wa Ammikudi.

29 Abo be baabo Mukama be yalagira okugabira abaana ba Isiraeri obusika mu nsi ya
Kanaani.

ESSUULA 35

Mukama n‘agambira Musa mu nsenyi za Mowaabu ku Yoludaani e Yeriko nti

2 Lagira abaana ba Isiraeri okuwa Abaleevi ebibuga eby'okutuulamu nga babiggya ku
busika obw'obutaka bwabwe; era n‘amalundiro ag'oku bibuga agabyetoolodde muligawa
Abaleevi.

3 N'ebibuga banaabanga nabyo okusulamu: n'amalundiro gaako ganaabanga ga bisibo
byabwe era ga bintu byabwe era ga nsolo zaabwe zonna.

4 N'amalundiro ag'oku bibuga, ge muliwa Abaleevi, galiva ku bbugwe w'ekibuga
n‘okweyongerayo emikono lukumi enjuyi zonna.

> Era muligera ebweru w'ekibuga ku luuyi olw'ebuvanjuba emikono enkumi bbiri, ne ku
luuyi olw'obukiika obwa ddyo emikono enkumi bbiri, ne ku luuyi olw'ebugwanjuba emikono
enkumi bbiri, ne ku luuyi olw'obukiika obwa kkono emikono enkumi bbiri, ekibuga nga Kkiri
wakati. Ago ge galiba gye bali amalundiro ag'oku bibuga.

6 N'ebibuga bye muliwa Abaleevi, biriba ebibuga mukaaga eby'okuddukiramu, bye muliwa
omussi w'omuntu okuddukira omwo: era mulyongera ku ebyo ebibuga ana mu bibiri.

7 Ebibuga byonna bye muliwa Abaleevi biriba ebibuga ana mu munaana; byo
n'amalundiro gaabyo.

8 N'ebibuga bye muliggya ku butaka obw'abaana ba Isiraeri okubigaba, ku bangi
muliggyako bingi; ne ku batono muliggyako bitono: buli muntu ng'obusika bwe bwe buliba
bw'alisikira, bw'atyo bw'aligabira Abaleevi ku bibuga bye.

9 Mukama n'‘agamba Musa nti

10 Yogera n'abaana ba Isiraeri obagambe nti Bwe mulisomoka Yoludaani ne muyingira mu
nsi ya Kanani,

1 kale mulyerondera ebibuga okuba ebibuga eby'okuddukiramu gye muli; omussi
w'omuntu anattanga omuntu yenna ng'ataniddwa addukire omwo.

12 N'ebibuga binaabanga gye muli bya kuddukirangamu eri omuwoolezi w'eggwanga;



omussi w'omuntu alemenga okufa nga tannayimirira mu maaso g'ekibiina okusalirwa
omusango.

13 N'ebibuga bye muliwa biriba gye muli ebibuga mukaaga bya kuddukiramu.

14 Muliwa ebibuga bisatu emitala wa Yoludaani, era muliwa ebibuga bisatu mu nsi ya
Kanani; binaabanga bibuga bya kuddukirangamu.

15 Eri abaana ba Isiraeri n'eri omugenyi n'eri oyo atuula mu bo, ebibuga ebyo omukaaga
binaabanga bya kuddukirangamu: buli anattanga omuntu yenna ng'ataniddwa
addukirenga omwo.

16 Naye oba nga yamukuba n'ekintu eky'ekyuma n'okufa n'afa, oyo nga mussi wa muntu:
omussi w'omuntu talemanga kuttibwa.

17 Era oba nga yamukuba n'ejjinja ng'alikutte mu ngalo, eriyinza okutta omuntu, n'afa, oyo
nga mussi wa muntu: omussi w'omuntu talemanga kuttibwa.

18 Oba nga yamukuba n'ekintu eky'omuti ng'akikutte mu ngalo, ekiyinza okutta omuntu,
n'afa, oyo nga mussi wa muntu: omussi w'omuntu talemanga kuttibwa.

19 Omuwoolezi w'omusaayi yennyini ye anattanga omussi w'omuntu: Iw'amusisinkananga
Iw'amuttanga.

20 Era oba nga yamufumita olw'okumukyawa, oba yamukasuukirira, ng'ateeze, n'okufa
n'afa;

21 oba yamukuba n'ekikonde olw'obulabe, n'okufa n'afa: eyamukuba talemanga kuttiowa;
0yo mussi wa muntu: omuwoolezi w'omusaayi alitta omussi w'omuntu; lw'alimusisinkana.

22 Naye oba nga yamufumita mangu awatali bulabe, oba yamukasuukirira ekintu kyonna
nga tateeze,

23 oba ejjinja lyonna eriyinza okutta omuntu, nga tamulabye, n'alimusuulako, n'okufa n'afa,
so tabanga mulabe we, so teyayagala kumukola bubi:

24 kale ekibiina banaasalanga omusango gw'oyo eyakuba n‘'omuwoolezi w'omusaayi
ng'emisango egyo bwe giri:

25 era ekibiina banaawonyanga omussi w'omuntu mu mukono gw'omuwoolezi
w'omusaayi, era ekibiina banaamuzzangayo mu kibuga kye eky'okuddukirangamu kye yali
addukiddemu: era anaasulanga omwo okutuusa kabona omukulu eyafukibwako amafuta
amatukuvu lw'anaafanga.

26 Naye omussi w'omuntu bw'anaabanga ayise ku nsalo y'ekibuga kye
eky'okuddukirangamu, ky'addukiramu;

27 omuwoolezi w'omusaayi n'amusanga ng'ali bweru w'ensalo y'ekibuga kye
eky'okuddukirangamu, omuwoolezi w'omusaayi n‘atta omussi w'omuntu; tabangako
musango gwa musaayi:

28 kubanga yalema okubeera mu kibuga kye eky'okuddukirangamu okutuusa kabona
omukulu Iwe yandifudde: naye kabona omukulu ng'amaze okufa kale omussi w'omuntu
anaddangayo mu nsi ey'obutaka bwe.

29 Era ebyo binaabanga tteeka lya musango gye muli mu mirembe gyammwe gyonna mu
nnyumba zammwe zonna.

30 Buli anattanga omuntu yenna, omussi w'omuntu anattibwanga olw'akamwa
k'abajulirwa: naye omujulirwa omu talumirizanga muntu yenna okumutta.

31 Era temukkirizanga bya kununula bulamu bwa mussi wa muntu, asaanidde okufa: naye
talemanga kuttibwa.

32 So temukkirizanga bya kununula oyo eyaddukira mu kibuga kye eky'okuddukirangamu,
akomewo okutuula mu nsi, okutuusa kabona Iw'alifa.

33 Bwe mutyo temwonoonanga nsi gye mulimu: kubanga omusaayi, ogwo gwe gwonoona



ensi: so n'ensi teyinza kutangirirwa olw'omusaayi oguyiise omwo, wabula n‘omusaayi
gw'oyo eyaguyiwa.

34 So temwonoonanga nsi gye mutuulamu, gye mbeeramu wakati: kubanga nze Mukama
mbeera wakati mu baana ba Isiraeri.

ESSUULA 36

Awo emitwe gy'ennyumba za bakitaabwe ez'enda y'abaana ba Gireyaadi, mutabani wa
Makiri, mutabani wa Manase, ow'oku nda za batabani ba Yusufu, ne basembera ne
boogerera mu maaso ga Musa ne mu maaso g'abakulu, emitwe gy'ennyumba za
bakitaabwe ez'abaana ba Isiraeri:

2 ne boogera nti Mukama yalagira mukama wange okugabira abaana ba Isiraeri ensi
n'obululu okuba obusika: era mukama wange yalagirwa Mukama okugabira obusika bwa
Zerofekadi muganda waffe bawala be.

3 Era bwe banaafumbirwanga yenna ku baana b'ebika by'abaana ba Isiraeri ebirala, kale
obusika bwabwe bunaggibwanga ku busika bwa bakitaffe, ne bugattibwa ku busika
obw'ekika kye balibaamu: bwe butyo buliggibwa ku mugabo gw'obusika bwaffe.

4 Awo jjubiri ogw'abaana ba Isiraeri bwe gulituuka, kale obusika bwabwe buligattibwa ku
busika obw'ekika ekiriba ekyabwe: bwe butyo obusika bwabwe buliggibwa ku busika
obw'ekika kya bakitaffe.

° Musa n'alagira abaana ba Isiraeri ng'ekigambo kya Mukama bwe kyali ng'ayogera nti
Ekika kya batabani ba Yusufu boogera bya nsonga.

6 Kino kye kigambo Mukama ky'alagira ku bawala ba Zerofekadi, ng'ayogera nti
Bafumbirwenga gwe banaasiimanga; kyokka ku nda y'ekika kya kitaabwe kwe
banaafumbirwanga.

7 Bwe kityo tewaabengawo busika bwonna obw'abaana ba Isiraeri obunaakyukanga
okuva mu kika okuyingira mu kika kinnaakyo: kubanga abaana ba Isiraeri baneegattanga
buli muntu n'‘obusika obw'ekika kya bakitaabwe.

8 Na buli muwala, anaabanga n'obusika mu kika kyonna eky'abaana ba Isiraeri,
anaabanga mukazi w'omu ku nda ey'ekika kya kitaawe, abaana ba Isiraeri balyoke balye
buli muntu obusika bwa bakitaabwe.

9 Bwe kityo tewaabengawo busika bwonna obunaakyukanga okuva mu kika okuyingira
mu kika ekirala; kubanga ebika by'abaana ba Isiraeri baneegattanga buli muntu n‘obusika
bwe ye.

10 Nga Mukama bwe yalagira Musa, bwe batyo bawala ba Zerofekadi bwe baakola:

I kubanga Maala, Tiruza, ne Kogula, ne Mirika, ne Noowa, bawala ba Zerofekadi, ne
bafumbirwa batabani ba baganda ba kitaabwe.

12 Baafumbirwa ku nda za batabani ba Manase mutabani wa Yusufu, obusika bwabwe ne
bubeeranga mu kika eky'enda ya kitaabwe.

13 Ebyo bye biragiro n'emisango, Mukama bye yalagira abaana ba Isiraeri n'omukono gwa
Musa mu nsenyi za Mowaabu ku Yoludaani e Yeriko.

